
1

សាមណេរពោធិនី

រាហុលសាមណេរបព្វជ្ជា

	 គ្រានោះឯង ព្រះដ៏មានព្រះភាគទ្រង់គង់នៅក្នុងក្រុងរាជគ្រិះ តាម

សមគួរដល់ពុទ្ធអធ្យាស្រ័យហើយ ទ្រង់យាងទៅកាន់ចារិក ឯក្រុងកបិលវត្ថុ

ត្រាស់ទៅតាមលំដាប់ ៗ ហើយ ទ្រង់បានយាងទៅដល់ក្រុងកបិលវត្ថុនោះ

ឯង ។ តាមដំណាលក្នុងនិទាននោះថា ព្រះដ៏មានបុណ្យទ្រង់គង់នៅក្នុង 

និគ្រោធារាម ក្បែរក្រុងកបិលវត្ថុក្នុងដែនសក្កៈ ។ លំដាប់នោះ ព្រះដ៏មានបុណ្យ

ព្រះអង្គទ្រង់ស្បង់ទ្រង់បាត្រចីវរហើយ យាងចូលទៅកាន់សំណាក់ព្រះបាទ

សុទ្ធោទនៈសក្យរាជក្នុងវេលាព្រឹកលុះចូលទៅដល់ហើយទ្រង់គង់លើអាសនៈ

ដែលគេរៀបចំថ្វាយ​ ។ គ្រានោះ ព្រះនាងទេវីជាមាតារាហុលបានពោលពាក្យ

នេះនឹងរាហុលកុមារថា ម្នាលរាហុល ព្រះសមណៈនេះជាបិតារបស់បាហើយ 

បាឯង ចូរទៅសូមទ្រព្យមត៌ករបស់បិតាបាចុះ ។ លំដាប់នោះព្រះរាហុលកុមារ

ក៏ចូលទៅរកព្រះដ៏មានព្រះភាគ លុះចូលទៅដល់ហើយ ក៏ឈរចំពោះព្រះ

ភ័ក្រ្ត   ព្រះដ៏មានព្រះភាគហើយក្រាបទូលថា   បពិត្រសមណៈ (ម្លប់) បុណ្យ

របស់ព្រះអង្គសុខស្រួលណាស់ ។ គ្រានោះព្រះមានព្រះភាគទ្រង់ក្រោកចាក

ពុទ្ធាសនៈ ហើយយាងចេញទៅ ។ គ្រានោះព្រះរាហុលកុមារក៏តាមព្រះដ៏មាន

ព្រះភាគ ប្រកិតអំពីខាងក្រោយ ៗ ហើយក្រាបទូលថា បពិត្រព្រះសមណៈ

សូមព្រះអង្គ ទ្រង់ប្រទានទ្រព្យមត៌កដល់ខ្ញុំ ។ លំដាប់នោះ ព្រះដ៏មានព្រះ

ភាគទ្រង់ហៅព្រះសារីបុត្រដ៏មានអាយុមកហើយត្រាស់ថា តេនហិ ត្វំ សារីបុត្ត

រាហុលំ កុមារំ បព្វាជេហិ  ម្នាលសារីបុត្រ បើដូច្នោះ អ្នកចូរបំបួសរាហុលកុមារ

ចុះ ។



2 សាមណេរពោធិនី

	 ព្រះសារីបុត្រទូលសួរថា   បពិត្រព្រះអង្គដ៏ចម្រើន   ខ្ញុំព្រះករុណានឹង-

បំបួសរាហុលកុមារដោយវិធីបំបួស ។ ព្រោះនិទាននេះ ដំណើរនេះ ទើប       

ព្រះមានដ៏មានបុញ្ញសិរីទ្រង់ធ្វើធម្មីកថាត្រាស់ហៅភិក្ខុទាំងឡាយ មកហើយ 

ត្រាស់ថា ៖

	 អនុជានាមិ ភិក្ខវេ តីហិ សរណគមនេហិ សាមណេរប្បព្វជ្ជំ ម្នាលភិក្ខុ 

ទាំងឡាយ តថាគតអនុញ្ញាតសាមណេរបព្វជ្ជាដោយត្រៃសរណគមន៍ ។ 

(វិន័យបិដកភាគ ៦ ទំព័រ ២៧២)

វិធីឲ្យបព្វជ្ជា

	ម ្នាលភិក្ខុទាំងឡាយ ភិក្ខុគប្បីបំបួសកុសបុត្រយ៉ាងនេះគឺៈ 

 	 មុនដំបូងភិក្ខុ ត្រូវកោរសក់ និងពុកមាត់ឲ្យហើយ ឲ្យស្លៀកដណ្ដប់ 

សំពត់កាសាយៈទាំងឡាយ ឲ្យសំពត់ឧត្តរាសង្គៈឆៀងស្មាម្ខាង ឲ្យសំពះបាទា 

នៃភិក្ខុទាំងឡាយ  ឲ្យអង្គុយច្រហោងផ្គងអញ្ជលីឡើងហើយ  ត្រូវប្រាប់កុល- 

បុត្រនោះថា "លោកចូរពោលយ៉ាងនេះ (ឯវំ វទេហិ) គឺត្រូវពោលថា ៖

	 ពុទ្ធំ សរណំ គច្ឆាមិ ខ្ញុំព្រះករុណាសូមដល់នូវព្រះពុទ្ធជាទីរលឹក

	 ធម្មំ សរណំ គច្ឆាមិ ខ្ញុំព្រះករុណាសូមដល់នូវព្រះធម៌ជាទីរលឹក

	 សង្ឃំ សរណំ គច្ឆាមិ ខ្ញុំព្រះករុណាសូមដល់នូវព្រះសង្ឃជាទីរលឹក​ ។

	 ទុតិយម្បិ ។បេ។ ជាគម្រប់ពីរដងផង

	 តតិយម្បិ ។បេ។ ជាគម្រប់បីដងផង ។

	ម ្នាលភិក្ខុទាំងឡាយ តថាគតអនុញ្ញាតសាមណេរបព្វជ្ជាដោយត្រៃ- 

សរណគមន៍នេះ ។ ព្រះសារីបុត្រដ៏មានអាយុក៏បំបួសរាហុលកុមារក្នុងខណៈ 

នោះឯង ។ 

អដ្ឋកថា 

	      ក្នុងថ្ងៃទី ៧ ព្រះមាតារបស់រាហុលទ្រង់តាក់តែងព្រះកុមារបញ្ជូន

ទៅកាន់សម្នាក់ព្រះមានព្រះភាគដោយទ្រង់បង្គាប់ថា "នែកូន កូនឯងចូរ

មើល សមណៈនេះ ដែលមានសម្បុរដូចជាសម្បុរនៃមាស មានព្រះរូបឆោម

ដូចជារូបព្រហ្ម មានសមណៈពីរម៉ឺនហែហម ព្រះសមណៈនេះ ជាព្រះបិតា

របស់កូនឯង ព្រះសមណៈនោះមានកំណប់ទ្រព្យដ៏ធំ តាំងពីវេលាដែល

ស្ដេចយាងចេញទៅ មាតាមិនបានឃើញសោះ កូនចូរទៅទូលសូមមត៌ក

នឹងព្រះបិតាថា បពិត្រព្រះបិតា ខ្ញុំព្រះអង្គជាកុមារនឹងលើកឆត្រឡើងហើយ

នឹងបានជាស្ដេចចក្រពត្តិ ។ ខ្ញុំព្រះអង្គត្រូវការទ្រព្យ មេត្តាប្រទានទ្រព្យដល់ខ្ញុំ

ព្រះអង្គចុះ ព្រោះថាបុត្រ រមែងជាម្ចាស់ទ្រព្យរបស់បិតា" ។

	 ព្រះកុមារ គ្រាន់តែចូលទៅកាន់សម្នាក់ព្រះមានព្រះមានព្រះភាគ ក៏ 

ត្រឡប់បាន សេចក្ដីស្រឡាញ់ព្រះបិតា ជាអ្នកមានព្រះហឫទ័យរីករាយត្រេក-

អរ ទូលថា "បពិត្រព្រះសមណៈ ម្លប់បុណ្យរបស់ខ្ញុំព្រះអង្គស្រួលណាស់" 

ហើយបានឈរទូលពាក្យដ៏សមគួររបស់ខ្លួន​ សូម្បីដទៃជាច្រើន ។ 

	 ព្រះមានព្រះភាគទ្រង់សម្រេចភត្តកិច្ចហើយ ធ្វើអនុមោទនា ស្ដេច 

ក្រោកចាកទីប្រថាប់ជៀសចេញទៅ ។ 

	 ចំណែកព្រះកុមារ ទ្រង់បានតាមទូលព្រះមានព្រះភាគថា "បពិត្រព្រះ 

សមណៈ សូមព្រះអង្គប្រទានទ្រព្យមត៌ក ដល់ខ្ញុំព្រះអង្គចុះ, សូមព្រះសមណៈ 

ប្រទានទ្រព្យមត៌កដល់ខ្ញុំព្រះអង្គចុះ" ។ 

	 ព្រោះហេតុនោះ ព្រះធម្មសង្គាហកាចារ្យ ពោលពាក្យថា ត្រាច់ទៅតាម

 លំដាប់ៗ ហើយ ទ្រង់បានយាងទៅដល់ក្រុងកបិលវត្ថុនោះឯង ។ល។ ហើយ

ទូលថា បពិត្រព្រះសមណៈសូមព្រះអង្គទ្រង់ប្រទានទ្រព្យមត៌កដល់ខ្ញុំដូច្នេះ ។ 

	 ពាក្យថា អថ ខោ ភគវា  អាយស្មន្តំ  សារីបុត្តំ  អាមន្តេសិ   លំដាប់នោះ

ព្រះមានព្រះភាគត្រាស់ហៅសារីបុត្រដ៏មានអាយុមកហើយ មានសេចក្ដីថា

ព្រះមានព្រះភាគទ្រង់មិនឲ្យព្រះកុមារត្រឡប់ហើយ  ទាំងជនជាបរិវារក៏មិន

អាច  ញ៉ាំងព្រះកុមារដែលយាងទៅជាមួយនឹងព្រះមានព្រះភាគ  ឲ្យស្ដេច 

ត្រឡប់បាន ។ 

	 គ្រានោះ   ព្រះមានព្រះភាគស្ដេចទៅកាន់អារាម   ហើយទ្រង់ត្រិះរិះថា

រាហុលនេះ ប្រាថ្នារបស់បិតាណា ទ្រព្យនោះ ជាប់ដោយវដ្ដៈ ប្រព្រឹត្តទៅប្រកប 

ដោយសេចក្ដីចង្អៀតចង្អល់ យកចុះយើងនឹងឲ្យអរិយទ្រព្យ ៧ ប្រការ1 ដែល

យើងបានក្នុងមណ្ឌលពោធិព្រឹក្សដល់លោក​    នឹងធ្វើលោកឲ្យជាម្ចាស់មត៌ក

ដែលជាលោកុត្តរៈ    ដូច្នេះហើយ    ទ្រង់ត្រាស់ហៅព្រះសារីបុត្រដ៏មានអាយុ

មក ។ ក៏ឯគ្រាព្រះសារីបុត្តមកហើយត្រាស់ថា "សារីបុត្ត បើដូច្នោះ លោកចូរ 

ញ៉ាំងរាហុលកុមារឲ្យបួស" ចុះ អធិប្បាយថា រាហុលកុមារនេះសូមទ្រព្យមត៌ក

ព្រោះហេតុនោះ លោកចូរឲ្យរាហុលកុមារបួស ដើម្បីបាននូវទ្រព្យមត៌កដែល

ជាលោកុត្តរៈ ។ 

	   បព្វជា្ជានិងឧបសម្បទាដោយត្រៃសរណគមន៍ណា ដែលព្រះមាន 

	 1 ពាក្យថា អរិយទ្រព្យ ៧ ប្រការ សេចក្ដីថាអរិយទ្រព្យដែលព្រះបរមសាស្ដា

ទ្រង់ត្រាស់យ៉ាងនេះថា ៖
			   សទ្ធាធនំ សីលធនំ 	   ហិរិ ឱត្តប្បិយំ ធនំ 
			   សុតធនញ្ច ចាគា ច   បញ្ញា វេ សត្តមំ ធនំ ។
	 ទ្រព្យគឺសទ្ធា សីល ហិរិ ឱត្តប្បៈ ការស្ដាប់ ការលះ  ទ្រព្យទី ៧ គឺបញ្ញា 
ដោយពិត ។ (សារត្ថទីបនីដីកា)

ព្រះភាគទ្រង់អនុញ្ញាតក្នុងក្រុងពារាណសីនោះ បណ្ដាបព្វជ្ជា និងឧបសម្បទា 

ដោយត្រៃសរណគមន៍នោះ ទ្រង់ហាមឧបសម្បទា ទ្រង់លើកទុកជារបស់ធ្ងន់ 

ហើយ ទើបទ្រង់អនុញ្ញាត ឧបសម្បទាដោយញត្តិចតុត្ថកម្ម ។ 

	 ចំណែកបព្វជ្ជាទ្រង់មិនហាមឡើយ តែទ្រង់មិនអនុញ្ញាតទៀត ព្រោះ

ហេតុនោះសេចក្ដីសង្ស័យនឹងកើតឡើងដល់ភិក្ខុទាំងឡាយ ក្នុងអនាគតថា 

ឈ្មោះថា បព្វជ្ជានេះ ដូចនឹងឧបសម្បទាក្នុងកាលមុន​ សូម្បីក្នុងកាលឥឡូវនេះ 

បព្វជ្ជាដែលយើងទាំងឡាយ គប្បីធ្វើដោយកម្មវាចានុ៎ះឯង ដូចឧបសម្បទា 

ឬហ្ន៎ ឬថាគប្បីធ្វើដោយត្រៃសរណគមន៍ ដូច្នេះ ។ ក៏កាលព្រះមានព្រះភាគ 

ទ្រង់ជ្រាប់សេចក្ដីនេះហើយ ទ្រង់ប្រាថ្នានឹងអនុញ្ញាតសាមណេរបព្វជ្ជាដោយ

ត្រៃសរណគមន៍ទៀត    ព្រោះហេតុនោះ   ព្រះធម្មសេនាបតីជ្រាបព្រះអធ្យា-

ស្រ័យរបស់ព្រះមានព្រះភាគ ប្រាថ្នានឹងញ៉ាំងព្រះមានព្រះភាគឲ្យទ្រង់អនុ-

ញ្ញាតបព្វជ្ជាទៀត ទើបទូលថា បពិត្រព្រះអង្គដ៏ចម្រើន ខ្ញុំព្រះអង្គនឹងបំបួស 

រាហុលកុមារដោយវិធីដូចម្ដេច  ។

	 ពាក្យថា ព្រះសារីបុត្តដ៏មានអាយុ ក៏បំបួសរាហុលកុមារក្នុងខណៈនោះ

ឯង មានសេចក្ដីថា ព្រះមហាមោគ្គល្លានត្ថេរ កោរព្រះកេសាព្រះកុមារហើយ 

ថ្វាយសំពត់កាសាយៈ ព្រះសារីបុត្តបានឲ្យសរណៈ ។ ព្រះមហាកស្សបត្ថេរ 

បានជាឱវាទាចារ្យ ។ 

	 ក៏បព្វជ្ជានិងឧបសម្បទាមានឧបជ្ឈាយ៍ជាមូល  ឧបជ្ឈាយ៍ប៉ុណ្ណោះជា 

ធំ ក្នុងបព្វជ្ជានិងឧបសម្បទាននោះ អាចារ្យមិនជាធំ ព្រោះហេតុនោះ ព្រះធម្ម- 

សង្គាហកាចារ្យទើបពោលថា គ្រានោះឯង ព្រះសារីបុត្តដ៏មានអាយុ ញ៉ាំង 

ព្រះរាហុលកុមារឲ្យទ្រង់ព្រះផ្នួស ។

ព្រះបាទសុទ្ធោទនៈសូមពរព្រះមានព្រះភាគ

	 លំដាប់នោះឯង ព្រះបាទសុទ្ធោទនសក្យរាជ ទ្រង់យាងចូលទៅគាល់

ព្រះដ៏មានព្រះភាគ លុះចូលទៅដល់ហើយក្រាបថ្វាយបង្គំព្រះមានព្រះភាគ

ហើយ គង់ក្នុងទីដ៏សមគួរ លុះគង់ក្នុងទីដ៏សមគួរហើយ ព្រះបាទសុទ្ធោទន- 

សក្យរាជ   ក៏ទ្រង់មានព្រះរាជឱង្ការយ៉ាងនេះនឹងព្រះមានព្រះភាគថា   បពិត្រ

ព្រះអង្គដ៏ចម្រើន ខ្ញុំព្រះអង្គសូមពរព្រះដ៏មានព្រះភាគ ១ យ៉ាង (ឯកាហំ ភន្តេ

ភគវន្តំ វរំ យាចាមិ) ។ 

	 ព្រះសម្ពុទ្ធទ្រង់ត្រាស់ថា មហាបពិត្រ ព្រះតថាគតទាំងឡាយ មានពរ

កន្លងហើយ (អតិក្កន្តវរា ខោ គោតម តថាគតោ) ។

	 ព្រះបាទសុទ្ធោទនៈក្រាបទូលថា ខ្ញុំម្ចាស់ទូលសូមពរដែលសមគួរ និង

មិនមានទោស ។

	 ព្រះមានព្រះភាគត្រាស់ថា ចូរពោលប្រាប់ពរនោចុះមហាបពិត្រ ។

	 ព្រះបាទសុទ្ធោទនសក្យរាជក្រាបទូលថា បពិត្រព្រះអង្គដ៏ចម្រើន 

កាលដែលព្រះអង្គមកទ្រង់ព្រះផ្នួសហើយ ខ្ញុំព្រះករុណាកើតទុក្ខមិនមែន

តិចទេ កាលដែលនន្ទ និងរាហុលមកបួសក៏ខ្ញុំព្រះករុណាកើតទុក្ខខ្លាំង

ណាស់ក៏ដូច្នោះដែរ បពិត្រព្រះអង្គដ៏ចម្រើន សេចក្ដីស្រឡាញ់រាហុលកុមារ 

ដូចជាកូនលើសពន់ប្រមាណ (ហាក់ដូចជា) កាត់នូវសម្បុរស្បែកក្រៅ

លុះកាត់ នូវសម្បុរស្បែកក្រៅហើយ ក៏កាត់នូវសម្បុរស្បែកក្នុង លុះកាត់ 

សម្បុរស្បែកក្នុង   ហើយក៏កាត់នូវសសៃ លុះកាត់នូវសសៃហើយ ក៏កាត់នូវ

ឆ្អឹង លុះកាត់ឆ្អឹងហើយ ក៏ចុចរហូតដល់ខួរក្នុងឆ្អឹង បពិត្រព្រះអង្គដ៏ចម្រើន

ខ្ញុំសូមអង្វរថា លោកម្ចាស់ទាំងឡាយ កុំបំបួសកូនដែលមាតាបិតាមិនបាន

អនុញ្ញាតឡើយ ។ លំដាប់នោះ ព្រះដ៏មានព្រះភាគទ្រង់ពន្យល់ព្រះបាទ        

សុទ្ធោទនសក្យរាជឲ្យឃើញច្បាស់ឲ្យសមាទាននូវកុសលធម៌ដោយប្រពៃ ឲ្យ 

ក្លៀវក្លាឡើងដោយល្អ នឹងឲ្យព្រះហឫទ័យរីករាយដោយធម្មីកថា ។ 

	 ឯព្រះបាទសុទ្ធោទនសក្យរាជ លុះព្រះមានព្រះភាគទ្រង់ពន្យល់ឲ្យ 

ឃើញច្បាស់ ឲ្យសមាទាននូវកុសលធម៌ដោយប្រពៃ ឲ្យក្លៀវក្លាឡើងដោយល្អ

នឹងឲ្យរីករាយដោយធម្មីកថាហើយ ក៏ក្រោកអំពីអាសនៈថ្វាយបង្គំព្រះដ៏មាន- 

ព្រះភាគ ធ្វើប្រទក្សិណ (យាងវិលខាងស្ដាំ) ហើយ ស្ដេចជៀសចេញទៅ ។ 

ព្រោះនិទាននេះ ដំណើរនេះ ទើបព្រះមានព្រះភាគទ្រង់ធ្វើធម្មីកថាត្រាស់ហៅ 

ភិក្ខុទាំងឡាយមកទ្រង់អនុញ្ញាតថា ៈ

	 ន ភិក្ខវេ អននុញ្ញាតោ មាតាបិតូហិ បុត្តោ បព្វាជេតព្វោ យោ បព្វាជេយ្យ

 អាបត្តិ ទុក្កដស្ស ។ ម្នាលភិក្ខុទំាងឡាយ  បុត្រដែលមាតានិងបិតាមិនបាន 

អនុញ្ញាត ភិក្ខុមិនគប្បីបំបួសឡើយ ភិក្ខុណាបំបួស ត្រូវអាបត្តិទុក្កដ​ ។ 

អដ្ឋកថា

	 បានឮថា ព្រះរាជាទ្រង់ត្រិះរិះថា សូម្បីថា យើងជាពុទ្ធមាមកៈ1 ធម្មមា-

មកៈ សង្ឃមាមកៈ ក៏ពិតមែន តែកាលកុលបុត្រដែលបិតារបស់ខ្លួនបំបួស

នោះ ក៏មិនអាចនឹងអត់ទ្រាំញាតិវិយោគទុក្ខបាន ។  ជនពួកដទៃ  នឹងអត់ទ្រាំ 

បានយ៉ាងណា ក្នុងកាលបុត្រ និងចៅទាំងឡាយរបស់ខ្លួនបួស ព្រោះហេតុ

	 1 
ពុទ្ធ​មាមកៈ (--មាមៈកៈ) ន. ឬ គុ. (បា.--មាមក) អ្នក​រាប់​អាន​ស៊ប់​ចិត្ត​ថា ​

ព្រះ​ពុទ្ធ​ជា​របស់​អាត្មា​អញ គឺ​អ្នក​ជឿ​ព្រះ​ពុទ្ធ​សាសនា​ស៊ប់; បើ​ស្ត្រី​ជា ពុទ្ធ​មាមិកា, គេ​

តែង​និយាយ​ថា ខ្ញុំ​ជា​ពុទ្ធ​មាមកៈ, ភរិយា​របស់​ខ្ញុំ​ជា​ពុទ្ធ​មាមិកា (ហៅ​ថា ពុទ្ធ​មាមក​

ជន ក៏​បាន) ។

នោះទើបព្រះរាជាត្រាស់ពាក្យនេះដោយទ្រង់ធ្វើព្រះហឫទ័យថា  ទុក្ខបែបនេះ

កុំឲ្យមានដល់ជនពួកដទៃឡើយ។ ​ព្រះមានព្រះភាគទ្រង់  ធ្វើធម្មីកថា ថា ព្រះ

រាជាត្រាស់ហេតុជាគ្រឿងនាំចេញក្នុងសាសនាហើយ    ទ្រង់បញ្ញត្តិសិក្ខាបទ

ថា ម្នាលភិក្ខុទាំងឡាយ  បុត្រដែលមាតានិងបិតាមិនបានអនុញ្ញាត   ភិក្ខុមិន

គប្បីបំបួសឡើយ ដូច្នេះ ។

	 បណ្ដាបទទាំងនោះ បទថា មាតាបិតូហិ មាតាបិតា ព្រះមានព្រះភាគ

ត្រាស់សំដៅយកព្រះជននី និងព្រះជនក ។ បើមានទាំងពីរ ត្រូវលាទាំងពីរ ។

បើបិតាឬមាតាស្លាប់ទៅហើយ អ្នកណានៅរស់ត្រូវលាអ្នកនោះ ។  មាតាបិតា

សូម្បីបួសហើយ ក៏គួរលាពិត ។  ភិក្ខុកាលនឹងពោលលា   គប្បីទៅពោលលា

ដោយខ្លួន​​​​​ឯងក៏បាន បញ្ជូនអ្នកដទៃទៅជំនួសក៏បាន បញ្ជូនកុលបុត្រនោះ

ទៅថា លោកចូរទៅលាមាតាបិតាហើយសិន សឹមមក ដូច្នេះក៏បាន ។ 

	 បើកុលបុត្រ នោះប្រាប់ថា "ខ្ញុំព្រះករុណាជាអ្នកដែលមាតាបិតាបាន

អនុញ្ញាតហើយ" កាលជឿគប្បីបំបួស, បិតាបួសដោយខ្លួនឯងហើយ ជាអ្នក

ប្រាថ្នានឹងឲ្យកុលបុត្របួសខ្លះ ចូរប្រាប់មាតាហើយសឹមបួស ។ ឬថា មាតា

ប្រាថ្នានឹងឲ្យធីតាបួសចូរប្រាប់បិតាជាមុនហើយ សឹមឲ្យបួស ។ បិតាមិន

មានសេចក្ដីត្រេកអរ ដោយបុត្រភរិយា គេចចេញទៅ មាតាប្រគល់បុត្រដល់

ភិក្ខុ ទាំងឡាយថា "សូមលោកម្ចាស់ទាំងឡាយឲ្យបុរសនេះបួសចុះ" កាល

ភិក្ខុ ពោលថា "បិតារបស់គេទៅណា?" គេប្រាប់ថា "គេចចេញទៅ ដើម្បី

លេងក្នុង ចិត្តកេលី1 បាត់ទៅហើយ" សមគួរឲ្យបុរសនោះ បួសបាន, មាតា

ជៀសចេញ ទៅជាមួយនឹងប្រុសខ្លះហើយ ចំណែកបិតាប្រគល់ឲ្យថា "សូម

	 1
 ការលេងផ្សេងៗ ដែលធ្វើឲ្យចិត្តភ្លើតភ្លើន  ។

លោកម្ចាស់ ទាំងឡាយបំបួសចុះ" សូម្បីក្នុងបុត្រនេះ ក៏ន័យនេះ ។​ 

	 ក្នុងអដ្ឋកថាកុរុន្ទីពន្យល់ថា បិតាលែងលះ (ពីប្រពន្ធនិងចោលកូន)

ទៅហើយ មាតាអនុញ្ញាតថា "លោកម្ចាស់់ចូរបំបួសកូនរបស់ខ្ញុំព្រះករុណា

ចុះ" កាលភិក្ខុពោលថា "បិតារបស់គេទៅណា" គេពោលថា "លោកម្ចាស់ 

នឹងត្រូវការអ្វី ដោយបិតារបស់គេនោះ ខ្ញុំព្រះករុណានឹងជ្រាប" ដូច្នេះ

គួរបំបួសបាន ។ មាតាបិតាស្លាប់ ទារកចម្រើនក្នុងសំណាក់ញាតិទាំងឡាយ 

មានម្ដាយមីងជាដើម កាលទារកនោះ ដែលភិក្ខុបំបួស ញាតិទាំងឡាយដែល

អាស្រ័យទារកនោះហើយ នឹងបង្កការឈ្លោះ ឬនាំគ្នាតិះដៀល ព្រោះហេតុនោះ

ដើម្បីការការវិវាទចេញ ភិក្ខុគប្បីប្រាប់ជាមុនសិនសឹមបំបួស ។ តែកាលបំបួស 

ទោះជាមិនប្រាប់មុន ក៏មិនជាអាបត្តិ ។ 	

	 ជនអ្នកទទួលយកមកចិញ្ចឹម តាំងពីនៅវ័យក្មេង ក៏ចាត់ជាមាតាបិត​ា

 បាន សូម្បីក្នុងមាតាបិតាប្រភេទនោះ ក៏មានន័យដូចគ្នា ។ បុត្រអាស្រ័យខ្លួន

 គឺភិក្ខុរស់នៅមិនអាស្រ័យមាតាបិតា បើសូម្បីបុត្រនោះជាព្រះរាជា ភិក្ខុក៏ត្រូវ 

ប្រាប់មាតាបិតាជាមុនសិន សឹមបំបួស ។ 

	 បុត្រដែលមាតាអនុញ្ញាតឲ្យ បួសហើយត្រឡប់សឹក បើសូម្បីគេបួស

ហើយ សឹកទាំង ៧ ដង ភិក្ខុគួរសួរហើយសួរទៀត ក្នុងវេលាដែលគេមក

ហើយ ៗ សឹមបំបួស ។ បើមាតាបិតាពោលយ៉ាងនេះថា កូននេះសឹកហើយ

មកផ្ទះ មិនធ្វើការងាររបស់យើង គេបួសហើយនឹងមិនញ៉ាំងវត្តរបស់លោក 

ទាំងឡាយឲ្យពេញ    កិច្ចដែលនឹងត្រូវពោលលាសម្រាប់កូននេះ    មិនមាន 

លោកទាំងឡាយគប្បីញ៉ាំងគេដែលមកហើយឲ្យបួសចុះដូច្នេះ សូម្បីនឹងមិន

លាទៀត បំបួសកុលបុត្រដែលមាតាបិតាបោះបង់ចោលហើយយ៉ាងនេះ  ក៏

គួរ ។

	 សូម្បីបុត្រណា ដែលមាតាបិតាប្រគល់ឲ្យក្នុងវេលាដែលនៅក្មេងយ៉ាង

នេះថា "ក្មេងនេះខ្ញុំព្រះករុណា ប្រគេនលោកម្ចាស់ លោកម្ចាស់គប្បីបំបួស

ក្នុង វេលាដែលលោកម្ចាស់ប្រាថ្នាចុះ" ដូច្នេះ សូម្បីបុត្រនោះ មកហើយៗ ភិក្ខុ

គប្បី ប្រាប់ទៀតហើយនោះឯង សឹមបំបួស ។ ចំណែកបុត្រណា មាតាបិតា

អនុញ្ញាតក្នុងកាលដែលនៅក្មេងថា "បពិត្រលោកម្ចាស់ លោកម្ចាស់គប្បី

ឲ្យក្មេង នេះបួសចុះ" ក្រោយក្មេងនោះដល់សេចក្ដីចម្រើន ត្រឡប់ជាមិន

អនុញ្ញាត បុត្រនេះ ភិក្ខុមិនទាន់បានប្រាប់មាតាបិតា  មិនគប្បីបំបួស ។ 

	 បុត្រម្នាក់ត្រាច់ទៅជាមួយមាតាបិតាមកពោលថា "សូមលោកម្ចាស់

បំបួសខ្ញុំព្រះករុណាចុះ" ភិក្ខុកាលពោលថា អ្នកចូរលា (មាតាបិតា) ហើយ 

សឹមមក ទើបគេពោលថា "ខ្ញុំព្រះករុណាមិនទៅទេ បើលោកម្ចាស់មិនបំបួស

ខ្ញុំព្រះករុណា ខ្ញុំព្រះករុណានឹងដុតវិហារចោល ឬនឹងសម្លាប់ពួកលោកម្ចាស់

ដោយសស្ត្រា ឬនឹងបង្កើតនូវសេចក្ដីវិនាស ដោយការបំផ្លាញសួនជាដើម

របស់ ញាតិ និងឧបដ្ឋាកទាំងឡាយរបស់លោកម្ចាស់ ឬថា ខ្ញុំព្រះករុណា

នឹងលោត ទម្លាក់ពីលើដើមឈើឲ្យស្លាប់ ឬនឹងចូលទៅកាន់ទីលំនៅចោរ ឬ

នឹងទៅ ប្រទេសដទៃ" ដូច្នេះ សមគួរឲ្យគេបួស ដើម្បីត្រូវការរក្សាជីវិតទុក

ប៉ុណ្ណោះ ។ 

	 បើមាតាបិតារបស់គេមក និយាយថា ហេតុអ្វីបានជាឲ្យបុត្ររបស់ខ្ញុំ 

ព្រះករុណាបួស ?  ភិក្ខុគប្បីប្រាប់សេចក្ដីនោះ ដល់គេទាំងហើយគប្បីពោល

ថា អាត្មាភាពឲ្យគេបួស ដើម្បីនឹងការពារទុកអ្នកទាំងឡាយ ចូរកាកសួរបុត្រ

នោះ មើលចុះ ។ 

	 មួយទៀតសមគួរពិត ដែលបំបួសអ្នកគិតថា យើងនឹងលោតទម្លាក់ពី

លើដើមឈើឲ្យស្លាប់ ហើយឡើងទៅលែងដៃនិងជើង ។ បុត្រម្នាក់ទៅកាន់

ប្រទេសហើយសូមបួស បើគេលាហើយទើបទៅ គប្បីបំបួសបាន ។ បើមិន

បានលា គប្បីបញ្ជូនភិក្ខុកំលោះទៅឲ្យពោលលាហើយ សឹមបំបួស ។ បើ

ប្រទេសដទៃនោះជាទីឆ្ងាយពេក សូម្បីនឹងបំបួសហើយ បញ្ជូនទៅបង្ហាញ

មួយ អន្លើដោយភិក្ខុទាំងឡាយ ក៏គួរ ។ 

	 តែក្នុងអដ្ឋកថាកុរុន្ទីពោលថា បើប្រទេសដទៃជាស្ថានឆ្ងាយផង ផ្លូវ-

កន្តារច្រើនផង នឹងបំបួសដោយតាំងចិត្តថា យើងនឹងទៅប្រាប់ ដូច្នេះ ក៏គួរ ។

តែបើមាតាបិតាមានបុត្រច្រើន គេបានពោលយ៉ាងនេះថា "លោកម្ចាស់

បណ្ដាក្មេងទាំងនេះ លោកម្ចាស់ប្រាថ្នានឹងឲ្យអ្នកណាបួស គប្បីឲ្យអ្នកនោះ

បួសចុះ     ភិក្ខុគប្បីត្រួតមើលក្មេងទាំងឡាយហើយ ប្រាថ្នាក្មេងណា គប្បីឲ្យ

ក្មេងនោះ បួស បើសូម្បីត្រកូលឬស្រុកទាំងអស់អនុញ្ញាតទុកថា លោកម្ចាស់

ក្នុងត្រកូល ឬក្នុងស្រុកនេះ លោកប្រាថ្នានឹងឲ្យអ្នកណាបួស គប្បីឲ្យអ្នកនោះ

បួសចុះ ដូច្នេះ ភិក្ខុប្រាថ្នាអ្នកណា គប្បីឲ្យអ្នកនោះបួសបាន ។ 

(អដ្ឋកថាសមន្ត. ភាគ ៥ ទំព័រ ១៥២-១៥៦)

រាហុលសាមណេរប្បព្វជ្ជា ចប់

ការប្រាប់ភណ្ឌុកម្ម

	 សម័យនោះឯង  មានទារកម្នាក់ទុកជុកជាកូនជាងមាស1  ឈ្លោះ

ប្រកែកនឹងមាតាបិតាហើយ ទៅកាន់អារាមបួសក្នុងសំណាក់ភិក្ខុទាំងឡាយ

ឯមាតានិងបិតារបស់ទារកនោះ កាលដែលគន់រកមើលទារកនោះក៏បានទៅ

ដល់អារាមហើយ សួរភិក្ខុទាំងឡាយថា បពិត្រលោកម្ចាស់ទាំងឡាយ ពួក

   ភិក្ខុបានប្រទះឃើញទារកមានសភាពយ៉ាងនេះដែរឬ? ។ ពួកភិក្ខុដែល

មិនដឹង មែនក៏ប្រាប់ថា យើងទំាងឡាយមិនឃើញទេ ។ ឯមាតាបិតាទារក

នោះ កាលបើត្រាច់គយគន់មើលទៅ ក៏ឃើញទារកនោះបួសក្នុងសំណាក់

ភិក្ខុទាំង ឡាយហើយ ក៏ពោលទោសតិះដៀល បន្តុះបង្អាប់ថា ពួកសមណ-

សក្យបុត្រ ទាំងនេះ ជាបុគ្គលឥតមានខ្មាស ទ្រុស្តសីល និយាយពាក្យកុហក

បានដឹងដែរ តែនិយាយថាមិនដឹង បានឃើញដែរ តែនិយាយថាមិនឃើញ

ទារកនេះបួស ក្នុងសំណាក់ភិក្ខុទាំងឡាយហើយតើ ។ ភិក្ខុទាំងឡាយបានឮ

សំដីនៃមាតា និងបិតារបស់ទារកនោះពោលទោសតិះដៀល បន្តុះបង្អាប់

ហើយ ។ ភិក្ខុទាំង ឡាយក្រាបទូលសេចក្ដីនោះចំពោះព្រះដ៏មានបុណ្យ ។ 

	 ព្រះអង្គទ្រង់ត្រាស់ថា ៈ

	 អនុជានាមិ ភិក្ខវេ សង្ឃំ អបលោកេតុំ ភណ្ឌុកម្មាយ  ម្នាលភិក្ខុទាំងឡាយ 

តថាគត អនុញ្ញាត ឲ្យភិក្ខុអបលោក (ប្រាប់) សង្ឃហើយសឹមធ្វើភណ្ឌុកម្ម ។

អដ្ឋកថា

	 ពាក្យថា សង្ឃំ អបលោកេតុំ ភណ្ឌុកម្មាយ ភិក្ខុអបលោកប្រាប់សង្ឃ

	 1 អដ្ឋកថាថា ទារកនោះជាកូនជាងមាស កោរក្បាលខាងៗ ជុំវិញ តែទុកជុក 

៥ អន្លើនៅលើក្បាល ។ 

ហើយសឹមធ្វើភណ្ឌុកម្ម មានសេចក្ដីថា តថាគតអនុញ្ញាតឲ្យភិក្ខុប្រាប់សង្ឃ 

ដើម្បីប្រយោជន៍ដល់ភណ្ឌុកម្ម ។ 

អាបុច្ឆនវិធីក្នុងភណ្ឌុកម្មាធិការនេះដូច្នេះ 

	 គប្បីនិមន្តភិក្ខុទាំងឡាយ អ្នករាប់បញ្ជូលក្នុងសីមាឲ្យប្រជំុគ្នាហើយនាំ 

បព្វជ្ជាបេក្ខៈទៅក្នុងសីមានោះហើយ ប្រាប់ ៣ ដង ឬ ២ ដង ឬម្ដងក៏បានថា ៈ

	 សង្ឃំ ភន្តេ ឥមស្ស ទារកស្ស ភណ្ឌុកម្មំ អាបុច្ឆាមិ បពិត្រព្រះសង្ឃដ៏ 

ចម្រើនខ្ញុំសូមប្រាប់ភណ្ឌុកម្មរបស់ក្មេងនេះចំពោះសង្ឃ ។ 

	 មួយទៀតក្នុងអធិការពោលអំពីការកោសក់នេះ នឹងប្រាប់ថាៈ

	 ឥមស្ស ទារកស្ស ភណ្ឌុកម្មំ អាបុច្ឆាមិ ខ្ញុំព្រះករុណាប្រាប់ភណ្ឌុកម្ម​ 

របស់ក្មេងនេះ ។ 

	 ឥមស្ស សមណការណំ អាបុច្ឆាមិ ខ្ញុំព្រះករុណាប្រាប់សមណករណ៍ 

ដល់ក្មេងនេះ ។

	 ឥមស្ស បព្វាជនំ អាបុច្ឆាមិ ខ្ញុំព្រះករុណាប្រាប់ការបួសរបស់ក្មេងនេះ​ ។ 

	 អយំ សមណោ ហោតុកាមោ ក្មេងនេះត្រូវការនឹងជាសមណៈ ។ 

	 អយំ បព្វជិតុកាមោ ក្មេងនេះចង់បួស ។  

	 ⇨ នឹងប្រើពាក្យណាមួយ ក្នុងបណ្ដាពាក្យទាំងនេះក៏បាន ។

	 បើមានស្ថាននៃភិក្ខុដែលជាសភាគគ្នា គឺឱកាសជាទីកំណត់ប្រាកដថា

ភិក្ខុ ១០ រូប ឬ ២០ រូប ឬ ៣០ រូប នៅជាមួយគ្នា នឹងទៅកាន់ឱកាសដែល 

ភិក្ខុទាំងនោះ ឈរហើយ ឬឱកាសដែលអង្គុយហើយ ប្រាប់ដោយន័យមុន

នោះ ឯង ក៏បាន ។ 

	 សូម្បីនឹងពឹងពាក់ពួកភិក្ខុកំលោះ ឬពួកសាមណេរតែវៀរចាកបព្វជ្ជា-

បេក្ខៈចេញ ឲ្យប្រាប់ដោយន័យជាដើមថា លោកម្ចាស់មានបព្វជ្ជាបេក្ខៈម្នាក់ 

ពួកខ្ញុំព្រះករុណាប្រាប់ភណ្ឌុកម្មរបស់គេ ដូច្នេះ ក៏គួរ បើភិក្ខុពួកខ្លះចូលកាន់

សេនាសនៈ ឬគុម្ពោតឈើជាដើម លង់លក់ក្ដី ធ្វើសមណធម៌ក្ដី ចំណែកភិក្ខុ

សាមណេរអ្នកប្រាប់ សូម្បីត្រាច់តាមរក ក៏មិនជួប ទើបមានសេចក្ដីសម្គាល់

ថា យើងប្រាប់អស់គ្រប់រូបហើយ ដែលឈ្មោះថា បព្វជ្ជាជាកម្មស្រាល ព្រោះ

ហេតុ នោះ បព្វជ្ជាបេក្ខៈនោះបួសហើយ ជាការបួសដោយល្អពិត មិនជា

អាបត្តិ សូម្បី ឧបជ្ឈាយ៍អ្នកបំបួស ។ 

	 តែបើវត្តធំជាទីនៅរបស់ភិក្ខុច្រើនពាន់ សូម្បីនិមន្តភិក្ខុទាំងអស់ឲ្យប្រជុំ 

គ្នា ក៏ធ្វើបានលំបាកមិនចាំត្រូវពោលដល់ប្រាប់តាម លំដាប់ត្រូវនៅក្នុងខណ្ឌ-

សីមា ឬទៅកាន់ទន្លេ ឬសមុទ្រជាដើមហើយ ស​ឹមបំបួស ។ 

	 ចំណែកអ្នកណា ជាអ្នកកោរសក់ថ្មី ឬសឹកចេញទៅ ឬជាអ្នកណាមួយ 

ក្នុងពួកអ្នកបួសមាននិគ្រន្ថជាដើម មានសក់ត្រឹមតែ ២ ធ្នាប់ ឬខ្វះជាង ២ 

ឆ្នាប់ កិច្ចដែលនឹងត្រូវកោរសក់របស់អ្នកនោះមិនមាន ព្រោះហេតុនោះ  សូម្បី

នឹងមិនប្រាប់ភណ្ឌុកម្ម ឲ្យបុគ្គលដូច្នោះបួស ក៏គួរ ។ ចំណែកអ្នកណា មាន 

សក់វែងជាង ២ ធ្នាប់ ដោយហោចទៅ សូម្បីទុកសក់ត្រឹមតែមួយជុក អ្នកនោះ  

ភិក្ខុត្រូវប្រាប់ភណ្ឌុកម្មមុន ទើបបំបួសបាន ។ 

(ចាកអដ្ឋកថា សមន្ត.ភាគ៥ ទំព័រ ១៣៣-៤)

វិធីឲ្យបព្វជ្ជា

	 ក៏កាលនឹងឲ្យបព្វជ្ជារបស់កុលបុត្រអ្នកវៀរចាកបព្វជ្ជាទោស1 ដែល 

មាតានិងបិតាអនុញ្ញាតហើយយ៉ាងនោះ ប្រសិនបើកុលបុត្រនោះនៅមិនបាន 

កោរសក់និងភិក្ខុសូម្បីពួកដទៃក៏មាននៅក្នុងសីមាជាមួយគ្នា គប្បីប្រាប់ភណ្ឌុ-

កម្ម ដើម្បីប្រយោជន៍ដល់ការកោរសក់ ។

	 សចេ ឱកាសោ ហោតិ, សយំ បព្វាជេតព្វោ ។ សចេ ឧទ្ទេសបរិបុច្ឆាទីហិ

ព្យាវដោ ហោតិ, ឱកាសំ ន លភតិ, ឯកោ ទហរភិក្ខុ វត្តព្វោ ឯតំ បព្វាជេហីត ។ 

អវុត្តោបិ ចេ ទហរភិក្ខុ ឧបជ្ឈាយំ ឧទ្ទិស្ស បព្វាជេតិ, វដ្ដតិ។ សចេ ទហរភិក្ខុ នត្ថិ,

សាមណេរោបិ វត្តព្វោ ឯតំ ខណ្ឌសីមំ នេត្វា បព្វាជេត្វា កាសាយានិ អច្ឆាទេត្វា 

ឯហីតិ ។ សរណានិ បន សយំ ទាតព្វានិ ។

	 បើមានឱកាសគប្បីបំបួសដោយខ្លួនឯង,  បើត្រូវខ្វល់ខ្វាយដោយកិច្ច-

ការមានឧទ្ទេស  និងបរិបុច្ឆាជាដើម   មិនបានឱកាស គប្បីបង្គាប់ភិក្ខុកំលោះ

មួយរូប​ថា លោកចូរឲ្យកុលបុត្រនេះបួសចុះ ។ បើភិក្ខុកម្លោះដែលឧបជ្ឈាយ៍

មិន បានបង្គាប់ទេ លោកបំបួសជំនួសឧបជ្ឈាយ៍ ការធ្វើយ៉ាងនោះ សមគួរ ។ 

	 បើភិក្ខុកម្លោះមិនមាន ឧបជ្ឈាយ៍គប្បីប្រាប់សាមណេរក៏បានថា លោក

ចូរនាំអ្នកនេះ ទៅកាន់ខណ្ឌសីមាឲ្យកោរសក់ ឲ្យស្លៀកសំពត់កាសាវៈ

រួចស្រេចហើយសឹមមក ។ ចំណែកសរណ ឧបជ្ឈាយ៍គប្បីឲ្យដោយខ្លួនឯង ។​

ដីកាសារត្ថទីបនីដីកា

	 សយំ បព្វាជេតព្វោតិ  កេសច្ឆេទនាទីនិ សយំ ករោន្តេន  បព្វាជេតព្វោ ។

កេសច្ឆេទនំ កាសាយច្ឆាទនំ សរណទានន្តិ ហិ ឥមានិ តីណិ  ករោន្តោ  បព្វាជេ-

	 1 គឺមិនជាអ្នកមានដៃដាច់ជាដើម

តីតិ វុច្ចតិ។ ឯតេសុ ឯកំ ទ្វេ វាបិ ករោន្តោ តថា វោហរីយតិយេវ, តស្មា ឯតំ បព្វា-

ជេហីតិ កេសច្ឆេទនំ កាសាយច្ឆាទនញ្ច សន្ធាយ វុត្តំ ។

	 បទថា សយំ បព្វាជេតព្វោ (គប្បីឲ្យបព្វជ្ជាដោយខ្លួនឯង) សេចក្ដីថា    

ភិក្ខុគប្បីឲ្យបព្វជ្ជាមានការកោរសក់ជាដើមដោយខ្លួនឯង ពិតមែនភិក្ខុអ្នកធ្វើ

កិច្ច ៣ យ៉ាងនេះ គ ឺកេសច្ឆេទនំ (ការកោរសក់) កាសាយច្ឆាទនំ (ការប្រគល់

សំពត់កាសាវៈ) និងសរណទានំ (ឲ្យត្រៃសរណគមន៍) ឈ្មោះថា ជាអ្នកឲ្យ 

បព្វជ្ជា, សូម្បីភិក្ខុដែលធ្វើកិច្ចត្រឹមតែ ១ យ៉ាងឬ ២យ៉ាង ក្នុងបណ្ដាកិច្ចទាំង

នោះ  ក៏ហៅបានយ៉ាងនោះដូចគ្នា,  ព្រោះហេតុនោះ  បទថា  ឯត ំ បព្វាជេហិ

(លោកចូរឲ្យកុលបុត្រនេះបព្វជ្ជា)   ទើបបានដល់ការកោរសក់  និងឲ្យស្លៀក

សំពត់កាសាវៈ ។ 

	 ឧបជ្ឈាយំ ឧទ្ទិស្ស បព្វាជេតីតិ ឯត្ថាបិ ឯសេវ នយោ ។

	 ពាក្យថា ឧបជ្ឈាយំ ឧទ្ទិស្ស បព្វាជេតិ (រមែងបំបួសជំនួសឧបជ្ឈាយ៍) ក៏

មានន័យនេះដូចគ្នា ។ 

	 ខណ្ឌសីមំ នេត្វាតិ  ភណ្ឌុកម្មារោចនបរិហរណត្ថំ វុត្តំ ។  តេន   សភិក្ខុកេ  

វិហារេ អញ្ញម្បិ ​ឯតស្ស កេសេ ឆិន្ទា​តិ វត្តុំ ន  វដ្ដតិ ។   បព្វាជេត្វាតិ  កេសច្ឆេទនំ

សន្ធាយ វទតិ ។

	 លោកពោលថា ខណ្ឌសីមា នេត្វា  (ទៅកាន់ខណ្ឌសីមា)  ដើម្បីជៀស

វាងការប្រាប់ភណ្ឌុកម្ម (ការកោរសក់) ទើបមិនគួរប្រើភិក្ខុដទៃក្នុងវត្តដែល

មាន ភិក្ខុថា  លោកចូរកោរសក់ដល់កុលបុត្រនេះ, ពាក្យថា  បព្វាជេត្វា  (ឲ្យ

បព្វជ្ជា) បានដល់ ការកោរសក់ ។ 

អដ្ឋកថា 

	 ពិតមែន មនុស្សដទៃក្រៅពីភិក្ខុ មិនបានដើម្បីឲ្យបុរសបួស, មនុស្ស 

ដទៃក្រៅពីភិក្ខុនី មិនបានដើម្បីឲ្យមាតុគ្រាមបួសដូចគ្នា ។ ចំណែកសាមណេរ

ឬសាមណេរី បានដើម្បីនឹងឲ្យសំពត់កាសាយៈតាមពាក្យបង្គាប់ ។ ការកោរ-

សក់អ្នកណាមួយធ្វើហើយ ក៏ជាការធ្វើហើយដោយល្អ ។ 

	 ដីកាសារត្ថទីបនីៈ

	 ភិក្ខុតោ អញ្ញោ បព្វាជេតុំ ន លភតីតិ សរណទានំ សន្ធាយ វុត្តំ ។ តេនេ-

វាហ សាមណេរោ បនាតិអាទិ ។

	 ពាក្យថា បុគ្គលដទៃក្រៅពីភិក្ខុឲ្យបព្វជ្ជាមិនបាន សំដៅ ការឲ្យត្រៃ-

សរណគមន៍ ព្រោះដូច្នោះទើបលោកពោលថា សាមណេរោ បន (សាមណេរ 

ឬសាមណេរីអាចឲ្យសំពត់កាសាវៈបានតាមពាក្យបង្គាប់) ជាដើម ។ 

វិនិច្ឆ័យរឿងការឲ្យស្លៀកសំពត់កាសាយៈ

	 ក៏បើថាកុលបុត្រជាអ្នកមានរូបសមគួរ មានកុសលកម្មជាហេតុ មាន 

កេរ្តិ៍ឈ្មោះ មានយស ឧបជ្ឈាយ៍សូម្បីធ្វើឱកាសហើយ គួរបំបូសដោយខ្លួនឯង

ដោយពិត ទាំងមិនគួរបញ្ជូនទៅថា ចូរកាន់យកដីស្អិតមួយក្ដាប់ ងូតហើយ

កក់សក់ ហើយចូលមក ។ ព្រោះថា ឧស្សាហ៍របស់អ្នកដែលប្រាថ្នានឹងបួស

ជា របស់ខ្លាំងក្លាក្នុងកាលមុន តែក្នុងកាលខាងក្រោយ បានឃើញសំពត់

កាសាវៈ និងកំាបិតកោរសក់ចូលមក នឹងតក់ស្លុត នឹងរកផ្លូវចេញចាកទី

នោះក៏បាន ព្រោះហេតុនោះ ឧបជ្ឈាយ៍នោះឯង គួរនាំទៅកាន់កំពង់សម្រាប់

ងូត បើកុលបុត្រនោះមិនជាក្មេងណាស់ទេ គប្បីប្រាប់ថា ចូរងូតទឹកចេញ 

ចំណែកសក់ របស់គេគប្បីកាន់យកដីស្អិតកក់ឲ្យ ដោយខ្លួនឯងតែម្ដង ។ 

	 ចំណែកកុលបុត្រនៅក្មេង ឧបជ្ឈាយ៍គប្បីចុះទឹកដុះសំអាតដោយ

អាចមន៍គោ និងដីស្អិតងូតឲ្យដោយខ្លួនឯង បើថា គេកើតរោគកមក្រិន ឬ

បូសនៅក្នុងទីខ្លះ មាតាមិនខ្ពើមបុត្រយ៉ាងណា ឧបជ្ឈាយ៍មិនគប្បីខ្ពើមយ៉ាង 

នោះដែរ គប្បីឲ្យដុសជម្រះតាំងពីដៃ និងជើងដរាបដល់ក្បាលជាការល្អ ។ 

	 សួរថា	 ព្រោះហេតុអ្វី ?

	 ឆ្លើយថា 	 ព្រោះថា ដោយឧបការៈត្រឹមតែប៉ុណ្ណេះ កុលបុត្រទាំងឡាយ

នឹងជាអ្នកមានសេចក្តីស្រឡាញ់ខ្លាំងក្លា មានសេចក្ដីគោរពច្រើនក្នុងអាចារ្យ

និងឧបជ្ឈាយ៍ និងក្នុងព្រះពុទ្ធសាសនា នឹងជាអ្នកមិនវិលត្រឡប់ជាធម្មតានឹង

បន្ទោបង់សេចក្ដីធុញទ្រាន់ដែលកើតឡើងចេញ ឋិតនៅទាល់តែដល់ភាព ជា

ព្រះថេរៈ និងជាអ្នកកត្តញ្ញូកតវេទី ។ 

	 ឯក្នុងវេលាដែលឲ្យងូតទឹក ឬក្នុងវេលាកោរសក់ និងពុកមាត់ ដោយ 

អាការៈយ៉ាងនេះ ឧបជ្ឈាយ៍មិនគួរនិយាយចំពោះកុសលបុត្រថា លោកជាអ្នក 

មានកេរ្តិ៍ឈ្មោះ មានយស ឥឡូវនេះ ពួកយើងបានអាស្រ័យអ្នកហើយនឹងមិន 

លំបាកដោយបច្ច័យ ។ ពាក្យសំដីដែលមិនមែនពាក្យដឹកនាំងយ៉ាងដទៃ ក៏ 

មិនគួរនិយាយដូចគ្នា ។ ​ដែលត្រូវ គួរនិយាយដល់កុលបុត្រថា អ្នកមានអាយុ

លោកចូរពិចារណាមើលឲ្យល្អ ចូរឃុំគ្រងសតិ ហើយគប្បីប្រាប់តចបញ្ចក-

កម្មដ្ឋាន កាលប្រាប់ គប្បីចង្អុលបង្ហាញឲ្យច្បាស់លាស់ដល់សេចក្ដីក្នុង 

ចំណែកទាំង ៥ នោះ ជារបស់មិនស្អាត គួរខ្ពើម បដិកូលដោយអំណាចពណ៌

សណ្ឋាន ក្លិន ទីអាស្រ័យ និងឱកាស ឬសេចក្ដីក្នុងចំណែកទំាង ៥ នោះ 

មិនមែនសត្វ មិនមែនជីវៈ មិនមែនខ្លួនប្រាណ ។ ក៏បើក្នុងកាលមុន កុលបុត្រ 

ជាអ្នកធ្លាប់ពិចារណា​សង្ខារ ចម្រើនភាវនាមក  ដូចជាបូសដែលទុំ  រង់ចាំការ 



19ប្រមូលរៀបរៀងដោយ ភិ.វិមលោ សាន ថាវីន

ជោះដោយបន្លា និងដូចផ្កាបទុមធំ រង់ចាំតែព្រះអាទិត្យរះឡើង ភ្លាមនោះកាល

ការពិចារណាកម្មដ្ឋាន គ្រាន់តែកុលបុត្រនោះប្រារព្ធហើយ រមែងប្រព្រឹត្តទៅ

ដូចជាអាវុធរបស់ព្រះឥន្ទប្រហារភ្នំឲ្យខ្ទេចខ្ទីទៅ យ៉ាងណា ញាណដែល

កម្ចាត់ កិលេសឲ្យខ្ទេចខ្ទីទៅ យ៉ាងណា ញាណដែលកម្ចាត់កិលេសឲ្យខ្ទេចខ្ទី

ទៅ ក៏ យ៉ាងនោះឯង​ ។ កុលបុត្រ រមែងសម្រេចព្រះអរហត្តក្នុងវេលាកោរសក់

រួច ស្រេចតែម្ដង ។ ពិតមែន តាំងពីដំបូងនោះឯង កុលបុត្រ​ឯណាមួយ បាន 

សម្រេចព្រះអរហត្ត ក្នុងខណៈកោសក់រួចស្រេច កុលបុត្រទាំងអស់នោះ បាន

ការស្ដាប់បែបនេះ អាស្រ័យន័យដែលអាចារ្យជាកល្យាណមិត្តឲ្យ ទើបបាន 

សម្រេចមិនអាស្រ័យហើយ ក៏មិនមានសម្រេចដែរ ព្រោះហេតុនោះ ព្រះឧប-

ជ្ឈាយ៍ទើបគួរពោលពាក្យនោះដល់គេ ។ 

	 មួយទៀត កាលការកោរសក់ហើយ គួរប្រើល្មៀត ឬលំអិតគ្រឿងក្រអូប 

លាបក្បាលនិងរាងកាយ កម្ចាត់ក្លិនគ្រហស្តចេញហើយ គប្បីឲ្យទទួលសំពត់ 

កាសាយៈ ៣ ដង ឬ ២ ដង ឬម្ដង ក៏បាន ។ សូម្បីអាចារ្យ ឬឧបជ្ឈាយ៍ នឹងមិន 

ប្រគល់ឲ្យក្នុងដៃរបស់គេនឹងស្លៀកដណ្ដប់ឲ្យដោយខ្លួនឯងតែម្ដង យ៉ាងនោះ 

ក៏សមគួរ​ សូម្បីបើថា នឹងបង្គាប់អ្នកដទៃជាភិក្ខុកំលោះក្ដី សាមណេរក្ដី  ឧបា-

សកក្ដីថា​ អ្នកមានអាយុ លោកចូរកាន់យកសំពត់កាសាយៈទំាងនេះ ស្លៀក 

ដណ្ដប់ឲ្យអ្នកនេះ ឬនឹងបង្គាប់កុលបុត្រនេះឯងថា​ "លោកចូរកាន់យកសំពត់ 

កាសាយៈទាំងនេះ ទៅដណ្ដប់" គួរគ្រប់យ៉ាង​ ។ ពិតមែនសំពត់កាសាយៈទាំង

 អស់នោះ ជាការដែលភិក្ខុនោះឯងឲ្យហើយ ។ តែបើគេស្លៀក ឬដណ្ដប់នូវ 

សំពត់យ៉ាងណាដែលមិនបានបង្គាប់ គប្បីដោះសំពត់ស្លៀក ឬសំពត់ដណ្ដប់

 នោះចេញ ហើយឲ្យថ្មីម្ដងទៀត ព្រោះសំពត់កាសាយៈដែលភិក្ខុឲ្យដោយដៃ 

របស់ខ្លួន ឬដោយបង្គាប់បុ៉ណ្ណោះទើបគួរ ដែលភិក្ខុមិនបានឲ្យ មិនគួរ។ សូម្បី 

ថា សំពត់កាសាយៈនោះនឹងជារបស់កុលបុត្រខ្លួនឯង ក៏ត្រូវបដិបត្តិយ៉ាងនោះ

ដែរ ហើយនឹងបាច់ពោលទៅថ្វីក្នុងសំពត់កាសាយៈដែលមានឧបជ្ឈាយ៍ជា

មូលសោត, នេះជាវិនិច្ឆ័យក្នុងពាក្យថា (កុលបុត្រនោះ) ភិក្ខុគប្បីកោរសក់

និងពុកមាត់ឲ្យជាដំបូង ហើយឲ្យស្លៀកសំពត់កាសាយៈទាំងឡាយ រួចឲ្យ

ពាក់ ចីវរឆៀងស្មាម្ខាង នេះ ។ 

វិនិច្ឆ័យរឿងការឲ្យត្រៃសរណគមន៍

	 ពាក្យថា ថ្វាយបង្គំបាទាភិក្ខុទាំងឡាយ ជាដើម មានសេចក្ដីថា ពួកភិក្ខុ 

ណាប្រជុំគ្នាក្នុងទីនេះ គប្បីឲ្យថ្វាយបង្គំបាទាភិក្ខុទាំងនោះហើយ លំដាប់នោះ 

គប្បីឲ្យអង្គុយច្រហោងផ្គងអញ្ជលី, ហើយប្រាប់ថា "ឯវំ វទេហិ អ្នកចូរពោល

យ៉ាងនេះ" គឺគប្បីបង្គាប់ថា​ "យមហំ វទាមិ តំ វទេហិ យើងពោលយ៉ាងណា 

អ្នកចូរពោលយ៉ាងនោះ" ដើម្បីទទួលសរណៈ ។  លំដាប់នោះ  ឧបជ្ឈាយ៍  ឬ 

អាចារ្យគប្បីឲ្យសរណៈដល់កុលបុត្តនោះ  ដោយន័យជាដើមថា  ពុទ្ធំ  សរណំ 

គច្ឆាមិ ដូច្នេះ ។ គប្បីឲ្យតាមលំដាប់ដែលពោលហើយយ៉ាងណា ពិតមែន មិន 

គប្បីឲ្យខុសលំដាប់គ្នា ។ បើខុសលំដាប់តែមួយបទក្ដី មួយអក្សរក្ដី  ឬឲ្យ  ពុទ្ធំ 

សរណំ ប៉ុណ្ណោះ  គ្រប់ ៣ ដងហើយ   ខាងក្រោយទើបឲ្យសរណៈក្រៅពីនេះ 

ក្នុងមួយបទ ៣ ដង សរណៈមិនចាត់ថាបានឲ្យ ។ 

	 ក៏ឯឧបសម្បទាដែលព្រះមានព្រះភាគ ទ្រង់ហាមសរណគមនូបសម្ប-

ទានេះចេញហើយ  ទ្រង់អនុញ្ញាតទុកបរិសុទ្ធតែម្ខាង  ក៏គួរ ។        

	 ចំណែកសាមណេរបព្វជ្ជាបរិសុទ្ធទាំង ២ ខាង ទើបគួរ, បរិសុទ្ធតែ

ម្ខាងមិនគួរ  ព្រោះហេតុនោះ ក្នុងឧបសម្បទាបើអាចារ្យធ្វើកម្មវៀរញត្តិទោស  

និងកម្មវាចាទោសហើយ កម្មជាការធ្វើត្រឹមត្រូវ ។ (សមន្ត.៥/៤៩)

	 ពាក្យថា បរិសុទ្ធទាំងពីចំណែកទើបគួរ ដូច្នេះនេះ គឺបានតែអ្នកឲ្យតែ 

ម្នាក់  ហើយអ្នកទទួលតែម្នាក់ប៉ុណ្ណោះ ។   បើអ្នកទទួល ២-៣-៤  នាក់ឡើង

ទៅ មិនឡើងទៅជាសាមណេរឡើយ ។ (ចុល្លគណ្ឋីមហាវគ្គ) 

	 ឧភតោសុទ្ធិយា វិនាតិ ឧភតោសុទ្ធិំ វិនា អាចរិយន្តេវាសីនំ ឧភិន្នំ តីសុ 

សរណត្តយទានគ្គហណេសុ   ឧច្ចារណសុទ្ធិំ  វិនា,  ឯកស្សាបិ  អក្ខរស្ស  វិបត្តិ-

សព្ភាវេ ន ហោតីតិ អត្ថោ ។

	 ពាក្យថា វៀរចាកឧភតោសុទ្ធិ  ដូច្នេះនេះ  មានសេចក្ដីថា  វៀរចាក

ឧភតោសុទ្ធិ គឺវៀរចាកសេចក្ដីបរិសុទ្ធនៃការបញ្ចេញសំឡេងក្នុងការឲ្យ និង

ការទទួលត្រៃសរណគមន៍ ៣ ដង របស់អាចារ្យ និងអន្តវាសិកទាំងពីររូប 

ព្រោះមានការវិបត្តិនៃអក្ខរៈសូម្បីតែមួយតួរ, បព្វជ្ជារមែងមិនមាន ។ 

(វិន័យវិនិច្ឆ័យដីកា)

	 ឧភតោសុទ្ធិយាវ វដ្ដតីតិ ឯត្ថ មហាថេរោ បតិតទន្តាទិការណតាយ អចតុ-

រស្សំ កត្វា វទតិ, ព្យត្តសាមណេរោ សមីបេ ឋិតោ បព្វជ្ជាបេក្ខំ ព្យត្តំ វទាបេតិ ។ 

មហាថេរេន អវុត្តំ វទាបេតីតិ ន វដ្ដតិ ។ 

	 ក្នុងពាក្យថា បរិសុទ្ធទាំងពីរចំណែកទើបគួរ ដូច្នេះនេះ មានសេចក្ដីថា 

ព្រះមហាថេរៈ (ដែលជាព្រះឧបជ្ឈាយ៍) ពោលត្រៃសរណគមន៍ធ្វើមិនឲ្យមាន 

ជ្រុង ៤ ព្រោះហេតុតែខ្លួន ជាអ្នកមានធ្មេញបាក់ជាដើម, បើសាមណេរដែល

ឈ្លាសស្ថិតនៅក្នុងទីជិត  ហើយញ៉ាំងបព្វជ្ជាបេក្ខៈដែលឈ្លាសឲ្យពោល,

(ឈ្មោះថាសាមណេរដែលឈ្លាសញ៉ាំងបព្វជ្ជាបេក្ខៈឈ្លាស)     ឲ្យពោលនូវ 

សរណគមន៍ ដែលមហាថេរៈមិនបានពោល, ព្រោះដូច្នេោះ (ការពោលបង្គាប់

របស់សាមណេរនោះ) ទើបមិនគួរ ។ 

	 អថ ថេរេន ចតុរស្សំ វុត្តំ បព្វជ្ជាបេក្ខំ វត្តុំ អសក្កោន្តំ សាមណេរោ សយំ 

វត្វា វទាបេតិ, ឧភតោសុទ្ធិ ឯវ ហោតិ ថេរេន វុត្តស្សេវ វុត្តត្តា ។ 

	 ប្រសិនបើព្រះថេរៈ  ពោលនូវជ្រុង ៤ (នៃអក្សរ)  បព្វជ្ជាបេក្ខៈកាលមិន

អាចដើម្បីនឹងពោលបាន   សាមណេរក៏ញ៉ាំងសាមណេរឲ្យពោលដោយខ្លួន-

ឯង  សេចក្ដីបរិសុទ្ធទាំងសងខាង  រមែងមានពិត , ព្រោះបព្វជ្ជាបេក្ខៈ  ពោល

នូវសរណគមន៍ដែលព្រះថេរៈពោលហើយពិត ។ (វជិពុទ្ធិដីកា)

ជ្រុង ៤ នៃអក្ខរៈ និងឧទាហរណ៍

១- ឋាន ទីតាំងឲ្យកើតសំឡេងនៃអក្ខរៈ មាន កណ្ឋជៈ (ក) ជាដើម ។

២- ​ករណៈ ដំណើរឬលំនាំដែលធ្វើនូវសំឡេងនៃអក្ខរៈ មាន ជិវ្ហាមជ្ឈំ (ត្រង់

     ពាក់កណ្ដាត) ជាដើម ។

៣- សិថិល /ធនិត,       ៤- គរុ/លហុ ។

	 អ្នកសិក្សាទាំងឡាយ គប្បីជ្រាបសេចក្ដីពិស្ដារដែលមានក្នុងគម្ពីរសទ្ទ-

សាស្រ្តទាំងឡាយចុះ ។

ឧទាហរណ ៍(តាមសាមណេរវិន័យ)

ពុទ
ឱដ្ឋដ្ឋានំ សិថិល

ឃោសំឱដ្ឋករណំ

ធំ
ទន្តដ្ឋានំ ធនិត

ឃោសំជីវ្ហគ្គករណំ

  [គប្បីប្រកបបទដ៍សេសមាន ស-រ-ណំ ជាដើម ឲ្យមានជ្រុង ៤ ដូចគ្នា]









	 ការឲ្យសរណគមន៍មាន ២ បែប 

	 ឥមានិ ច បន ទទមានេន ពុទ្ធំ សរណំ គច្ឆាមីតិ ឯវំ ឯកសម្ពន្ធានិ អនុ-

នាសិកន្តានិ វា កត្វា ទាតព្វានិ, ពុទ្ធំ សរណំ គច្ឆាមីតិ ឯវំ វិច្ឆិន្ទិត្វា មការន្តានិ វា 

កត្វា ទាតព្វានិ ។ 	ក៏ឯកាលឲ្យសរណៈទាំងនេះ គប្បីឲ្យពោលបទដែលមាន

និគ្គហិតជាទីបំផុតឲ្យជាប់ជាមួយយ៉ាងនេះថា  ពុទ្ធំ  សរណំ  គច្ឆាមិ   ឬគប្បី

ឲ្យពោលបទដែលមាន  ម  អក្សរជាទីបំផុតឲ្យដាច់រយៈគ្នាយ៉ាងនេះថា  ពុទ្ធ័ម  

សរណ័ម គច្ឆាមិ ។

(សមន្ត.៥/៤៩)

	 អនុនាសិកន្តំ កត្វា ទានកាលេ អន្តរាវិច្ឆេទោ ន កាតព្វោតិ អាហ ឯក-

សម្ពន្ធានីតិ ។ លោកអាចារ្យពោលថា ឲ្យជាប់តជាមួយគ្នា ដូច្នេះនេះ ដើម្បី

សម្ដែងថា មិនគប្បីឲ្យធ្វើនូវការដាច់រយៈក្នុងចន្លោះ ក្នុងវេលាធ្វើឲ្យមាននិគ្គ-

ហិតជាទីបំផុតហើយឲ្យ (សរណៈ) ។  

	 វិច្ឆិន្ទិត្វាតិ ម-ការន្តំ កត្វា ទានសមយេ វិច្ឆេទំ កត្វា ។  ពាក្យថា  ពោលឲ្យ

ដាច់រយៈគ្នា ដូច្នេះនេះ មានសេចក្ដីថា គឺក្នុងសម័យដែលធ្វើនូវបទមាន ម-

អក្សរ ឲ្យជាទីបំផុតហើយឲ្យ (សរណៈ) គឺភិក្ខុត្រូវធ្វើឲ្យដាច់។

(សារត្ថទីបនីដីកា)

	 អនុនាសិកន្តំ  កត្វា  ឯកសម្ពន្ធំ  កត្វា  ទានកាលេ  អន្តរា អដ្ឋត្វា វត្តព្វំ ។ 

(ព្រះឧបជ្ឈាយ៍)  ធ្វើនុវសំឡេងចេញតាមចុងច្រមុះហើយធ្វើឲ្យជាប់ជាមួយគ្នា 

តែមួយមិនឈប់នៅក្នុងចន្លោះ​  ហើយគប្បីពោលក្នុងកាលឲ្យសរណៈ ។ 

	 អនុនាសិកន្តេ ទិយ្យមានេ ខលិត្វា ពុទ្ធំ សរណំ គច្ឆាមីតិ មការេន មិស្សី-

ភូតេ ខេត្តេ ឱតិណ្ណត្តា វដ្ដតីតិ ឧបតិស្សត្ថេរោ ។ ព្រះឧបតិស្សត្ថេរ ពោលថា ភិក្ខុ

កាលឲ្យជាអនុនាសិកន្តៈ ភ្លាត់ធ្លាក់ចុះក្នុងដែនដែលលាយគ្នាដោយ ម អក្សរ 

ថា ពុទ្ធ័ម, សរណ័ម, គច្ឆាមិ ដូច្នេះជាដើម ក៏គួរ ។  

	 មិស្សំ កត្វា វត្តុំ វដ្ដតិ, វចនកាលេ បន អនុនាសិកដ្ឋានេ វិច្ឆេទំ អកត្វា     

វត្តព្វន្តិ ធម្មសិរិត្ថេរោ ។  ព្រះធម្មសិរិត្ថេរពោលថា ភិក្ខុពោលលាយគ្នា ក៏គួរ, តែ

ថា ក្នុងកាលពោលកុំកាត់ក្នុងស្ថានអនុនានិកន្តៈ ហើយគប្បីពោលចុះ ។ 

(វជិរពុទ្ធិដីកា)

	 ពិតមែនកុលបុត្រ  ជាការតាំងនៅក្នុងភូមិនៃសាមណេរ  ដោយអាការ

ត្រឹមតែប៉ុណ្ណេះ ។ ក៏បើថាសាមណេរនោះ ជាអ្នកមានបញ្ញា មានជាតិជាអ្នក

ឆ្លាត លំដាប់នោះគប្បីសម្ដែងសិក្ខាបទទាំងឡាយ  ដល់លោកក្នុងទីនោះតែ

ម្ដង ។

	 សម្ដែងដូចម្ដេច?

	 សម្ដែងដូចដែលព្រះមានព្រះភាគទ្រង់សម្ដែងហើយ ។ 

	 ពិតមែនព្រះមានព្រះភាគ បានត្រាស់ទុកយ៉ាងនេះថា "ម្នាលភិក្ខុ

ទាំងឡាយ តថាគតអនុញ្ញាតនូវសិក្ខាបទទាំងឡាយ ១០ ដល់សាមណេរ

ទាំងឡាយ ម្យាងទៀតអនុញ្ញាតឲ្យសាមណេរទាំងឡាយសិក្សាក្នុងសិក្ខាបទ

ទាំងឡាយ ១០ នោះ គឺ ចេតនាជាហេតុ វៀរចាកកិរិយាធ្វើសត្វមានជីវិតឲ្យ

ធ្លាក់ចុះកន្លង គឺសម្លាប់សត្វ ១, ចេតនាជាហេតុវៀរចាកកិរិយាកាន់យកនូវវត្ថុ

ដែលគេមិនបានឲ្យដោយកាយឬ ដោយវាចា ១, ចេតនាជាហេតុវៀរចាក

កិរិយាប្រព្រឹត្តនូវ ធម៌មិនប្រសើរគឺ សេពនូវមេថុនធម្ម ១, ចេតនាជាហេតុវៀរ 

ចាកកិរិយាពោលនូវពាក្យ កុហក ១, ចេតនាជាហេតុវៀរចាកហេតុជាទីតាំង

នៃសេចក្ដីប្រមាទ គឺផឹកនូវទឹកស្រវឹង គឺសុរានិងមេរ័យ, ចេតនាជាហេតុវៀរ

ចាកកិរិយាបរិភោគនូវភោជនាហារក្នុងកាលខុស ១,  ចេតនាជាហេតុវៀរចាក

កិរិយារាំនិងច្រៀងនិងប្រគំ និងមើលនូវល្បែងដែលជា សត្រូវដល់កុសលធម៌ 

១, ចេតនាជាហេតុវៀរចាកកិរិយាទ្រទ្រង់និងប្រដាប់តាក់តែងស្អិតស្អាងរាង

កាយ ដោយផ្កាកម្រងនិងគ្រឿងក្រអូបនិងគ្រឿងលាបផ្សេង ៗ ១, ចេតនាជា

ហេតុ វៀរចាកកិរិយាដេកឬអង្គុយលើទីសេនាសនៈ ដ៏ខ្ពស់ហួសប្រមាណនិង

ទីសេនាសនៈដ៏ប្រសើរ ១, ចេតនាជាហេតុវៀរចាកកិរិយាទទួលកាន់យកនូវ

មាសនិងប្រាក់ដោយខ្លួនឯង ឬប្រើអ្នកដទៃឲ្យទទួលកាន់ យក ឬមួយត្រេកអរ

ចំពោះមាសនិងប្រាក់នោះ ១" ។ (សមន្ត.៥/៥១-៥២)

បព្វជ្ជាកថាចប់

មេរៀនវិន័យថ្នាក់បឋមសិក្សា

និយមន័យពាក្យថា វិន័យ

	 ពាក្យថា វិន័យ មានវិគ្រោះថា កាយវាចាយោ វិនេតិ ទមេតីតិ វិនយោ 

(សភាវោ) (សភាវៈ) ឯណា ទូន្មាននូវកាយនិងវាចា សភាវៈនោះ ឈ្មោះថា 

វិន័យ ។ ម្យ៉ាងវិញទៀត ពាក្យថា  វិន័យនោះតាមវចនានុក្រមខ្មែររបស់សម្ដេច

ព្រះសង្ឃរាជ ជួន ណាត បានអធិប្បាយថា ការ​ដឹក​នាំ​ទៅ​រក​ផ្លូវ​ល្អ; ច្បាប់, 

ច្បាប់​បញ្ញត្ត​ឬ​ច្បាប់​អនុញ្ញាត, ច្បាប់​ប្រដៅ​ឲ្យ​ប្រព្រឹត្ត​ត្រឹម​ត្រូវ; ច្បាប់​ប្រដៅ​ឲ្យ​

សង្រួម​កាយ​វាចា​ឲ្យ​ត្រឹម​ត្រូវ; ឲ្យ​ចុះ​បែប​បទ; ឲ្យ​មាន​សណ្ដាប់ធ្នាប់​ល្អ; ច្បាប់​

សម្រាប់​បព្វជិត ។

	 កុលបុត្រដែលបួសថ្មីត្រូវសិក្សាវិន័យនេះឲ្យបានល្អ ព្រោះបើមិនសិក្សា 

វិន័យដែលជាច្បាប់សម្រាប់ខ្លួនទេ ក៏មិនអាចនឹងរក្សានូវសីលឲ្យបានបរិសុទ្ធ 

ឡើយ ដូចជាព្រះគាថាដែលទ្រង់ត្រាស់ថា ៖

			   យោ គវំ ន វិជានាតិ 	 ន សោ រក្ខតិ គោគណំ 

			   ឯវំ សីលំ អជានន្តោ 	 កឹ សោ រក្ខេយ្យ សំវរំ ។

	 បុគ្គលណាមិនស្គាល់គោ បុគ្គលនោះនឹងរក្សាហ្វូងគោដូចម្ដេចបាន 

យ៉ាងណាមិញ ភិក្ខុណាមិនស្គាល់សីល ភិក្ខុនោះនឹងរក្សាសេចក្ដីសង្រួមក្នុង 

សីលដូចម្ដេចបាន យ៉ាងនោះដែរ ។ 

ពាក្យថា សីល 

	 សីល ប្រែថា វិរតិ​ចេតនា​ដែល​វៀរ​ចាក​អំពើ​អាក្រក់, ការ​កាន់​ ឬ​ប្រព្រឹត្ត​

ល្អ​ដោយ​កាយ​វា​ចា, ការ​មិន​ប្រព្រឹត្ត​កន្លង​សិក្ខាបទ ​ឬ​វិនយប្បញ្ញតិ្ត ។ 

ទសសិក្ខាបទពោធិនី

3
     គ្រានោះ សាមណេរទាំងឡាយបានត្រិះរិះសេចក្ដីនេះនឹងគ្នាថា សិក្ខាបទ 

របស់យើងទាំងឡាយមានប៉ុន្មានហ្ន៎     ម្យ៉ាងទៀតយើងទាំងឡាយគួរសិក្សា

ក្នុងសិក្ខាបទទាំងឡាយដូចម្ដេចខ្លះ  ។  ភិក្ខុទាំងឡាយក្រាបទូលសេចក្ដីនោះ

ចំពោះព្រះដ៏មានបុណ្យ ។

ព្រះអង្គទ្រង់អនុញ្ញាតថា

អនុជានាមិ ភិក្ខវេ សាមណេរានំ ទស សិក្ខាបទានិ តេសុ ច សាមណេរេហិ

សិក្ខិតុំ ។ ម្នាលភិក្ខុទាំងឡាយ តថាគតអនុញ្ញាតនូវសិក្ខាបទទំាងឡាយ ១០ 

ដល់សាមណេរទាំងឡាយ ម្យ៉ាងទៀតអនុញ្ញាតឲ្យសាមណេរទាំងឡាយ 

សិក្សាក្នុងសិក្ខាបទទាំងឡាយ ១០ នោះ ។

	 ១. បាណាតិបាតា វេរមណី ចេតនាជាហេតុ វៀរចាកកិរិយាធ្វើសត្វ

មានជីវិតឲ្យធ្លាក់ចុះកន្លង គឺសម្លាប់សត្វ។

	 ២.អទិន្នាទានា វេរមណ ីចេតនាជាហេតុវៀរចាកកិរិយាកាន់យកនូវវត្ថុ

ដែលគេមិនបានឲ្យដោយកាយ ឬដោយវាចា ។

	 ៣.អព្រហ្មចរិយា  វេរមណី    ចេតនាជាហេតុវៀរចាកកិរិយាប្រព្រឹត្តនូវ 

ធម៌មិនប្រសើរគឺ សេពនូវមេថុនធម្ម។

	 ៤. មុសាវាទា វេរមណី ចេតនាជាហេតុវៀរចាកកិរិយាពោលនូវពាក្យ 

កុហក ។

	 ៥.សុរាមេរយមជ្ជប្បមាទដ្ឋានា វេរមណី ចេតនាជាហេតុវៀរចាកហេតុ

ជាទីតាំងនៃសេចក្ដីប្រមាទ គឺផឹកនូវទឹកស្រវឹង គឺសុរានិងមេរ័យ។ 

	 ៦.វិកាលភោជនា វេរមណី ចេតនាជាហេតុវៀរចាកកិរិយាបរិភោគនូវ

ភោជនាហារក្នុងកាលខុស ។

	 ៧.នច្ចគីតវាទិតវិសូកទស្សនា វេរមណ ី ចេតនាជាហេតុវៀរចាកកិរិយា

រាំនិងច្រៀង និងប្រគំ និងមើលនូវល្បែងដែលជាសត្រូវដល់កុសលធម៌ ។

	 ៨.មាលាគន្ធវិលេបនធារណមណ្ឌនវិភូសនដ្ឋានា វេរមណី ចេតនា

ជាហេតុវៀរចាកកិរិយាទ្រទ្រង់ និងប្រដាប់តាក់តែង ស្អិតស្អាងរាងកាយ 

ដោយផ្កាកម្រង និងគ្រឿងក្រអូប និងគ្រឿងលាបផ្សេង ៗ ។

	 ៩. ឧច្ចាសយនមហាសយនា វេរមណី ចេតនាជាហេតុ វៀរចាកកិរិយា

ដេកឬអង្គុយលើទីសេនាសនៈ ដ៏ខ្ពស់ហួសប្រមាណ និងទីសេនាសនៈដ៏-

ប្រសើរ ។

	 ១០.ជាតរូបរជតប្បដិគ្គហណា វេរមណី ចេតនាជាហេតុវៀរចាកកិរិយា

ទទួលកាន់យក នូវមាសនិងប្រាក់ដោយខ្លួនឯង ឬប្រើអ្នកដទៃឲ្យទទួលកាន់ 

យក ឬមួយត្រេកអរចំពោះមាសនិងប្រាក់នោះ ។

	ម ្នាលភិក្ខុទាំងឡាយ តថាគតអនុញ្ញាតនូវសិក្ខាបទទាំង ១០ នេះ ដល់ 

សាមណេរទាំងឡាយ ម្យ៉ាងទៀត អនុញ្ញាតឲ្យសាមណេរសិក្សាក្នុងសិក្ខាបទ

ទាំងឡាយ ១០ នេះ ។ (វិន័យបិដក ភាគ ៦ ទំព័រ ២៧៧)

អដ្ឋកថា

                  ទសសុ សិក្ខាបទេសុ បុរិមានំ បញ្ចន្នំ អតិក្កមោ នាសនវត្ថុ, បច្ឆិមានំ 

អតិក្កមោ ទណ្ឌកម្មវត្ថុ ។ ក្នុងសិក្ខាបទ ១០ សេចក្ដីល្មើស ៥ សិក្ខាបទខាងដើម 

ជាវត្ថុនៃនាសនា, សេចក្ដីល្មើស ៥ សិក្ខាបទខាងចុងជាវត្ថុនៃទណ្ឌកម្ម ។

(អដ្ឋកថា សមន្ត. ភាគ ៥ ទំព័រ ១៥៧)

វិនិច្ឆ័យសិក្ខាបទ ១០ ដោយសង្ខេប

បាណាតិបាត សិក្ខាបទទី ១ 

        ក៏ដើម្បីប្រកាសសេចក្ដីនេះ អ្នកសិក្សាគួរជ្រាបបាណៈ គួរជ្រាបបាណា- 

តិបាត គួរជ្រាបបាណាតិបាតី គួរជ្រាបប្រយោគបាណាតិបាត ។ 

	 តត្ថ បាណោតិ វោហារតោ សត្តោ, បរមត្ថតោជីវិតិន្ទ្រិយំ ។ បណ្ដា បាណ 

ជាដើមនោះ  បាណ  ដោយវោហារ បានដល់សត្វ  ដោយបរមត្ថបានដល់ជីវិ-

តិន្ទ្រិយ1 ។ (កង្ខាវីតរណី)

	 ជីវិតិន្រ្ទិយមាន  ២ យ៉ាងគឺរូបជីវិតិន្រិ្ទយ2 ១ អរូបជីវិតិន្ទ្រិយ3 ១  ។ 

ក៏បណ្ដាជីវិតិន្ទ្រិយទាំង  ២ យ៉ាងនោះ ក្នុងអរូបជីវិតិន្ទ្រិយ  មិនមានសេចក្ដី-

ព្យាយាមអ្នកណាៗ មិនអាចផ្ដាច់អរូបជីវិតិន្ទ្រិយនោះបាន ។ 

	 ចំណែកក្នុងរូបជីវិតិន្ទ្រិយ នៅមានសេចក្ដីព្យាយាម រូបជីវិតិន្ទ្រិយនោះ 

បុគ្គលអាចផ្ដាច់បាន ។  ពិតមែនអរូបជីវិតិន្ទ្រិយនោះ  រមែងរលត់ព្រមនឹងរូប- 

ជីវិតិន្ទ្រិយនោះឯង ព្រោះមានព្រឹត្តិការណ៍ជាប់ទាក់ទងគ្នា ។ (សមន្ត.)

      បាណាតិបាតោត ិយាយ ចេតនាយ ជីវិតិន្ទ្រិយុបច្ឆេទកបយោគំ សមុ​ដ្ឋា-

បេតិ, សា ចេតនា ។ បុគ្គលឲ្យប្រយោគដែលចូលទៅកាត់នូវជីវិតិន្ទ្រិយតាំង 

ឡើងដោយចេតនាណា ចេតនានោះឈ្មោះថា បាណាតិបាត ។

     1 ជីវន្តិ តេន សម្បយុត្តធម្មាតិ ជីវិតំ តទេវ សហជាតានុបាលនេ អធិប្បច្ចយោគេន 

ឥន្ទ្រិយន្តិ ជីវិតិន្ទ្រិយំ ប្រែថា ធម្មជាតិឈ្មោះថា ជីវិត ព្រោះមានអត្ថថា ជាហេតុឲ្យសម្បយុត្ត 

ធម៌ទាំងឡាយតាំងនៅបាន ជីវិតនុ៎ះឯងជាឥន្ទ្រិយ ព្រោះប្រកបដោយភាពជាធំ ក្នុងការតាម

រក្សាធម៌ដែលកើតរួមគ្នា ព្រោះហេតុនោះទើបឈ្មោះថា  ជីវិតិន្ទ្រិយ ។
	  2 បានដល់ជីវិតិន្ទ្រិយរូប ។    3 បានដល់ជីវិតិន្ទ្រិយចេតសិក ។

	 បាណាតិបាតីតិ វត្តចេតនាយ សមង្គិបុគ្គលោ ។ បាណាតិបាតី គឺបុគ្គល 

អ្នកព្រមព្រៀងដោយចេតនា (វធកចេតនា) ដែលពោលហើយ ។ 

        បាណាតិបាតស្ស បយោគោតិ បាណាតិបាតស្ស ឆ បយោគា ។ 

	 ដែលឈ្មោះថា ប្រយោគនៃបាណាតិបាត បានដល់ប្រយោគនៃ

បាណាតិបាតមាន ៦ យ៉ាងគឺៈ

	 ១- សាហត្ថិកបយោគ	 ប្រយោគផ្ទាល់ខ្លួន

	 ២- និស្សគ្គិយបយោគ	 ប្រយោគផ្លោង1

	 ៣- អាណត្តិកបយោគ	 ប្រយោគប្រើគេ 

	 ៤- ថាវរបយោគ		  ប្រយោគប្រចាំការ

	 ៥- វិជ្ជាមយបយោគ	 ប្រយោគសម្រេចដោយវិជ្ជា

	 ៦- ឥទ្ធិមយបយោគ 	 ប្រយោគសម្រេចដោយឫទ្ធិ  ។

		                               (កង្ខាវីតរណី/សមន្ត.)

អធិប្បាយ
១-២. សាហត្ថិកៈ និងនិស្សគ្គិយបយោគ

	 បណ្ដាប្រយោគទាំងនោះ ការប្រហារដោយកាយ ឬដោយវត្ថុជាប់នឹង

កាយរបស់បុគ្គល អ្នកសម្លាប់ដោយខ្លួនឯង ឈ្មោះថា សាហត្ថិកបយោគ ។ 

ការគ្រវែង គ្រឿងប្រហារ មានកូនសរ លំពែងយន្ត ដុំថ្មជាដើមទៅដោយកាយ

ឬដោយវត្ថុជាប់ដោយកាយរបស់បុគ្គល អ្នកបំណងនឹងសម្លាប់នូវបុគ្គល

ដែល ឈរនៅឆ្ងាយ ឈ្មោះថា និស្សគ្គិយបយោគ ។ ក្នុងសាហត្ថិកៈនិងនិស្ស-

     
1 ដាក់ និស្សគ្គិយបយោគ មុនអាណត្តិកបយោគ តាមសេចក្ដីអធិប្បាយ

របស់អដ្ឋកថា ។ 

គ្គិយៈ ទាំងពីរនោះ បយោគនីមួយៗ មាន ២ យ៉ាង ដោយប្រភេទចំពោះ និង

មិនចំពោះ ។ ក្នុងប្រយោគចំពោះ និងមិនចំពោះ ២ យ៉ាងនេះ ប្រយោគដែល

ចំពោះ គប្បីជ្រាបវិនិច្ឆ័យដូច្នេះ ៖

	 សាមណេរសំដៅចំពោះសត្វណា ហើយប្រហារត្រូវសត្វនោះឯងស្លាប់ 

ជាបាណាតិបាត ។ ក្នុងប្រយោគដែលមិនចំពោះយ៉ាងនេះថា សត្វណាមួយ

ចូរស្លាប់  សត្វណាមួយស្លាប់  ព្រោះការប្រហារជាបច្ច័យ ជាបាណាតិបាត ។

ក្នុងប្រយោគសូម្បីទាំង ២ យ៉ាងនោះ សត្វស្លាប់ក្នុងខណៈត្រឹមតែប្រហារ

ហើយ ឬស្លាប់ក្នុងពេលក្រោយរោគនោះឯង សាមណេរជាបាណាតិបាតក្នុង

ខណៈប្រហារនោះឯង ។ 

៣- អាណត្តិកបយោគ

	 ការបង្គាប់ថា លោកចូរសម្លាប់សត្វឈ្មោះឯណោះរបស់សាមណេរអ្នក 

ប្រើបុគ្គលដទៃ ឈ្មោះថា អាណត្តិកយោគ ។ ក្នុងអាណត្តិកបយោគនោះ អ្នក 

សិក្សាគប្បីជ្រាបគ្រឿងកំណត់មាន ៦ យ៉ាងគឺៈ 

	        វត្ថុ កាលោ ច ឱកាសោ 	 អាវុធំ ឥរិយាបថោ

	        ក្រិយាវិសេសោតិ ឥមេ 	 ឆ អាណត្តិកនិយាមកា ។

	 ហេតុជាគ្រឿងកំណត់មាន ៦ យ៉ាងនេះគឺ វត្ថុ កាល ឱកាស អាវុធ 

ឥរិយាបថ និងកិរិយាវិសេស ។ (កង្ខាវិតរណី ទំព័រ១៧០)

	 អធិប្បាយគ្រឿងកំណត់ ៦ យ៉ាងដោយសង្ខេប

	 បណ្ដាបទទាំង ៦ នោះបទថា វត្ថ ុបានដល់សត្វ ។ ក៏សាមណេរដែល

 បង្គាប់អ្នកដទៃថា អ្នកចូរសម្លាប់ណា បុគ្គលនោះសម្លាប់សត្វនោះឯង រមែង

 ជាបាណាតិបាត ។ បើសម្លាប់សត្វដទៃ ឬថាសំគាល់ថាសត្វនោះ តែសម្លាប់ 



32 មេរៀនសិក្ខាបទ ១០

ចំសត្វដទៃវិញ សាមណេរអ្នកបង្គាប់មិនជាបាណាតិបាតឡើយ ។ 

	 បទថា កាល បានដល់ កាលមានបុរេភត្តជាដើម ។ បើបុគ្គលដែល

សាមណេរបង្គាប់ថា លោកចូរសម្លាប់ក្នុងបុរេភត្ត ទើបសម្លាប់ក្នុងបុរេភត្ត

នោះឯង សាមណេរអ្នកបង្គាប់ជាបាណាតិបាត ។ បើកាលណា ដែលលោក

បង្គាប់កំណត់ថា លោកចូរសម្លាប់ក្នុងបុរេភត្ត តែសម្លាប់ក្រោយ ឬមុនកាល 

នោះ សាមណេរអ្នកប្រើរួចផុត ។ 

         បទថា អាវុធ បានដល់អាវុធជាគ្រឿងសម្លាប់មានដាវ លំពែងជាដើម ។

	 បទថា ឥរិយាបថ បានដល់ឥរិយាបថ មានដើរ ឈរ ជាដើម ។

	 បទថា កិរិយាវិសេស បានដល់ការកំណត់ឲ្យសម្លាប់ដោយការ កាប់ 

ចាក់ ជាដើម ។ កាលអ្នកទទួលបង្គាប់នោះធ្វើតាមការកំណត់នោះ រមែងជា 

បាណាតិបាតដល់សាមណេរអ្នកបង្គាប់ដោយពិត ។ 

	 គប្បីជ្រាបសេចក្ដីវិសេសក្នុងអាណត្តិកប្រយោគខាងក្រោមនេះ

     សម័យនោះឯង ភិក្ខុមួយរូបដើរទៅកាន់ទីសម្លាប់ចោរហើយបាននិយាយ

នឹងពេជ្ឈឃាតថា  ម្នាលអាវុសោអ្នកកុំធ្វើបុរសនេះឲ្យលំបាកឡើយ   អ្នកចូរ 

ផ្ដាច់បង់ជីវិតដោយប្រហារតែម្ដងទៅ ។   ពេជ្ឈឃាតឆ្លើយថា   ស្រួលហើយ

លោកម្ចាស់​ (ថាហើយ)  ក៏ផ្ដាច់ជីវិតបុរសនោះទៅ។ ភិក្ខុមានសេចក្ដីសង្ស័យ

។បេ។ ទ្រង់ត្រាស់ថា​ ម្នាលភិក្ខុ អ្នកត្រូវអាបត្តិបារាជិកហើយ ។ (បិ.២/២៨៣)

	 អដ្ឋកថា

	 ក្នុងរឿងកន្លែងពិឃាតមានវិនិច្ឆ័យដូច្នេះ 

	ជា បារាជិក [បាណាតិបាត] ព្រោះពាក្យបង្គាប់ប្រហារម្ដង យ៉ាងណា 

សូម្បីក្នុងពាក្យបង្គាប់ជាដើមថា ដោយប្រហារពីរដង គប្បីជ្រាបបារាជិកដូច្នេះ 

សូម្បីកាលអ្នកទោសត្រូវពេជ្ឈឃាតសម្លាប់ឲ្យស្លាប់  ដោយការប្រហារតែម្ដង 

ឈ្មោះថាជាបារាជិក   ព្រោះចុះកាន់ខេត្តហើយនុ៎ះឯង ។   តែកាលអ្នកទោស 

ត្រូវពេជ្ឈឃាតសម្លាប់ស្លាប់ដោយការប្រហារ ៣ ដង ជាការខុសសង្កេត កាល

ត្រូវសម្លាប់ក្នុងខេត្តតាមដែលបានកំណត់ទុក ឬខាងក្នុងខេត្តដែនកំណត់ទុក

រមែងខុសសង្កេតដោយប្រការដូច្នេះ    តែក្នុងកាលកន្លងហួស    កំណត់ទៅ 

រមែងខុសសង្កេតក្នុងទីគ្រប់កន្លែង ។ (សមន្ត.២/៦០៧)

៤-ថាវរប្បយោគ 

	 ការជីករណ្ដៅដាក់អន្ទាក់ ដាក់គ្រឿងប្រហារទុកជិត និងការដាក់ថ្នាំ

ពិសនៃបុគ្គលអ្នកបំណងនឹងសម្លាប់ដោយខ្លួនឯង ឈ្មោះថា ថាវរប្បយោគ ។ 

	 (សាមណេរ) ជីករណ្ដៅចំពោះសត្វណាមួយដោយតាំងចិត្តថា សត្វ 

មានឈ្មោះនេះនឹងធ្លាក់ស្លាប់ក្នុងទីដែលសត្វនោះត្រាច់ទៅតែម្នាក់ឯង​ បើសត្វ 

នោះស្លាប់ ជាបាណាតិបាត សត្វដទៃស្លាប់មិនជាបាណាតិបាតទេ ។ 

          បើជីកទុកមិនចំពោះដោយគិតថា សត្វណាមួយនឹងស្លាប់ជាបាណា- 

តិបាតតាមចំនួនសត្វដែលធ្លាក់ទៅស្លាប់  បើជាវត្ថុនៃអនន្តរិយកម្ម ជាអនន្តរិ- 

យកម្ម ។ សូម្បីក្នុងការដាក់អន្ទាក់ លបដាក់សស្ត្រា និងថ្នាំពិសក៏មាន

លក្ខណៈ ដូចគ្នានោះឯង ។ 

៥-វិជ្ជាមយបយោគ

	 វិជ្ជាមយោតិ មារណត្ថំ វិជ្ជាបរិជប្បនំ ។ ការរាយមន្តដើម្បីឲ្យគេស្លាប់ 

ឈ្មោះថា វិជ្ជាមយប្រយោគ ។ 

៦-ឥទ្ធិមយបយោគ

	 ឥទ្ធិមយោតិ កម្មវិបាកជាយ ឥទ្ធិយា បយោជនំ ។ ការប្រកបឫទ្ធិដែល

កើតអំពីវិបាកនៃកម្ម ឈ្មោះថា ឥទ្ធិមយប្រយោគ ។ (កង្ខាវីតរណី)

	 ពិតមែន   ដែលឈ្មោះថាឫទ្ធិដែលកើតអំពីផលនៃកម្មនេះ  មានច្រើន 

យ៉ាងមានជាដើមថានាគឫទ្ធិរបស់ពួកនាគ  សុបណ្ណឫទ្ធិរបស់ពួកគ្រុឌ  យក្ខ- 

ឫទ្ធិរបស់ពួកយក្ខ ទេវឫទ្ធិរបស់ពួកទេវតា រាជឫទិ្ធរបស់ព្រះរាជា ។ បណ្ដាឫទ្ធិ 

នាគជាដើមនោះ    គប្បីជ្រាបនាគឫទ្ធិរបស់ពួកនាគដែលមានពិសក្នុងខណៈ

ឃើញ ចិកខាំ និងពាល់ត្រូវខណៈចិកខាំ និងបៀតបៀនសត្វដទៃ ព្រោះឃើញ 

ចិកខាំ ពាល់ត្រូវ ។  គប្បីជ្រាបសុបណ្ណឫទ្ធិរបស់ពួកគ្រុឌ   ក្នុងការទាញនាគ 

ប្រវែងប្រមាណ ១៣២ ព្យាយាម1 ឡើងមកពីសមុទ្រ ។    ចំណែកពួកយក្ខ 

កាលមកក៏មិនប្រាកដ កាលប្រហារក៏មិនប្រាកដ  តែសត្វដែលពួកយក្ខនោះ 

ប្រហារហើយ រមែងស្លាប់ក្នុងទីនោះឯង  គប្បីជ្រាបយក្ខឫទ្ធិរបស់ពួកយក្ខក្នុង 

ហេតុនោះ ។ គប្បីជ្រាបឫទ្ធិក្នុងការសម្លាប់កុម្ភណ្ឌ ដែលស្ដេចវេស្សវ័ណសម្លឹង  

មើលដោយនយនាវុធ (អាវុធគឺភ្នែករបស់យមរាជ) ក្នុងកាលមុន  តែកាលជា

ព្រះសោតាបន្ន   និងព្រោះឥទ្ធានុភាពរបស់ខ្លួនៗ នៃពួកទេវតាពួកដទៃ។ គប្បី

ជ្រាបរាជឫទ្ធិ  ព្រោះការហោះទៅបានក្នុងអាកាសជាដើម របស់ស្ដេចចក្រពត្តិ 

ព្រមទាំងបរិស័ទ   ព្រោះការផ្សាយព្រះរាជអំណាចទៅជាដើម   ក្នុងទីមួយ 

យោជន៍ទាំងខាងក្រោម   និងខាងលើរបស់ព្រះបាទអសោក    និងព្រោះការ

សម្លាប់នូវកុដុម្ពីក៍ឈ្មោះចូឡសុមនៈ,   ដោយការគាស់ចង្គូមស្ដេចនរសីហឡ

ព្រះនាមថា បិតុរាជ ដូច្នេះឯង ។ (សមន្ត.២/៥៣០)

បាណាតិបាតមានអង្គ ៥

	 ១-បាណោ សត្វមានជីវិត

	 ២-បាណសញ្ញិតា សេចក្ដីដឹងថាសត្វមានជីវិត

	
1	ស្មើនឹង ៥២៨ ហត្ថ ឬ ២៦៤ ម៉ែត្រ

	 ៣-វធកចិត្ត ំ គិតនឹងសម្លាប់

	 ៤-ឧបក្កមោ ព្យាយាមនឹងសម្លាប់

	 ៥-តេន មរណ ំសត្វស្លាប់ដោយព្យាយាមនោះ ។

(ម.មូ.អ ២០/០៧)

&2'

&2'

	 ពាក្យថា អទិន្នាទាន មានវចនត្ថថា អទិន្នស្ស អទានំ អទិន្នាទានំ ការ 

កាន់យកវត្ថុដែលម្ចាស់របស់គេមិនអនុញ្ញាតឲ្យ ឈ្មោះថា អទិន្នាទាន ឬ អទិន្នំ 

អាទាយន្តិ  ឯតេនាតិ  អទិន្នាទានំ  បុគ្គលតែងកាន់យកវត្ថុ  ដែលម្ចាស់គេហួង 

ហែងដោយធម្មជាតិនោះដូច្នោះ ធម្មជាតិនោះឈ្មោះថា អទិន្នាទាន សំដៅ

ដល់ ថេយ្យចេតនា ។

ការលួចមាន ២ យ៉ាង 

	 ១-កាយប្បយោគ	 លួចដោយកាយ 

	 ២-វចីបយោគ	 លួចដោយវាចា 

ការលួចមាន ២ យ៉ាងគឺ

	 ១-សាហត្ថិកប្បយោគ លួចដោយខ្លួនឯង គឺលួចដោយការបន្លំ មានបន្លំ 

យកដីស្រែជាដើម, លួចដោយការនាំទៅ, លួចដោយការមិនឲ្យទ្រព្យរបស់  

ម្ចាស់គេវិញពេលគេមកទារ, ការលួចដោយរបស់ដែលស្ថិតនៅក្នុងដីជាដើម, 

លួចដោយការគប់គ្រវែងរំលងដែនគយជាដើម ។ 

	 ២-អាណត្តិកប្បយោគ លួចដោយប្រើអ្នកដទៃ គឺការប្រើបុគ្គល

ណាមួយ ឲ្យទៅលួចដោយការកំណត់ ដូចជា ការកំណត់ពេលវេលា មាន

ពេលព្រឹក ជាដើម, ដោយការធ្វើនិមិត្តកម្ម មានការញាក់ចិញ្ចើមជាដើម, 

ដោយការ កំណត់វត្ថុ និងឱកាស ។ កាលគេលួចបានមកតាមការប្រើនោះ

មែន ជាអទិ-ន្នាទាន ដល់សាមណេរនោះដោយពិត ។​ 

	 បើទ្រព្យនោះជារបស់ដែលសត្វតិរច្ឆានក្ដី យក្ខក្ដី ប្រេតក្ដី ទេវតាក្ដី    

ហួង ហែងក៏ដោយ មិនជាអទិន្នាទានឡើយ ដូចព្រះដ៏មានព្រះភាគទ្រង់

បាន សម្ដែងទុកក្នុងអនាបត្តិវារៈនៃទុតិយបារាជិកថា អនាបត្តិ បេតបរិគ្គហេ 

តិរច្ឆាន- គតបរិគ្គហេ កាន់យករបស់ពួកប្រេតហួងហែងរក្សា កាន់យករបស់

ដែលសត្វ តិរច្ឆានហួងហែងរក្សា មិនជាអាបត្តិឡើយ ។ ​

អ្នកសិក្សា គប្បីជ្រាបសេចក្ដីពិស្ដារក្នុងទុតិយបារាជិកចុះ ។ 

ការកាន់យកដោយស្និទ្ធស្នាលមិនជាអទិន្នាទាន

	 វិស្សាសគ្គហេ កាន់យកដោយសេចក្ដីស្និទ្ធស្នាល រមែងគួរ, តែពាក្យ  

ថាស្និទ្ធស្នាលនេះ ព្រះមានព្រះភាគទ្រង់សម្ដែងទុកក្នុងចីវរក្ខន្ធកៈ ថា វិស្សាសៈ 

រមែងឡើងដោយអង្គ ៥ គឺ ៈ

	 ១-សន្ទិដ្ឋោ មិត្រដែលគ្រាន់តែបានឃើញគ្នាម្ដងមួយគ្រា

	 ២-សម្ភត្តោ មិត្រដែលសិទ្ធស្នាលនឹងគ្នាមាំមួន 

	 ៣-អាលបិតោ មិត្រដែលបាននិយាយបើកឱកាសគ្នាតាមត្រូវការ 

	 ៤-ជីវតិ មិត្រនោះមានជីវិតរស់នៅ 

	 ៥-ជានាតិ ច គហិតេ មេ អត្តមនោ ភវិស្សតិ ភិក្ខុដឹងថា បើអាត្មាអញ 

កាន់យកវត្ថុណាមួយហើយ មិត្រនោះមានសេចក្ដីត្រេកអរ ។ 

(វិន័យបិដក ភាគ ៨/១៤២)

វិស្សាសៈឡើង សូម្បីត្រឹមតែអង្គ ៣

	 ១-ជីវតិ មានជីវិតរស់នៅ

	 ២-គហិតេ អត្តមនោ ហោតិ កាលកាន់យកហើយ ម្ចាស់របស់មាន 

សេចក្ដីត្រេកអរ ។

	 ៣-ឯតេសុ តីសុ អញ្ញតរេន សទ្ធឹ ជាមួយនឹងអង្គ ៣ (ខាងដើម) អង្គណា 

មួយ ។ (សមន្ត. ភាគ ៥ ទំព័រ ៣៥៤)

	 សាមណេរកាន់យកដោយសំគាល់ថាជារបស់ខ្លួនក្ដី កាន់យកជារបស់ 

ខ្ចីក្ដី កាន់យកដោយវិស្សាសៈក្ដី រមែងគួរ ។ តែបើម្ចាស់របស់ទាមទារឲ្យសង 

សាមណេរត្រូវសង បើមិនសងទេ ម្ចាស់របស់ដាក់ធុរៈជាអទិន្នាទាន ។ 

អទិន្នាទានមានអង្គ ៥ 

	 ១.បរបរិគ្គហិត ំទ្រព្យដែលមានម្ចាស់គេហួងហែងរក្សា ។

	 ២.បរបរិគ្គហិតសញ្ញិតា សេចក្ដីដឹងថាទ្រព្យមានម្ចាស់គេហួងហែងរក្សា

	 ៣.ថេយ្យចិត្តំ  គិតនឹងលួច ។

	 ៤.ឧបក្កមោ ព្យាយាមនឹងលួច ។

	 ៥.តេន ហរណំ លួចបានមកដោយព្យាយាមនោះ ។

(ម.មូ.អ. ២០/០៩)

ចប់អទិន្នាទានសិក្ខាបទ

អព្រហ្មចរិយៈ សិក្ខាបទទី ៣

&2'

	 ការប្រព្រឹត្តនៅធម៌មិនប្រសើរ បានដល់  ការសេពនូវមេថុនធម្ម  (ការ

រួមសំវាស),  ការប្រព្រឹត្តនូវគាមធម ៌ (ធម៌របស់អ្នកស្រុក),  ការប្រព្រឹត្តនូវធម៌

របស់ជនពីរនាក់តែងប្រព្រឹត្តនៅក្នុងទីកំបាំង, ការប្រព្រឹត្តនូវកម្មដែលមាន

ទឹកជាទីបំផុត ទាំងនេះជាឈ្មោះរបស់ អព្រហ្មចរិយៈ ។​

	 សាមណេរកាលបញ្ចូលអង្គជាតរបស់ខ្លួន  ឲ្យចូលទៅក្នុងទ្វារមគ្គទាំង

៣០  ណាមួយ   ដោយហោចទៅត្រឹមតែមួយគ្រាប់ល្ង   របស់មនុស្សជាដើម

ដែលនៅរស់ក្ដី ដែលស្លាប់ហើយមានទ្វារមគ្គសត្វមិនទាន់សី៊ ឬស៊ីតិចតួចក្ដី

រមែងដាច់សីលដោយពិត ។ 

ទ្វាមគ្គ ៣០

ស្រី ប្រុស ខ្ទើយ ឧភតោព្យញ្ជនកៈ

មនុស្ស ៣ ២ ២ ៣

អមនុស្ស ៣ ២ ២ ៣

តិរច្ឆាន ៣ ២ ២ ៣

សរុប ៣០ ៩ ៦ ៦ ៩

	 បើសាមណេរសេពលក្នុងសរីរៈដែលសត្វស៊ីពាក់កណ្ដាល និងដែល

ខាំ ស៊ីហើយដោយច្រើនក្ដី ឬកាលសាមណេរស៊កអង្គជាតិចូលទៅត្រង់ភ្នែក 

រន្ធច្រមុះ  រន្ធត្រចៀក  ប្រហោងពោះវៀន ឬក៏ត្រង់មុខដំបៅដែលត្រូវវះដោយ 

សស្រ្តាជាដើម ក្នុងសរីរៈរបស់មនុស្សជាដើមដែលនៅរស់ ដោយសេចក្ដី 

តម្រេកក្នុងមេថុន សូម្បីត្រឹមតែមួយគ្រាប់ល្ង ជាទណ្ឌកម្ម ។ 

	 មួយវិញទៀត សាមណេរកាលសេពមេថុនធម្មនឹងតុក្កតាក្ដី រូបគំនូរក្ដី 

ដោយសេចក្ដីត្រេកអរក្នុងមេថុន រមែងជាទណ្ឌកម្មដូចគ្នា ។

អព្រហ្មចរិយៈ មានអង្គ ៤

១.ភេទនវត្ថុ វត្ថុជាទីទំលាយនូវសីល គឺទ្វារមគ្គទាំង ៣០ ទ្វារណាមួយ ។

២.សេវនចិត្តំ គិតនឹងសេព ។

៣.តជ្ជោវាយាមោ ព្យាយាមនឹងសេពនូវមេថុនធម្មនោះ ។

៤.មគ្គេន មគ្គប្បដិបាទន ំញ៉ាំងមគ្គនិងមគ្គឱ្យដល់គ្នា ។

(ម.មូ.អ. ២០/១១)(ខុ.ឥតិ.អ. ៥៣/៨៥)

&2'

មុសាវាទ សិក្ខាបទទី ៤

	 មុសាតិ អភូតំ អតច្ឆំ វត្ថុ រឿងដែលមិនពិតឈ្មោះថា មុសា ។

	 វាទោតិ តស្ស ភូតតោ តច្ឆតោ វិញ្ញាបនំ ការញ៉ាំងបុគ្គលដទៃ ឲ្យដឹងរឿង 

ដែលមិនពិតថាជារឿងពិត ឈ្មោះថា វាទៈ ។ 

	 លក្ខណតោ បន អតថំ វត្ថុំ តថតោ បរំ វិញ្ញាបេតុកាមស្ស តថា-វិញ្ញត្តិសមុ

ដ្ឋាបិកា ចេតនា មុសាវាទោ មុសា វទីយតិ វុច្ចតិ ឯតាយាតិ កត្វា ។

	 មុសាវាទ បានដល់ ចេតនាដែលជាហេតុធ្វើឲ្យកើតការឲ្យដឹងរឿង

ដែល មិនពិតនោះ របស់បុគ្គលដែលប្រាថ្នាឲ្យដឹងរឿងដែលមិនពិត ព្រោះជា 

ហេតុពាក្យកុហក ។ (សារត្ថទីបនីដីកា មហាវគ្គ ២៤៩)

	 ម្យ៉ាងវិញទៀត ការពោលនូវអនរិយវោហារ គឺវោហារមិនមែនរបស់ 

ព្រះអរិយៈ ទាំង ៨ យ៉ាងណាមួយរមែងជាមុសាវាទទាំងអស់ ។ 

អនរិយវោហារ ៨​ យ៉ាងគឺៈ

១-អទិដ្ឋំ ទិដ្ឋំ មេតិ 	 មិនឃើញ និយាយថា អញឃើញ

២-អសុតំ សុតំ មេតិ 	 មិនឮ និយាយថា អញឮ

៣-អមុតំ មុតំ មេតិ 	 មិនបានពាល់ត្រូវ និយាយថា អញពាល់ត្រូវ

៤-អវិញ្ញាតំ វិញ្ញាតំ មេតិ 	 មិនដឹងច្បាស់ និយាយថា អញដឹងច្បាស់

៥-ទិដ្ឋំ អទិដ្ឋំ មេតិ 	 ឃើញ និយាយថា អញមិនឃើញ

៦-សុតំ អសុតំ មេតិ 	 ឮ និយាយថា អញមិនឮ

៧-មុតំ អមុតំ មេតិ 	 បានពាល់ត្រូវ និយាយថា អញមិនបានពាល់ត្រូវ

៨-វិញ្ញាតំ អវិញ្ញាតំ មេតិ   បានដឹងច្បាស់ និយាយថា អញមិនបានដឹងច្បាស់។

(វិន័យបិដក ភាគ ៣/២២៤)

	 ក្នុងពាក្យថា អទិដ្ឋំ ទិដ្ឋំ មេ ជាដើមនេះថា អារម្មណ៍ដែលខ្លួនមិនបាន 

ទទួលដោយអំណាចនៃចក្ខុ (ភ្នែក) ឈ្មោះថា មិនឃើញ ។ ដោយអំណាចនៃ 

សោតៈ (ត្រចៀក) ឈ្មោះថា មិនបានឮ​ ។ ដែលមិនបានទទួលធ្វើឲ្យបានជាប់ 

គ្នានឹងឥន្ទ្រិយ ៣ ដោយអំណាចនៃឃាននិន្ទ្រិយជាដើម ឈ្​មោះថា មិនបាន

ពាល់ត្រូវ, ដែលវិញ្ញាណសុទ្ធៗ តែម្យ៉ាងក្រៅអំពីឥន្ទ្រិយ ៥ មិនបានទទួល 

ឈ្មោះថា មិនដឹង ។ (សមន្ត. ភាគ ៤/៥)

     មុសាវាទេ ហស្សាធិប្បាយតាយបិ មុសា ភណិតេ អស្សមណោ ហោតិ, 

នាសេតព្វតំ អាបជ្ជតិ សាមណេរ កាលខ្លួនពោលកុហក សូម្បីដោយភាពជា 

អ្នកប្រាថ្នានឹងលេងសើច រមែងមិនជាសមណៈ គឺរមែងដល់ភាពជាអ្នកគួរឲ្យ 

សឹកចេញ ។ (សមន្ត. ភាគ ៥/១៦២)

	 កាលសាមណេរ ពោលដោយញាប់មាត់ក្ដ ី ពោលដោយភ្លាត់មាត់ក្ដី1 

មិនជាមុសាវាទឡើយ ។	

មុសាវាទ មានអង្គ ៤

	 ១. អតថំវត្ថុ វត្ថុមិនពិត ។

	 ២. វិសំវាទនចិត្ត ំគិតនឹងពោលឱ្យខុស ។

	 ៣. តជ្ជោ វាយាមោ ព្យាយាមនឹងពោលឱ្យខុស ។

	 ៤. បរស្ស តទត្ថវិជាននំ ញ៉ាំងអ្នកដទៃឱ្យដឹងច្បាស់នូវសេចក្ដីនោះ ។

(ម.មូ.អ. ២០/១២), (ខុ.ឥតិ.អ. ៥៣/៨៤)

   1
 សាមណេរគិតថា  អញនឹងពោលពាក្យដទៃ ហើយត្រឡប់ពោលពាក្យដទៃ

ក្រៅអំពីគំនិតនោះវិញ ឈ្មោះថា ពោលដោយភ្លាត់មាត់ ។ 

ព្រះពោធិសត្វមិនធ្លាប់ពោលពាក្យកុហកឲ្យគេខូចប្រយោជន៍ឡើយ

	ពោ ធិសត្តស្ស ហិ ឯកច្ចេសុ ឋានេសុ បាណាតិបាតោបិ អទិន្នាទានម្បិ 

កាមេសុមិច្ឆាចារោបិ សុរាមេរយមជ្ជបានម្បិ ហោតិយេវ, អត្ថភេទកវិសំវាទនំ 

បុរក្ខត្វា មុសាវាទោ នាម ន ហោតិ, ក៏ក្នុងអកុសលកម្មបថខ្លះ គឺការសម្លាប់សត្វ

ការលួចទ្រព្យគេ ការប្រព្រឹត្តខុសក្នុងកាម ការបរិភោគទឹកស្រវឹង គឺសុរា

និង មេរ័យ ព្រះពោធិសត្វ ទ្រង់ធ្លាប់ប្រព្រឹត្តដែរ, តែការកុហកដោយឲ្យខូច 

ប្រយោជន៍ ទ្រង់មិនដែលប្រព្រឹត្តឡើយ ។ (ហរិតចជាតក)

&2'

&2'

	 សុរាមាន ៥ យ៉ាងគឺៈ

	 ១-បិដ្ឋសុរា	 សុរាធ្វើដោយម្សៅ

	 ២-បូវសុរា 	 សុរាធ្វើដោយនំ 

	 ៣-ឱទនសុរា	 សុរាធ្វើដោយបាយ

	 ៤-កិណ្ណប្បក្ខិត្តា	 សុរាដែលគេដាក់ពូជសុរា​

	 ៥-សម្ភារសំយុត្តា 	 សុរាដែលគេប្រកបព្រមដោយគ្រឿងផ្សំផ្សេងៗ ។

អធិប្បាយ

	 បណ្ដាសុរាដែលធ្វើដោយម្សៅជាដើមក្នុងព្រះបាលី សុរាដែលគេដាក់ 

ម្សៅចុះក្នុងភាជនៈហើយ ដាក់ទឹកដែលគួរដល់ម្សៅនោះច្របាច់ធ្វើទុក ឈ្មោះ 

ថា បិដ្ឋសុរា សុរាធ្វើដោយម្សៅ ។ 

	 សុរាដែលគេដាក់នំ និងបាយក្នុងភាជនៈហើ់យដាក់ទឹក ដែលគួរដល់

នំនិងបាយនោះ ច្របាច់ធ្វើទុក ឈ្មោះថា សុរាធ្វើដោយនំខ្លះ សុរាធ្វើដោយ 

បាយខ្លះ យ៉ាងនេះ ។ 

	 ក៏ពូជរបស់សុរានោះ1 ឈ្មោះថា កិណ្ណា ។ សុរាដែលផ្សំដោយគ្រឿងផ្សំ 

ផ្សេងៗ មានសម៉ពីភេក និងគ្រាប់ស្ពៃជាដើម ឈ្មោះថា សម្ភារសំយុត្តា ។ 

	 ១ សុរាដែលគេមិនដាក់នូវម្សៅ និងនំជាដើមហើយដាក់ពូជសុរាមានពន្លក 

ធញ្ញជាតិជាដើម, ដែលរាប់ថាជាពូជហើយធ្វើ ឈ្មោះថា សុរាដែលគេដាក់ពូជសុរា។

(វិមតិវិនោទនីដីកា ភាគ ២/៥៦)

មេរ័យមាន ៥ យ៉ាងគឺៈ

	 ១-បុប្ឆាសវោ 	 ទឹកត្រាំដែលគេធ្វើដោយផ្កាឈើ

	 ២-ផលាសវោ	 ទឹកត្រាំដែលគេធ្វើដោយផ្លែឈើ

	 ៣-មធ្វាសវោ	 ទឹកត្រាំដែលគេធ្វើដោយផ្លែចន្ទន៍

	 ៤-គុឡាសវោ	 ទឹកត្រាំដែលគេធ្វើដោយទឹកអំពៅ

	 ៥-សម្ភារសំយុត្តោ  ទឹកត្រាំដែលគេប្រកបព្រមដោយគ្រឿងផ្សំផ្សេងៗ។

អធិប្បាយ

	 រសនៃផ្កាឈើមានផ្កាស្រគំ ត្នោត និងដូងជាដើម ដែលគេត្រាំទុកយូរ 

ឈ្មោះថា បុប្ផាសវោ, រសនៃផ្លែខ្នុរជាដើមឈ្មោះថា ផលាសវោ, រសនៃផ្លែចន្ទន៍

ឈ្មោះថា  មធ្វាសវោ,  ទឹកអំពៅឈ្មោះថា គុឡាសវោ, រសនៃគ្រឿងផ្សំផ្សេងៗ 

មានសម៉ កន្ទួតព្រៃ កដុកភណ្ឌ (គ្រឿងទេស) ជាដើម ដែលត្រាំទុកយូរ 

ឈ្មោះថា សម្ភារសំយុត្តោ ។ (សារត្ថទីបនីដីកា ភាគ ៣/៩៨)

      មជ្ជន្តិ តទុភយមេវ មទនិយដ្ឋេន មជ្ជំ, យំ វា បនញ្ញម្បិ កិញ្ចិ អត្ថិ មទនិយំ, 

សុរានិងមេរ័យទាំង ២ យ៉ាងនោះឯង ឬបានៈសូម្បីយ៉ាងដទៃ ដែលផុតចាក 

សុរានិងមេរ័យនោះ ដែលជាទីតាំងនៃសេចក្ដីស្រវឹង ឈ្មោះថា មជ្ជៈ ។ 

 (អដ្ឋកថា ខុទ្ទកបាឋសិក្ខាបទវណ្ណនា)

	 បមាទដ្ឋានន្តិ យាយ ចេតនាយ តំ បិវតិ អជ្ឈោហរតិ, សា  ចេតនា  មទ-

ប្បមាទហេតុតោ  បមាទដ្ឋានន្តិ  វុច្ចតិ, យតោ អជ្ឈោហរណាធិប្បាយេន កាយ-

ទ្វារប្បវត្តា សុរាមេរយមជ្ជានំ អជ្ឈោហរណចេតនា សុរាមេរយមជ្ជបមាទដ្ឋានន្តិ

វេទិតព្វា ។

     ពាក្យថា បមាទដ្ឋានំ បានដល់ចេតនាដែលផឹកលេបនូវមជ្ជៈនោះ លោក

ហៅថា បមាទដ្ឋាន ព្រោះជាហេតុនៃសេចក្ដីស្រវឹង សេចក្ដីប្រមាទ ចេតនា

លេបនូវមជ្ជៈ គឺសុរានិងមេរ័យ ប្រព្រឹត្តទៅតាមផ្លូវកាយទ្វារដោយ ប្រាថ្នានឹង

លេប គប្បីជ្រាបថា សុរាមេរយមជ្ជប្បមាទដ្ឋាន ដូច្នេះ ។ 

(អដ្ឋកថា ខុទ្ទកបាថ សិក្ខាបទវណ្ណនា)

 សិក្ខាបទសុរារបស់សាមណេរជាសចិត្តកៈ

	 ចំណែកក្នុងការផឹកទឹកស្រវឹង ជាអាបត្តិបាចិត្តិយ ដល់ភិក្ខុអ្នកសូម្បី 

មិនដឹងហើយផឹកទឹកស្រវឹង ចាប់ដើមអំពីដាក់ពូជសុរា ។ ចំណែក សាមណេរ

បានដឹង ហើយផឹកនូវទឹកស្រវឹងទើបត្រូវសីលភេទ គឺបែកធ្លាយសីល, បើមិន 

ដឹងមិនបែកធ្លាយសីលទេ ។ (អដ្ឋកថាសមន្ត ភាគ ៥/១៦២)

	 ន អជានិត្វាតិ សុរាតិ អជានិត្វា បិវតោ បាណាតិបាតវេរមណិអាទិ-

សព្វសីលភេទំ, សរណភេទញ្ច ន អាបជ្ជតិ ។

	 ពាក្យថា បើមិនដឹង មិនបែកធ្លាយសីលទេ ដូច្នេះនេះ មានសេចក្ដីថា

សាមណេរមិនដឹងថា ជាសុរា ហើយផឹក, រមែងមិនដល់នូវកិរិយាបែកធ្លាយ

នូវសីលទាំងអស់ មានបាណាតិបាតាវេមណីជាដើមទេ, ថែមទាំងមិនដល់

កិរិយា បែកធ្លាយនូវសរណគមន៍ផង ។ (វិមតិវិនោទនីដីកា)

សុរាមេរយៈ មានអង្គ ៤

	 ១.មជ្ជនីយភាវោ វត្ថុជាទីតំាងនៃសេចក្ដីស្រវឹង គឺសុរានិងមេរ័យ ។

	 ២.បាតុកម្យតាចិត្តំ 	ចិត្តប្រាថ្នាដើម្បីនឹងផឹក ។

	 ៣.តជ្ជោវាយាមោ 	ព្យាយាមនឹងផឹកនូវទឹកស្រវឹងនោះ ។

	 ៤.តស្ស បានំ 	 បានផឹកនូវទឹកស្រវឹងនោះ ។  (ខុ.ឥតិ.អ. ៥៣/៨៥)

3

វិកាលភោជនា សិក្ខាបទទី ៦

&2'

	 វិកាលោ នាម មជ្ឈន្តិកេ វិតិវត្តេ យាវ អរុណុគ្គមនា វេលាដែលព្រះអា-

ទិត្យជ្រេពីត្រង់ទៅទល់នឹងអរុណរះ1 ហៅថា ពេលវិកាល ។ 

(វិន័យបិដក ភាគ ៤/១៣២)

អដ្ឋកថា

	 កាលោតិ ភិក្ខូនំ ភោជនកាលោ អធិប្បេតោ, សោ ច សព្វន្តិមេន បរិច្ឆេទេ

ន មជ្ឈន្តិកោ, តស្មិំ វីតិវត្តេតិ អធិប្បាយោ. តេនេវស្ស បទភាជនេ វិកាលោ នាម 

មជ្ឈន្តិកេ វីតិវត្តេ យាវ អរុណុគ្គមនាតិ វុត្តំ, ឋិតមជ្ឈន្តិកោបិ កាលសង្គហំ គច្ឆតិ. 

តតោ បដ្ឋាយ បន ខាទិតុំ វា ភុញ្ជិតុំ វា ន សក្កា, សហសា បិវិតុំ សក្កា ភវេយ្យ, 

កុក្កុច្ចកេន បន ន កត្តព្វំ ។

	 កាលនៃភោជនរបស់ភិក្ខុទាំងឡាយ លោកប្រាថ្នាយកកាល ។ ក៏      

កាលនៃភោជននោះដោយកំណត់យ៉ាងទាបបំផុតត្រឹមថ្ងៃត្រង់ អធិប្បាយថា

កាលថ្ងៃត្រង់នោះកន្លងទៅហើយ ។ ព្រោះហេតុនោះឯង ក្នុងបទភាជនៈនោះ

ព្រះឧបាលិថេរៈទើបពោលថា វេលាដែលព្រះអាទិត្យជ្រេពីត្រង់ទៅទល់នឹង

អរុណរះឡើងឈ្មោះថា វិកាល ។​ សូម្បីក្នុងវេលាថ្ងៃត្រង់ក៏សង្គ្រេាះ ចូលថា

កាល ។ ចាប់ផ្ដើមតាំងអំពីកាលថ្ងៃត្រង់ទៅមិនអាចដើម្បីនឹងទំពារស៊ី ឬ

	 1 សូរស្សោទយតោ បុព្វុ, ដ្ឋិតរំសិ សិយា រុណោ. រស្មីដែលមានប្រាកដ 

ឡើងមុន ដួងព្រះអាទិត្យដែលនឹងរះឡើងមក ឈ្មោះថា អរុណ ។ 

(អភិធានប្បទីបិកា សគ្គកណ្ឌ)

ឆាន់បានទេ (តែ) នៅអាចប្រញាប់នឹងផឹកបាន ចំណែកភិក្ខុអ្នកមានសេចក្ដី 

រង្គៀស មិនគប្បីធ្វើ ។ (សមន្ត. ភាគ ៤/ ២២៣)

	 យាមកាលិកាទីនំ អនុញ្ញាតត្តា វិកាលភោជនសទ្ទស្ស វា យាវកាលិកជ្ឈោ- 

ហរណេ និរុឡ្ហត្តា យាវកាលិកស្សាតិ វិញ្ញាយតិ, អត្ថតោ បន កាយទ្វារប្ប-

វត្តា វិកាលេ យាវកាលិកជ្ឈោហរណចេតនា វិកាលភោជនន្តិ វេទិតព្វា ។ 

	 ការបរិភោគយាវកាលិក ហៅថា វិកាលភោជនៈ ព្រោះព្រះបរមសាស្ដា

ទ្រង់អនុញ្ញាត (ការបរិភោគ) យាមកាលិកជាដើម ឬ វិកាលភោជន សព្ទ ជា

សំនួនដែលសំដៅដល់ការបរិភោគយាវកាលិកប៉ុណ្ណោះ ។ អង្គធម៌ វិកាល-

ភោជន សំដៅដល់ ចេតនាដែលបរិភោគយាវកាលិកក្នុងវេលាវិកាលដែល 

កើតតាមផ្លូវកាយទ្វារ ។ (សារត្ថទីបនីដីកា មហាវគ្គ ទំព័រ ២៥១)

បឋមយាម

មជ្ឈិមយាម

បច្ឆិមយាម

កាល

វិកា
ល

ពេលព្រឹក ពេលរសៀល
ថ

្ងៃត
្រង់

អរុណរះ
យប់

	 តត្ថ បុរេភត្តំ បដិគ្គហេត្វា បរិភុញ្ជិតព្វំ យំ កិញ្ចិ ខាទនីយភោជនីយំ យាវ 

មជ្ឈន្តិកសង្ខតោ កាលោ, តាវ បរិភុញ្ជិតព្វតោ យាវកាលិកំ ។ 

	 ខាទនីយៈ និងភោជនីយៈយ៉ាងណាមួយដែលភិក្ខុគប្បីទទួលប្រគេន

 មុនភត្ត ហើយឆាន់ ឈ្មោះថា យាវកាលិក ព្រោះជារបស់ដែលភិក្ខុគប្បីឆាន់ 

បានត្រឹមកាល ពោលគឺថ្ងៃត្រង់ ។ (វិនយសង្គហដ្ឋកថា ទំ.១២១)

	 ខាទនីយំ នាម បញ្ច ភោជនានិ យាមកាលិកំ សត្តាហកាលិកំ យាវជីវិ

កំ ឋបេត្វា អវសេសំ ខាទនីយំ នាម ។ ដែលហៅថា ខាទនីយៈ (នោះ) បាន

ដល់ របស់ទាំងអស់ វៀរលែងភោជន ៥ យ៉ាង នឹងវត្ថុជាយាមកាលិក 

សត្តាហកាលិក យាវជីវិកចេញ ហៅថា ខាទនីយៈ ។ 

	 ភោជនីយំ នាម បញ្ច ភោជនានិ ឱទនោ កុម្មាសោ សត្តុ មច្ឆោ មំសំ ។

 ដែលហៅថា ភោជនីយៈ បានដល់ភោជន ៥ យ៉ាងគឺ បាយ ១ ត្រី ១ សាច់ 

១ នំស្រស់ ១ នំក្រៀម ១ ។ (វិន័យបិដក ភាគ ៤/១៣៣)

	 ឱទនោ នាម សាលិ វីហិ យវោ គោធុមោ កង្គុ វរកោ កុទ្រូសកោតិ សត្តន្នំ 

ធញ្ញានំ តណ្ឌុលេហិ និព្វត្តោ ។

	 ដែលឈ្មោះថា ឱទនោ (បាយ) បានដល់បាយដែលកើតអំពីធញ្ញជាតិ

 ៧ ប្រភេទ គឺស្រូវសាលី ស្រូវខ្សាយ ស្រូវដំណើប ស្រងែ ផ្ពៅ ស្កួយ និងស្មៅ 

គែលលក ។ (សមន្ត. ៤/២០១)

	 	 កុម្មាសោ នាម យវេហិ កតកម្មាសោ នំកុម្មាស ដែលគេធ្វើអំពីពួក

ស្រូវ ដំណើប ឈ្មោះថា កុម្មាសោ (នំស្រស់) ។

	 សត្តុ នាម សាលិវីហិយវេហិ កតសត្តុ នំក្រៀមដែលគេធ្វើពីពួក

ស្រូវសាលី ស្រូវខ្សាយ និងស្រូវដំណើប ឈ្មោះថា សត្តុ (នំក្រៀម) ។

	 មច្ឆោ នាម ឧទកចរោ  វុច្ចតិ សត្វដែលត្រាច់ទៅក្នុងទឹក ហៅថា ត្រី ។

	 មំសំ នាម យេសំ មំសំ កប្បតិ, តេសំ មំសំ. សាច់នៃពួកសត្វណាដែល 

គួរ (ដល់វិនយប្បញ្ញត្តិ) សាច់នៃពួកសត្វទាំងនោះ ហៅថា មំសំ ។

វិកាលមានអង្គ ៣

	 ១-វិកាលោ កាលខុស គឺព្រះអាទិត្យជ្រេទៅហើយ ដរាបទល់នឹង 

អរុណរះ ។

	 ២-យាវកាលិកំ របស់ដែលគួរបរិភោគបានក្នុងកាល គឺ តាំងពីអរុណរះ 

ឡើងដល់ថ្ងៃត្រង់ ។

	 ៣-អជ្ឈោហរណំ បានលេបចូលទៅក្នុងបំពង់ក ។

&2'

នច្ចាទិវិសូកទស្សនា សិក្ខាបទទី ៧

&2'

១-បទថា នច្ចៈ
	 នច្ចំ នាម យង្កិញ្ចិ នច្ចំ ដែលហៅថា របាំ បានដល់របាំឯណានីមួយ ។

	 អធិប្បាយ

	 យំកិញ្ចិ នច្ចន្តិ នដាទយោ វា នច្ចន្តុ សោណ្ឌា វា, អន្តមសោ មោរសុវ-

មក្កដាទយោបិ, សព្វម្បេតំ នច្ចមេវ ។ ពីរបទថា យំកិញ្ចិ នច្ចំ មានសេចក្ដីថា 

ពួកអ្នករបាំជាដើមរាំ ឬពួកអ្នកលេងចូររាំក៏ដោយ ដោយហោចទៅសូម្បីសត្វ 

ក្ងោក សត្វសេក និងស្វារាំជាដើមរាំ, ទាំងអស់នោះ ចាត់ជាការរាំទាំងអស់ ។ 

២-បទថា គីតំ
	 គីតំ នាម យង្កិញ្ចិ គីតំ ដែលហៅថា ចម្រៀង បានដល់ ចម្រៀងឯណា 

នីមួយ ។

អធិប្បាយ

	 យំកិញ្ចិ គីតន្តិ យំកិញ្ចិ នដាទីនំ វា គីតំ ហោតុ, អរិយានំ  បរិនិព្វានកាលេ 

រតនត្តយគុណូបសំហិតំ សាធុកីឡិតគីតំ វា អសំយតភិក្ខូនំ ធម្មភាណកគីតំ

វា, សព្វម្បេតំ គីតមេវ ។  ពីរបទថា យំកិញ្ចិ គីតំ មានសេកចក្ដីថា ការច្រៀង

របស់ពួក   អ្នករបាំជាដើម   ឬការច្រៀងកីឡាឲ្យសម្រេចប្រយោជន៍   ដែល

ប្រកបដោយការ សរសើរគុណព្រះរតនត្រ័យ ក្នុងវេលាដែលព្រះអរិយៈ 

ទាំងឡាយបរិនិព្វាន ឬការច្រៀងទំនងសូត្រធម៌សរភញ្ញរបស់ពួកភិក្ខុ អ្នកមិន

សង្រួមក៏ដោយ ទាំង អស់នេះ ចាត់ជាការច្រៀងទាំងអស់ ។ (អដ្ឋកថាសមន្ត)

	 ធម្មភាណកគីតំ  នាម អសញ្ញតភិក្ខូនំ តំ តំ វត្ថុំ ភិន្ទិត្វា ។  ដែលហៅថា

ធម្មភាណកគីតំ គឺពោលធម៌ដោយសំឡេងច្រៀង ព្រោះបំបែករឿងរ៉ាវនោះៗ 

( ហើយធ្វើសំឡេងឲ្យវែងពេក )  របស់ភិក្ខុអ្នកមិនសង្រួមទាំងឡាយ ។ 

(អភិនវដីកា ទំព័រ ៤៩៥)

	 គីតន្តិ យំ កិញ្ចិ នដគីតំ វា សាធុគីតំ វា អន្តមសោ ទន្តគីតម្បិ ។ ពាក្យថា 

គីតំ សេចក្ដីថា ការច្រៀងរបស់អ្នករបំាយ៉ាងណាមួយក្ដី ចម្រៀងដ៏ល្អក្ដី ដោយ 

ហោចទៅសូម្បីច្រៀងដោយធ្មេញ ។ 

(វិនយវិនិច្ឆ័យដីកា)

	 នៅក្នុងសារត្ថទីបនីដីកា បានពន្យល់ថា សាធុគីតន្តិ អនិច្ចតាទិបដិសំ- 

យុត្តគីតំ ពាក្យថា សាធុគីតំ បានដល់ការច្រៀងដែលប្រកបព្រមដោយអនិច្ច-

តាធម៌ជាដើម ។ 

៣-បទថា វាទិតំ
	 វាទិតំ នាម យង្កិញ្ចិ វាទិតំ ដែលហៅថា ប្រគំ បានដល់ ប្រគំឯណា 

នីមួយ ។ 

អធិប្បាយ

       យំកិញ្ចិ វាទិតន្តិ តន្តិពទ្ធាទិវាទនីយភណ្ឌវាទិតំ វា ហោតុ, កុដភេរិវាទិតំ វា, 

អន្តមសោ ឧទកភេរិវាទិតម្បិ, សព្វម្បេតំ វាទិតមេវ ។

	 ពីរបទថា យំកិញ្ចិ វាទិតំ មានសេចក្ដីថា គ្រឿងប្រគំដែលគេរឹតខ្សែឲ្យ

តឹង ជាដើម ឬការប្រគំដោយស្គរសិប្បនិម្មិតក៏ដោយ​ ដោយហោចទៅសូម្បី

ការ វាយស្គរទឹក, ទាំងអស់នេះចាត់ជាការប្រគំទាំងអស់ ។ (អដ្ឋកថាសមន្ត) 

បទថា វិសូកទស្សនៈ
         សាសនស្ស អននុលោមត្តា វិសូកំ បដាណីភូតំ ទស្សនន្តិ វិសូកទស្សនំ ។

នច្ចាទីនញ្ហិ ទស្សនំ សឆន្ទរាគប្បវត្តិតោ សង្ខេបតោ សព្វបាបស្ស អករណន្តិ 

អាទិនយប្បវត្តំ ភគវតោ សាសនំ ន អនុលោមេតិ ។ 

	 វិសូកទស្សនៈ គឺការមើលដែលមិនសមគួរ ព្រោះមិនអនុលោមតាម

ពាក្យប្រៀនប្រដៅ, ពិតមែន ការមើលរបាំជាដើម មិនអនុលោមតាមពាក្យ

ប្រៀនប្រដៅរបស់ព្រះដ៏មានព្រះភាគ ដែលប្រព្រឹត្តទៅដោយសង្ខេបដោយ

ន័យជាដើមថា សព្វបាបស្ស អករណំ (ហាមមិនឲ្យធ្វើនូវបាបទាំងពួង) ។

  នច្ចញ្ច គីតញ្ច វាទិតញ្ច វិសូកទស្សនញ្ច នច្ចគីតវាទិតវិសូកទស្សនំ ។

	 ការរាំក្ដី ច្រៀងក្ដី ​ប្រគំតន្រ្តីក្ដី និងទៅមើលនូវរបាំជាដើមដែលមិនសម 

គួរហៅថា នច្ចគីតវាទិតវិសូកទស្សនៈ ។

(សារត្ថទីបនី មហាក្ខន្ធកៈ ទំ.២៥១)

ការពិន័យទោស1

	 សាមណេរដែលទៅដើម្បីមើលរបាំយ៉ាងណាមួយ ដោយហោចទៅ 

សូម្បីការរាំនៃសត្វក្ងោក ជាទណ្ឌកម្ម ។ កាលសាមណេររាំសូម្បីដោយខ្លួនឯង 

ក៏ដោយ ឲ្យអ្នកដទៃរាំក៏ដោយ ក៏មិនគួរដូចគ្នា ។ 

	 សូម្បីការច្រៀងយ៉ាងណាមួយ ជាការច្រៀងរបស់អ្នករបាំក្ដី ជាការ 

ច្រៀងដែលល្អក្ដី ដោយហោចទៅសូម្បីច្រៀងដោយធ្មេញ ក៏មិនគួរ។

 	 សាមណេរគិតថា យើងនឹងច្រៀង ហើយស្រែកសំឡេងទទេក្នុង

 ចំណែកខាងដើមភ្លេងច្រៀង សូម្បីការស្រែកសំឡេងទទេរនោះ ក៏មិនគួរ ។ 

     1 ក្នុងសេចក្ដីនេះ ខ្ញុំដកពីអដ្ឋកថា ដើម្បីផ្ដល់នូវភាពងាយស្រួល ដល់ការសង្កេត

របស់សាមណេរ  ខ្ញុំសូមប្ដូរនូវបទថា  ភិក្ខុ មកជា សាមណេរ, បទថា អាបត្តិទុក្កដ

មក ទណ្ឌកម្ម ឬមិនគួរ វិញ ។ 

កាលច្រៀងដោយខ្លួនឯងក៏ដោយ ឲ្យអ្នកដទៃច្រៀងក៏ដោយ ក៏មិនគួរដូចគ្នា,

សូម្បីការប្រគំយ៉ាងណាមួយ ក៏មិនគួរ ។ 

	 តែកាលធុញទ្រាន់ ឬតាំងនៅក្នុងទីដែលគួររង្កៀស ទើបផ្ទាត់ម្រាមដៃ

ក៏ដោយ ទះដៃក៏ដោយ ក្នុងការធ្វើនោះគួរ ។ មិនជាទណ្ឌកម្មដល់សាមណេរ 

ដែលនៅខាងក្នុងវត្តឃើញការលេងគ្រប់យ៉ាង មានការរាំជាដើម ។ 

	 កាលសាមណេរចេញចាកវត្តទៅកាន់វត្ត (ដទៃ) ដោយតំាងចិត្តថា 

យើងនឹងមើលដូច្នេះ ជាទណ្ឌកម្មពិត ។ អង្គុយនៅត្រង់អាសនៈសាលាហើយ

ឃើញ រមែងគួរ, ក្រោកដើរទៅ ដោយគិតថា យើងនឹងមើល ជាទណ្ឌកម្ម ។ 

សូម្បីឈរត្រង់ថ្នល់ អើតមើលមិនគួរដូចគ្នា ។ 

ចម្រៀងគួរស្ដាប់ និងមិនគួរស្ដាប់

	 ធម្មូបសំហិតម្បិ ចេត្ថ គីតំ ន វដ្ដតិ, គីតូបសំហិតោ បន ធម្មោ វដ្ដតីតិ 

វេទិតព្វោ ។ នៅក្នុងសិក្ខាបទនេះ ការច្រៀងសូម្បីដែលអាស្រ័យធម៌ ក៏មិនគួរ, 

តែធម៌ដែលអាស្រ័យការច្រៀង គប្បីជ្រាបថា សមគួរ ។ 

(ខុទ្ទកបាថកថា សិក្ខាបទវណ្ណនា)

	 អវិសូកភូតស្ស បន គីតស្ស សវនំ កទាចិ វដ្ដតីតិ ទស្សេត ។ តថា ហិ វុត្តំ

 បរមត្ថជោតិកាយ ខុទ្ទកបាឋដ្ឋកថាយ ធម្មូបសំហិតម្បិ ចេត្ថ គីតំ ន វដ្ដតិ, គីតូប

សំហិតោ បន ធម្មោ វដ្ដតតិ, កត្ថចិ បន ន-ការវិបរិយាយេន បាឋោ ទិស្សតិ ។

 ឧភយត្ថាបិ ច គីតោ ចេ ធម្មានុលោមត្ថបដិសំយុត្តោបិ ន វដ្ដតិ, ធម្មោ ចេ គីត

សទ្ទបដិសំយុត្តោបិ វដ្ដតីតិ អធិប្បាយោ វេទិតព្វោ ។

	 ចំណែកការច្រៀងដែលមិនជាសត្រូវដល់កុសលធម៌ គួរស្ដាប់បានក្នុង

 គ្រាខ្លះ ។ មែនពិតយ៉ាងនោះ ព្រះអដ្ឋកថាពោលទុកក្នុងអដ្ឋកថាខុទ្ទកបាឋៈ

ឈ្មោះបរមត្ថជោតិកាថា ក៏ក្នុងសិក្ខាបទនេះ ការច្រៀងសូម្បីដែលអាស្រ័យ

ធម៌ ក៏មិនគួរ តែធម៌ដែលអាស្រ័យការច្រៀង គប្បីជ្រាបថា សមគួរដូច្នេះ ។ ក៏

បាឋៈ ដែលវិប្បល្លាសដោយ ន-អក្សរណាមួយពិតប្រាកដ ។ ម្យាងទៀត គប្បី

ជ្រាប អធិប្បាយសេចក្ដីនេះថា ចម្រៀងសូម្បីទាំងពីរយ៉ាង ប្រសិនបើចម្រៀង

សូម្បី ប្រកបព្រមដោយអត្ថអនុលោមដោយធម៌ មិនគួរ ប្រសិនបើធម៌ សូម្បី

ប្រកប ដោយសព្ទថាច្រៀងគួរ ។ 

	 "ន ភិក្ខវេ, គីតស្សរេន ធម្មោ គាយិតព្វោ, យោ គាយេយ្យ, អាបត្តិ 

ទុក្កដស្សា"តិ ហិ ទេសនាយ ឯវ បដិក្ខេបោ, ន សវនាយ ។ 

	 ពិតមែន ព្រះអង្គបញ្ញត្តិថា "ម្នាលភិក្ខុទាំងឡាយ ភិក្ខុមិនត្រូវច្រៀង

ធម៌ ដោយសំឡេងច្រៀងដ៏វែងៗ ទេ ភិក្ខុណាច្រៀង ត្រូវអាបត្តិទុក្កដ" ដូច្នេះ

គឺ ព្រះអង្គហាមឃាត់តែការសម្ដែង (ច្រៀង) ប៉ុណ្ណោះ​, មិនមែនហាមឃាត់

ដោយ ការស្ដាប់ទេ ។ (សីលក្ខន្ធវគ្គអភិនវដីកា ឈ្មោះ សាធុវិលាសិនី)

នច្ចគីតៈមានអង្គ ៣

១.នច្ចគីតាទិ 			   ការល្បែងមានរាំ និងច្រៀងជាដើម ។

២.កត្តុកម្យតាចិត ្តំ 		  ចិត្តប្រាថ្នាដើម្បីនឹងធ្វើ ។

៣.សុតទស្សនត្ថាយ គមន ំ	 ដើរទៅដើម្បីនឹងស្ដាប់ ឬមើល 

    					     ហើយបានស្ដាប់ ឬមើល ។

&2'

មាលាទិធារណៈ សិក្ខាបទី ៨

&2'

	 មាលាទីសុ មាលាតិ យំកិញ្ចិ បុប្ផំ បណ្ដាគ្រឿងប្រដាប់ទាំងឡាយមាន 

ផ្កាជាដើម ឈ្មោះថា មាលា បានដល់ផ្កាឈើយ៉ាងណាមួយ ។ 

	 គន្ធន្តិ យំកិញ្ចិ គន្ធជាតំ គន្ធជាតិយ៉ាងណាមួយ ឈ្មោះថា គន្ធៈ ។

	 វិលេបនន្តិ ឆវិរាគករណំ កិរិយាធ្វើឲ្យស្បែកសម្បុរថ្ងៃបានជាទីតម្រេក 

បានឈ្មោះថា វិលេបនៈ ។ 

	 តត្ថ បិឡន្ធន្តោ ធារេតិ នាម ការពាក់  លាបប្រដាប់ទាំងនោះ បានឈ្មោះ 

ថា ធារណៈ ។

	 ឩនដ្ឋានំ បូរេន្តោ មណ្ឌេតិ នាម កាលបំពេញនូវទីកន្លែងដែលខ្វះឈ្មោះ 

ថា មណ្ឌនៈ ។ 

	 គន្ធវសេន ឆវិរាគវសេន ច សាទិយន្តោ វិភូសេតិ នាម កាលត្រេកអរ 

មានដោយអំណាចឆវិរាគៈផង បានឈ្មោះថា វិភូសនៈ ។ 

(ចាកសមង្គលវិលាសិនី ចូឡហត្ថិបទោបមសូត្រ)

	 ឋានំ វុច្ចតិ ការណំ, តស្មា យាយ ទុស្សីល្យចេតនាយ តានិ មាលា-ធារ

ណាទីនិ មហាជនោ ករោតិ, សា ធារណមណ្ឌនវិភូសនដ្ឋានំ ។

	 ហេតុ ព្រះមានព្រះភាគទ្រង់ត្រាស់ហៅថា ឋានៈ ព្រោះហេតុនោះ 

មហាជនរមែងធ្វើនូវកិរិយាទ្រទ្រង់នូវផ្កាកម្រងជាដើម ដោយចេតនាជាគ្រឿង 

ទ្រុស្តសីលណា ចេតនាជាគ្រឿងទ្រុស្តសីលនោះ ឈ្មោះថា កិរិយាទ្រទ្រង់ និង 

ប្រដាប់តាក់តែងស្អិតស្អាងរាងកាយ ។ (សារត្ថទីបនីដីកា)

	 ក្នុងការប្រដាប់ជាដើមមានសម្ដែងក្នុងខុទ្ទកវត្ថុខន្ធកៈដូច្នេះថា៖

	 ១-ន វល្លិកំ ធារេត្វំ មិនត្រូវទ្រទ្រង់គ្រឿងប្រដាប់ត្រចៀក

	 ២-ន បាមង្គំ ធារេត្វំ មិនត្រូវទ្រទ្រង់សង្វារ

	 ៣-ន កណ្ឋសុត្តកំ ធារេតព្វំ មិនត្រូវទ្រទ្រង់គ្រឿងប្រដាប់ចង្កេះ 

	 ៤-ន ឱវដ្ដិកំ ធារេតព្វំ មិនត្រូវពាក់កង

	 ៥-ន កាយុរំ ធារេតព្វំ មិនត្រូវទ្រទ្រង់គ្រឿងប្រដាប់ដើមដៃ

	 ៦-ន ហត្ថាភរណំ ធារេតព្វំ មិនត្រូវទ្រទ្រង់គ្រឿងប្រដាប់ដៃ

	 ៧-ន អង្គុលិមុទ្ទិកំ ធារេតព្វំ មិនត្រូវពាក់ចិញ្ចៀន ។

	 ពាក្យថា វល្លិកា នេះជាឈ្មោះនៃគ្រឿងប្រដាប់ត្រចៀកជាដើមថា កែវ-

មុក្ដា និងក្រវិលដែលព្យួរសំយុងចុះ ឲ្យផុតអំពីត្រចៀក ។ ក៏ឯនឹងមិនគួរតែ

   ក្រវិលត្រចៀកម្យ៉ាងប៉ុណ្ណោះក៏ទេ​ គ្រឿងប្រដាប់ត្រចៀកយ៉ាងណាមួយ 

ដោយហោចទៅសូម្បីជាស្លឹកត្នោត ក៏មិនគួរ ។ 

	 ខ្សែពាក់ឆៀងប្រភេទណាមួយ ឈ្មោះថា សង្វារ ។ គ្រឿងប្រដាប់

សម្រាប់ តែងត្រង់ក ប្រភេទណាមួយ ឈ្មោះថា ខ្សែ-ក ។ គ្រឿងប្រដាប់

ចង្កេះប្រភេទ ណាមួយ ដោយហោចទៅសូម្បីត្រឹមតែជាខ្សែអំបោះ ឈ្មោះថា

ខ្សែចង្កេះ ។ កង (ដៃនិងជើង) ឈ្មោះថា ឱវដ្ដិក ។ សុវណ្ណពាហុ (គ្រឿង

សម្រាប់ពាក់ដើម ដៃ) ជាដើម ប្រាកដច្បាស់ហើយ, គ្រឿងប្រដាប់ដើមដៃ

ខាងក្រោមឆ្អឹងដងកាំ បិត គ្រឿងប្រដាប់ប្រភេទណាមួយ ។ 

	 ម្យ៉ាងវិញទៀតទ្រង់ហាមអំពីការផាត់មុខតទៀតថា ៖

	 ១-ន មុខំ អាលិម្បិតព្វំ មិនត្រូវផាត់មុខ

	 ២-ន មុខំ ឧម្មទ្ទិតព្វំ មិនត្រូវដុសខាត់មុខ 

	 ៣-ន មុខំ ចុណ្ណេតព្វំ មិនត្រូវប្រស់មុខ

	 ៤-ន មនោសិលកាយ មុខំ លញ្ឆេតព្វំ មិនត្រូវចុចមុខដោយថ្ម

មនោសិលា

	 ៥-ន អង្គរាគោ កាតព្វោ មិនត្រូវធ្វើការលាបខ្លួន 

	 ៦-ន មុខរាគោ កាតព្វោ មិនត្រូវធ្វើការលាបមុខ 

	 ៧-ន អង្គរាគមុខរាគោ កាតព្វោ មិនត្រូវលាបទាំងខ្លួនទាំងមុខឡើយ ។ 

មាលា មានអង្គ ៣

	 ១.មាលាទ ិ    វត្ថុសម្រាប់ប្រដាប់កាយ    មានផ្កាកម្រងជាដើម ។

	 ២.ធារណច្ឆន្ទតា  សេចក្ដីប្រាថ្នានឹងប្រដាប់តាក់តែង ។

	 ៣.តស្ស  ធារណ ំ   បានប្រដាប់តាក់តែងនូវវត្ថុសម្រាប់ប្រដាប់កាយ 

មានផ្កាកម្រងជាដើមនោះ ។

&2'

ឧច្ចាសយនមហាសយនា សិក្ខាបទទី ៩

&2'

ក.ឧច្ចាសយនំ
	 ឧច្ចាសយនំ វុច្ចតិ បមាណាតិក្កន្តំ ។ ទីដេកដែលលើសប្រមាណ ឈ្មោះ 

ថា ឧច្ចាសយនៈ ។

	 មុដ្ឋិហត្ថបាទកេ កប្បិយមញ្ចេ គួរដេក ឬអង្គុយលើគ្រែដែលជាកប្បិយៈ 

មានខ្នាតជើងកំពស់ ១ ហត្ថក្ដាប់ ។​ (មនោរថបូរណី)  

	 នៅក្នុងគម្ពីរអង្គុត្តរដីកា ឈ្មោះសារត្ថមញ្ជូសា បានអធិប្បាយថា ៖

	 មុដ្ឋិហត្ថបាទកេតិ បាទតលតោ យាវ អដនិយា ហេដ្ឋិមន្តោ, តាវ មុដ្ឋិ-

រតនប្បមាណបាទកេ ។ តញ្ច ខោ មជ្ឈិមស្ស បុរិសស្ស ហត្ថេន, យស្សិទានិ 

វឌ្ឍកីហត្ថោតិ សមញ្ញា ។ ត្រង់ពាក្យថា មានខ្នាតជើងកំពស់ ១ ហត្ថក្ដាប់នោះ 

គឺមានជើងប្រមាណ ១ ហត្ថក្ដាប់ រាប់ចាប់តាំងអំពីផ្ទៃជើង រហូតដល់ទីបំផុត

ខាងក្រោមនៃមេគ្រែ ។ ក៏​ឯ ១1 ហត្ថក្ដាប់ ដែលមានឈ្មោះថា ហត្ថជាងឈើ

ក្នុង កាលឥឡូវនេះស្មើមួយហត្ថនៃមជ្ឈិមបុរស ។ 

	 1 បានលៃលកវាស់ទៅឃើញថា ១ ហត្ថក្ដាប់ដៃលៃជាម៉ែត្របាន ៥០ ស.ម. 

គឺ ៥ តឹកហ្នឹងឯង (កន្លះម៉ែត្រ) ។ (វិន័យសាមណេរ ធម្មានន្ទ)

គ្រែបែបនេះមិនគួរ

ខ.មហាសយនំ
	 មហាសយនំ នាម អកប្បិយត្ថរណំ គ្រឿងកម្រាលដែលជាអកប្បិយៈ 

ឈ្មោះថា មហាសយនៈ ។ 

អាសនៈខ្ពស់អាសនៈប្រសើរ មាន ២១ យ៉ាង

	 ១-អាសន្ទិ អាសនៈខ្ពស់ហួសប្រមាណ

	 ២-បល្លង្កៈ គ្រែដែលមានជើងខ្ពស់វិចិត្រដោយរូបសត្វសាហាវ 

	 ៣-គោណកៈ ព្រំដែលមានរោមវែងជាង​ ៤ ធ្នាប់ 

	 ៤-ចិត្តកៈ កម្រាលដែលធ្វើពីរោមសត្វវិចិត្រដោយរូបសត្វសាហាវ 

	 ៥-បដិកៈ កម្រាលមានពណ៌សដែលធ្វើដោយរោមសត្វ 

	 ៦-បដលិកៈ កម្រាលដែលធ្វើដោយរោមសត្វជាផ្កាកម្រង 

	 ៧-តូលិកៈ កម្រាលដែលញាត់ដោយសំឡីគ

	 ៨-វិកតិកៈ កម្រាលដែលធ្វើដោយរោមត្វ វិចិត្រដោយរូបសត្វមាន

សីហៈ និង ខ្លាធំជាដើម ។ 

	 ៩-ឧទ្ធលោមិ កម្រាលដែលធ្វើដោយរោមសត្វមានរោមច្រាងតែម្ខាង 

	 ១០-ឯកន្តលោមិ កម្រាលដែលធ្វើដោយរោមសត្វមានរោមច្រាង

ទាំងពីរខាង ។

	 ១១-កដិស្សៈ កម្រាលដែលធ្វើដោយឌិនមាស និងសូត្រ ហើយ

ចាក់ស្រែះ ដោយរតនវត្ថុ ។ 

	 ១២-កោសេយ្យៈ កម្រាលដែលធ្វើដោយសរសៃសូត្រ ហើយចាក់ស្រែះ 

ដោយរតនវត្ថុ ។ 

	 ១៣-កម្ពលៈ កម្រាលដែលធ្វើដោយរោមសត្វ

	 ១៤-កុត្តកៈ កម្រាលដែលធ្វើដោយរោមសត្វល្មមស្រីរបំា ១៦ នាក់ 

ឈររាំបាន ។

	 ១៥-ហត្ថត្ថរៈ កម្រាលសម្រាប់ក្រាលលើខ្នងដំរី

	 ១៦-អស្សត្ថរៈ កម្រាលសម្រាប់ក្រាលលើខ្នងសេះ

	 ១៧-រថត្ថរៈ កម្រាលសម្រាប់ក្រាលលើរថ

	 ១៨-អជិនប្បវេណិ កម្រាលដែលធ្វើដោយស្បែកខ្លា

	 ១៩-កទលិមិគបវរប្បច្ចត្ថរណៈ កម្រាលដ៏ឧត្តមដែលធ្វើដោយស្បែក 

សត្វឈ្លុស ។

	 ២០-សឧត្តរៈ ទីដេកដែលមានពិដានក្រហមខាងលើ 

	 ២១-ឧភតោលោហិតកុបធានៈ កម្រាលដែលមានខ្នើយមានពណ៌ 

ក្រហមទាំងពីរខាង គឺខ្នើយក្បាល និងខ្នើយជើង ។ 

	 ក្នុងបណ្ដាអាសនៈខ្ពស់ និងអាសនៈប្រសើរទាំងនេះ អាសន្ទិ រាប់ចូល 

ក្នុង ឧច្ចាសយនៈ, ដ៏សេសរាប់បញ្ចូលក្នុង មហាសយនៈ ។ 

	 ម្យ៉ាងទៀត បណ្ដាអាសនៈទាំង ២១ នេះ អាសនៈ ៣ គឺ អាសន្ទិ ១ 

បល្លង្កៈ ១ តូលិកៈ ១ ទាំង ៣នេះព្រះសម្មាសម្ពុទ្ធទ្រង់ហាមដាច់ខាត ។

អាសនៈដ៏សេសក្រៅនេះ បើជារបស់គ្រហស្ដគេតាក់តែងខ្លួនឯងក្នុងទីទាំង-

ឡាយ គឺធម្មាសនៈក្ដី ទីដែលទាយកអង្គាសក្នុងវត្តក្ដី ផ្ទះគេក្នុងស្រុកក្ដី ទ្រង់ 

អនុញ្ញាតឲ្យអង្គុយបាន តែហាមដេក ។ 

ឧច្ចាសយនមហាសយនៈ មានអង្គ ៣

១.ឧច្ចាសយនមហាសយនំ   ទីដេកទីអង្គុយដ៏ខ្ពស់ដ៏ប្រសើរហួសប្រមាណ ។

២.បរិភោគចិត្ត ំ		     គិតនឹងដេក ឬអង្គុយ ។

៣.បរិភោគករណំ 	    បានដេក ឬអង្គុយ ។

	

&2'

&2'

	 ជាតរូបំ នាម សត្ថុវណ្ណោ វុច្ចតិ (លោហៈមានពណ៌លឿង) ដូចពណ៌ នៃ

ព្រះសាស្ដា ឈ្មោះថា មាស ។ 

	 រជតំ នាម កហាបណោ លោហមាសកោ ទារុមាសកោ ជតុមាសកោ យេ

វោហារំ គច្ឆន្តិ ។ កហាបណៈក្ដី មាសកៈធ្វើដោយជាតិលោហៈក្ដី មាសកៈធ្វើ

ដោយ ឈើក្ដី មាសកៈធ្វើដោយជ័រក្ដី រមែងដល់វោហារ (គេចាយវាយបាន) 

ឈ្មោះថា ប្រាក់ ។ (វិន័យបិដក ភាគ ៣ ទំ. ១២៩)

អដ្ឋកថា

	 បណ្ដាបទថា កហាបណៈជាដើមនោះ កហាបណៈ ដែលគេធ្វើដោយ 

មាសក្ដី ធ្វើដោយប្រាក់ក្ដី កហាបណៈធម្មតាក្ដី ឈ្មោះថា កហាបណៈ ។ 

	 មាសកៈដែលគេធ្វើដោយទង់ដែងជាដើម ឈ្មោះថា លោហមាសកៈ ។

	 មាសកៈដែលធ្វើដោយឈើខ្លឹមក្ដី ដោយថ្នាំងឫស្សីក្ដី ដោយហោចទៅ 

សូម្បីមាសកៈដែលធ្វើដោយស្លឹកត្នោត ឆ្លាក់ជារូប ក៏ឈ្មោះថា មាសកៈឈើ ។ 

      មាសកៈដែលគេធ្វើដោយអាចម៍ល័ក្ខក្ដី ដោយជ័រក្ដី សូនឲ្យកើតរូបឡើង 

ឈ្មោះថា មាសកជ័រ ។ 

	 ក៏ដោយបទថា យេ វោហារំ គច្ឆន្តិ រមែងដល់នូវវោហារនេះ លោក

សង្គ្រេាះយកមាសកទាំងអស់ ដែលប្រើជាកំណត់មាត្រាតម្លៃទិញដូរក្នុង 

ជនបទក្នុងវេលាទិញដូរគ្នា ដោយហោចទៅធ្វើដោយឆ្អឹងខ្លះ ធ្វើដោយស្បែក 

ខ្លះ ធ្វើដោយគ្រាប់ផ្លែឈើខ្លះ សូនជារូបខ្លះ មិនបានសូនឲ្យជារូបខ្លះ ។ 

(សមន្ត. ភាគ ៣/៤០៣-០៤)

	 តស្ស ឧភយស្សបិ បដិគ្គហណំ ជាតរូបរជតបដិគ្គហណំ ការទទួលមាស 

និងប្រាក់ទាំង ២ យ៉ាងនោះ ឈ្មោះថា ជាតរូបរជតប្បដិគ្គហណៈ ។

	 តិវិធញ្ចេត្ថ បដិគ្គហណំ កាយេន វាចាយ មនសាតិ. តត្ថ កាយេន បដិគ្គ-

ហណំ ឧគ្គណ្ហនំ, វាចាយ បដិគ្គហណំ ឧគ្គហាបនំ, មនសា បដិគ្គហណំ 

សាទិយនំ ។

	 ការទទួលក្នុងរឿងនេះមាន ៣ ប្រភេទគឺ ការទទួលដោយកាយ ការ 

ទទួលដោយវាចា និងការទទួលដោយចិត្ត ។ ការទទួលដោយកាយ គឺទទួល

ដោយខ្លួនឯង, ការទទួលដោយវាចា គឺជាការប្រើគេឲ្យទទួលជំនួស, ការ 

ទទួលដោយចិត្ត គឺការត្រេកអរ ។ (សារត្ថទីបនី មហាក្ខន្ធៈ)

អធិប្បាយ

	 ក្នុងការទទួលដោយខ្លួនឯង និងប្រើគេឲ្យទទួលនោះ មានវិនិច្ឆ័យ 

ដូច្នេះ ៖

	ជាទោ សតែមួយដល់សាមណេរដែលទទួលដោយខ្លួនឯង ឬប្រើគេឲ្យ 

ទទួលវត្ថុតែមួយ ក្នុងបណ្ដាភណ្ឌៈ គឺមាស ប្រាក់ កហាបណៈ និងមាសកៈ ។ 

បើសូម្បីថា សាមណេរទទួលដោយខ្លួនឯង ឬប្រើគេឲ្យទទួលទំាងពាន់រួមគ្នា 

ត្រូវទោសច្រើនតាមចំនួនវត្ថុ ។ តែក្នុងមហាបច្ចរី និងកុរុន្ទី ពោលរួមគ្នាថា 

ត្រូវ ទោសដោយរាប់រូបក្នុងថង់ដែលចងទុកធូរៗ ឬក្នុងភាជនៈដែលបញ្ចុះទុក 

រលុងៗ ។ ចំណែកក្នុងថង់ដែលចងទុកណែន ឬក្នុងភាជនៈដែលដាក់ណែន 

ត្រូវទោសតែមួយប៉ុណ្ណោះ ។ 

	 ចំណែកក្នុងការត្រេកអរ មាសប្រាក់ដែលគេរក្សាទុក មានវិនិច្ឆ័យ

ដូច្នេះ ៖

	 កាលគេពោលថា នេះជារបស់លោកម្ចាស់ បើសូម្បីសាមណេរត្រេកអរ 

ដោយចិត្តជាអ្នកប្រាថ្នាដើម្បីទទួលយក តែបដិសេធដោយកាយ ឬវាចាថា 

នេះមិនគួរ មិនមានទោស ។ សូម្បីមិនហាមដោយកាយ និងវាចា ជាអ្នកមាន 

ចិត្តបរិសុទ្ធមិនត្រេកអរដោយគិតថា នេះមិនគួរដល់យើង មិនមានទោសដូច 

គ្នា ។ បណ្ដាទ្វារទាំង ៣ សាមណេរហាមហើយដោយទ្វារណាមួយ ក៏ជាការ 

ហាមហើយដោយពិត ។ (ស្រង់សេចក្ដីចាកសមន្ត)

	 គប្បីជ្រាបថា មានទាយកពោលបវារណាមិនត្រឹមត្រូវតាមវិន័យហើយ

 សាមណេរត្រេកអរទទួលដោយចិត្ត ពិតជាត្រូវទោស ។ បើគេបវារណាត្រឹម 

ត្រូវ ដែលទុកដាក់ក្នុងដៃកប្បិយៈការកៈនោះ សូម្បីលោកត្រេកអរ សូម្បីលោក 

ដឹងថាចំនួនប្រាក់ប៉ុន្មាន ក៏មិនត្រូវទោសដែរ ។ (វិន័យសាមណេរ ធម្មានន្ទ)

វិធីបដិបត្តិក្នុងរឿងមាសនិងប្រាក់ដែលមានអ្នកថ្វាយ

	 បុគ្គលម្នាក់ដាក់ប្រាក់ ទំាងរយទាំងពាន់ទុកជិតជើងដោយពោលថា 

"មាសប្រាក់នេះ ចូរជារបស់លោក (តុយ្ហិទំ ហោត)ុ" ភិក្ខុហាមថា "មាសប្រាក់

នេះ ជារបស់មិនគួរ (នយិទំ កប្បតិ)"  ឧបាសកពោលថា  "ខ្ញុំព្រះករុណា

លះបង់ប្រគេនលោកម្ចាស់" ហើយ ចេញទៅ ។ មានអ្នកដទៃមកទីនោះ សួរ

ថា "នេះអ្វី លោកម្ចាស់" សាមណេរ គប្បីប្រាប់ពាក្យដែលឧបាសកនោះ និង

ខ្លួននិយាយគ ្នា​ ។  បើគេនិយាយថា "ខ្ញុំព្រះករុណានឹងរក្សាឲ្យលោកម្ចាស់ 

លោកចូរសម្ដែងទីរក្សា" សាមណេរ គប្បីឡើងទៅកាន់ប្រាសាទដល់ជាន់ទី 

៧ ហើយគប្បីប្រាប់ថា "នេះទីរក្សា (ឥទំ គុត្តដ្ឋានំ)" ។ តែកុំប្រាប់ថា "ចូររក្សា

ក្នុងទីនេះ (ឥធ និក្ខិបាហិ) ។  អកប្បិយវត្ថុ រមែងជាការអាស្រ័យវត្ថុដែលជា-

កប្បិយៈ និងអកប្បិយៈ តាំងនៅដោយពាក្យប្រាប់មានប្រមាណប៉ុណ្ណេះ គប្បី

បិទទ្វារហើយនៅរក្សា ។ (ស្រង់សេចក្ដីចាកសមន្ត.)

ពាក្យបវារណាតាមន័យអដ្ឋកថា

        ១/ កប្បិយការកានំ ហត្ថេ ភវិស្សតិ កេវលំ តុម្ហេ បច្ចយេ បរិភុញ្ជថ ។ 

(ប្រាក់មានចំនួន....) នឹងមានក្នុងដៃនៃកប្បិយការកៈ (......) សូមលោកម្ចាស់

ប្រើប្រាស់បច្ច័យ (បួន) តែម្យ៉ាងចុះ ។ 

	 ២/ មយ្ហំ ហត្ថេ ភវិស្សតិ កេវលំ តុម្ហេ បច្ចយេ បរិភុញ្ជថ ។

(ប្រាក់មានចំនួន........) នឹងមាននៅក្នុងដៃនៃខ្ញុំព្រះករុណា  សូមលោកម្ចាស់

ប្រើប្រាស់បច្ច័យតែម្យ៉ាងចុះ ។ 

	 ៣/ មម បុរិសានំ ហត្ថេ ភវិស្សតិ កេវលំ តុម្ហេ បច្ចយេ បរិភុញ្ជថ ។ 

(ប្រាក់មានចំនួន...............) នឹងមាននៅក្នុងដៃនៃបុរសរបស់ខ្ញុំព្រះករុណា 

សូមលោកម្ចាស់ប្រើប្រាស់បច្ច័យតែម្យ៉ាងចុះ ។ 

	 បើគេបវារណាត្រឹមត្រូវហើយ ទោះបីលោកមានសេចក្ដីត្រេកអរ (នូវ

បច្ច័យដែលកើតពីរូបិយៈនោះ) ក៏មិនជាទោសឡើយ ។

ជាតរូបៈ មានអង្គ ៣

	 ១.ជាតរូបរជតំ   មាស ឬប្រាក់ ជាអកប្បិយភណ្ឌ ។

	 ២.អត្តុទ្ទិសតា    ចំពោះជារបស់ខ្លួន ។

	 ៣.បដិគ្គណ្ហាទិ   បានកាន់យកដោយខ្លួនឯង ឬប្រើគេឱ្យទទួលកាន់ 

			          យក ឬមួយត្រេកអរចំពោះមាស និងប្រាក់នោះ ។

&2'



សាមណេរទណ្ឌកម្មពោធិនី

&0'

	 សម័យនោះឯង សាមណេរទាំងឡាយមិនគោរព មិនកោតក្រែង មាន

ការចិញ្ចិមជីវិតមិនស្មើភាគគ្នាក្នុងភិក្ខុទាំងឡាយ ។ ភិក្ខុទាំងឡាយក៏ពោល

ទោស តិះដៀល បន្តុះបង្អាប់ថា ពួកសាមណេរមិនសមបើមិនគោរពកោត

ក្រែង មានការចិញ្ចឹមជីវិតមិនស្មើភាគគ្នាក្នុងភិក្ខុទាំងឡាយ (ដូច្នោះ) សោះ ។

ភិក្ខុទាំងឡាយក្រាបទូលសេចក្ដីនោះចំពោះព្រះដ៏មានបុណ្យ ។ 

	 ព្រះអង្គទ្រង់ត្រាស់ថា ៈ

	 អនុជានាមិ ភិក្ខវេ បញ្ចហង្គេហិ សម្មន្នាគតស្ស សាមណេរស្ស ទណ្ឌកម្មំ

កាតុំ ម្នាលភិក្ខុទាំងឡាយ តថាគតអនុញ្ញាតឲ្យភិក្ខុធ្វើទណ្ឌកម្មដល់សាម- 

ណេរដែលប្រកបដោយអង្គទាំងឡាយ ៥ គឺៈ

	 ១-ភិក្ខូនំ អលាភាយ បរិសក្កតិ សាមណេរព្យាយាមដើម្បីឲ្យសាបសូន្យ 

លាភរបស់ភិក្ខុទាំងឡាយ ។

	 ២-ភិក្ខូនំ អនត្ថាយ បរិសក្កតិ សាមណេរព្យាយាមដើម្បីមិនឲ្យជា

ប្រយោជន៍ដល់់ភិក្ខុទាំងឡាយ ។

	 ៣-ភិក្ខូនំ អនាវាសាយ បរិសក្កតិ សាមណេរព្យាយាមដើម្បីនឹងមិនឲ្យ 

ភិក្ខុទាំងឡាយបាននូវលំនៅ ។

	 ៤-ភិក្ខូ អក្កោសតិ បរិភាសតិ សាមណេរជេរគម្រាមនូវភិក្ខុទាំងឡាយ

	 ៥-ភិក្ខូ ភិក្ខូហិ ភេទេតិ សាមណេរញ៉ាំងភិក្ខុទាំងឡាយ ឲ្យបែកចាកភិក្ខុ 

ទាំងឡាយ ។ 

	ម ្នាលភិក្ខុទាំងឡាយ តថាគតអនុញ្ញាតឲ្យភិក្ខុធ្វើទណ្ឌកម្ម ដល់សាម-

ណេរដែលប្រកបដោយអង្គទាំងឡាយ ៥ នេះ ។ (វិន័យបិដក ភាគ ៥/២៧៨)

អដ្ឋកថា

	 ពាក្យថា អលាភាយ បរិសក្កតិ សាមណេរព្យាយាមដើម្បីនឹងឲ្យសាប-

សូន្យលាភ មានសេចក្ដីថា ភិក្ខុទាំងឡាយ នឹងមិនបានលាភដោយប្រការ

ណា  លោករមែងព្យាយាមដោយប្រការនោះ ។ 

	 ពាក្យថា អនត្ថាយ ដើម្បីមិនឲ្យជាប្រយោជន៍ បានដល់ ដើម្បីឧបទ្ទវៈ ។

	 ពាក្យថា អនាវាសាយ ដើម្បីនឹងមិនឲ្យបានលំនៅ មានសេចក្ដីថា

 លោករមែងព្យាយាមថា "ធ្វើដូចម្ដេចហ្ន៎ ភិក្ខុទាំងនោះ មិនគប្បីនៅក្នុង

អាវាស នេះ" ។

	 ពីរបទថា អក្កោសតិ បរិភាសតិ ជេរគម្រាម មានសេចក្ដីថា លោក

រមែង ជេរប្រទេច និងគម្រាមកំហែងដោយសម្ដែងភ័យ ។ 

	 បទថា ភេទេតិ ឲ្យបែក មានសេចក្ដីថា លោករមែងស៊កសៀតឲ្យបែក 

គ្នា ។ (សមន្ត. ភាគ ៥/១៥៧)

វិធីដាក់ទណ្ឌកម្ម

	 ភិក្ខុទាំងឡាយក្រាបទូលសេចក្ដីនោះចំពោះព្រះដ៏មានព្រះភាគ ។ 

	 ព្រះអង្គទ្រង់ត្រាស់ថា អនុជានាមិ ភិក្ខវេ អាវរណំ កាតុំ ម្នាលភិក្ខុ 

ទាំងឡាយ តថាគតអនុញ្ញាតឲ្យភិក្ខុធ្វើនូវអាវរណកម្ម គឺកិរិយាហាមប្រាម 

(ថាអ្នកកុំចូលមកក្នុងទីនេះ) ។ 

	 ក៏សម័យនោះឯង ពួកភិក្ខុធ្វើនូវអាវរណកម្ម គឺកិរិយាហាមប្រាមដល់

សាមណេរទាំងឡាយ អស់ទាំងអារាមរបស់សង្ឃទាំងមូល ។ សាមណេរ

ទាំងឡាយ កាលបើចូលទៅកាន់អារាមមិនបាន ក៏សឹកចៀសចេញទៅខ្លះសឹក

ចេញទៅខ្លះ ទៅចូលក្នុងពួកតិរ្ថិយខ្លះ ។ ភិក្ខុទាំងឡាយ ក្រាបទូលសេចក្ដីនោះ

ចំពោះព្រះដ៏មានព្រះភាគ ។ ព្រះអង្គទ្រង់ត្រាស់ថា ម្នាលភិក្ខុទាំងឡាយ 

អារាមរបស់សង្ឃទាំងមូលភិក្ខុមិនគប្បីធ្វើនូវអាវរណកម្ម គឺកិរិយាហាមប្រាម

ឡើយ ភិក្ខុណាធ្វើត្រូវអាបត្តិទុក្កដ ម្នាលភិក្ខុទាំងឡាុយ សាមណេរធ្លាប់នៅ

ក្នុងទីណា ឬធ្លាប់ចូលទៅក្នុងទីណា តថាគតអនុញ្ញាតឲ្យភិក្ខុធ្វើនូវអាវរណ- 

កម្ម គឺកិរិយាហាមប្រាមតែក្នុងទីនោះ ។ 

	 ក៏សម័យនោះឯង  ភិក្ខុទំាងឡាយធ្វើនូវអាវរណកម្ម គឺកិរិយាហាម- 

ប្រាម ចំពោះអាហារដែលបរិភោគតាមទ្វារមាត់ ដល់សាមណេរទាំងឡាយ ។ 

មនុស្សទាំងឡាយ កាលធ្វើទឹកបបរខ្លះ សង្ឃភត្តខ្លះ ក៏និយាយពាក្យយ៉ាងនេះ 

នឹងសាមណេរទាំងឡាយថា បពិត្រលោកដ៏ចម្រើន លោកទាំងឡាយចូរមក 

ឆាន់បបរចុះ បពិត្រលោកម្ចាស់ដ៏ចម្រើន លោកម្ចាស់ចូរមកឆាន់ចង្ហាន់ចុះ ។

សាមណេរទាំងឡាយក៏និយាយពាក្យយ៉ាងនេះថា ម្នាលអាវុសោ យើងទាំង 

ឡាយឆាន់មិនបានទេ (ព្រោះ) ភិក្ខុទាំងឡាយលោកធ្វើអាវរណកម្មហើយ ។

មនុស្សទាំងឡាយក៏ពោលទោស តិះដៀល បន្តុះបង្អាប់ថា លោកម្ចាស់ទាំង-

ឡាយមិនសមបើធ្វើអាវរណកម្មហាមប្រាមចំពោះអាហារដែលបរិភោគតាម

មុខទ្វារដល់សាមណេរ (ដូច្នេះ) សោះ ។ ភិក្ខុទាំងឡាយក្រាបទូលរឿងនុ៎ះ

ចំពោះព្រះដ៏មានព្រះភាគ   ។  ព្រះអង្គទ្រង់បញ្ញត្តថា  ន ភិក្ខវេ មុខទ្វារិកោ 

អាហារោ អាវរណំ កាតព្វោ យោ ករេយ្យ អាបត្តិ ទុក្កដស្ស  ម្នាលភិក្ខុទាំងឡាយ 

ភិក្ខុមិនត្រូវធ្វើអាវរណកម្មហាមប្រាមចំពោះអាហារដែលបរិភោគ តាមមុខ- 

ទ្វារឡើយ ភិក្ខុណាធ្វើ ត្រូវអាបត្តិទុក្កដ ។ (វិន័យបិដក ភាគ ៥/២៨០)

អដ្ឋកថា

	 ពីរបទថា អាវរណំ គាតុំ ធ្វើការហាមប្រាម មានសេចក្ដីថា ដើម្បីធ្វើ ការ

ហាមថា "លោកកុំចូលមកក្នុងទីនេះ" ។ 

	 ច្រើចបទថា យត្ថ វា វសតិ យត្ថ វា បដិក្កមតិ សាមណេរធ្លាប់នៅក្នុង

ទីណា ឬធ្លាប់ចូលទៅក្នុងទីណា មានសេចក្ដីថា លោកនៅក្ដី ចូលទៅក្ដី ក្នុង

ទីណា។ បរិវេណរបស់ខ្លួន និងសេនាសនៈដែលដល់តាមលំដាប់វស្សាព្រះ

មានព្រះ-ភាគត្រាស់ហើយសូម្បីដោយបទទាំងពីរ ។ 

	 ច្រើនបទថា មុខទ្វារិកំ អាហារំ អាវរណំ ករោន្តិ ធ្វើការហាមប្រាមចំពោះ

 អាហារដែលបរិភោគតាមទ្វារមាត់ មានសេចក្ដីថា ភិក្ខុទាំងឡាយរមែងហាម 

យ៉ាងនេះថា ថ្ងៃនេះ លោកទាំងឡាយ កុំទំពារ កុំឆាន់ ។ 

	 គប្បីជ្រាបវិនិច្ឆ័យសេចក្ដីនេះថា ន ភិក្ខវេ មុខទ្វារិកោ អាហារោ អាវរណំ 

កាតព្វោ ម្នាលភិក្ខុទាំងឡាយ​ ភិក្ខុមិនត្រូវធ្វើការហាមប្រាមចំពោះអាហារដែល

បរិភោគតាមទ្វារមាត់ឡើយ នេះដូច្នេះ ៖

	 កាលភិក្ខុពោលថា "លោកកុំទំពារ កុំឆាន់" ដូច្នេះក្ដី រក្សាបាត្រចីវរទុក 

ខាងក្នុងដោយតាំងចិត្តថា "យើងនឹងហាមអាហារ" ដូច្នេះក្ដី  ត្រូវទុក្កដគ្រប់ៗ

ប្រយោគ ។ តែនឹងធ្វើទណ្ឌកម្មដល់សាមណេរដែលប្រដៅក្រ មិនមាន

 អាចារៈនឹងសម្ដែងយាគូ ឬភត្ត ឬបាត្រ និងចីវរពោលថា "កាលទណ្ឌកម្ម 

មានប្រមាណប៉ុណ្ណេះ ដែលលោកព្រមទទួល លោកនឹងបានវត្ថុនេះ" ដូច្នេះ

 សមគួរ ។ 

	 ពិតមែន ទណ្ឌកម្ម ក៏គឺការហាមដែលព្រះមានព្រះភាគត្រាស់ហើយ   

ចំណែកព្រះធម្មសង្គាហកត្ថេរទាំងឡាយ ពោលថា សូម្បីការឲ្យនូវទឹក ឬឧស

 ឬខ្សាច់ជាដើម ល្មមសមគួរដល់កំហុស ភិក្ខុក៏គួរធ្វើបាន ។ ព្រោះហេតុនោះ 

សូម្បីការឲ្យដងទឹកជាដើមនោះ ដែលភិក្ខុគប្បីធ្វើ។ ក៏ទណ្ឌកម្មនោះឯង ដែល  

ភិក្ខុគប្បីដាក់ដោយសេចក្ដីអាណិតថា លោកនឹងវៀរ នឹងឈប់ មិនគប្បីដាក់

ដោយអធ្យាស្រ័យដ៏លាមក ដែលប្រព្រឹត្តទៅដោយន័យជាដើមថា "លោក 

នឹងសូបសូន្យ លោកនឹងសឹកចេញទៅ"។ ដោយគិតថា "យើងនឹងដាក់ទណ្ឌ- 

កម្មនឹងឲ្យលោកដេកលើថ្មដ៏ក្ដៅ ឬនឹងឲ្យលោកទូលដុំថ្ម និងឥដ្ឋជាដើមទុក 

លើសីសៈ ឬនឹងឲ្យលោកចុះត្រាំទឹក" រមែងមិនគួរ ។ (សមន្តភាគ ៥/១៥៨)

បាលីសូមទណ្ឌកម្ម

	 បោរាណាចារ្យ បានចងក្រងនូវពាក្យសម្រាប់សូមទណ្ឌកម្មដូច្នេះថា៖

	 សាមណេរ បើត្រូវទោសគួរដល់ទណ្ឌកម្មហើយ គប្បីចូលទៅសូម 

ទណ្ឌកម្មក្នុងសំណាក់ឧបជ្ឈាយ៍ ឬអាចារ្យ ហើយសូត្រពោលបីដងដូច្នេះថាៈ

	 លភេយ្យាហំ ភន្តេ ទណ្ឌកម្មានិ អាយតឹ សំវរំ អាបជ្ជិស្សាមិ 

	 បពិត្រលោកម្ចាស់ដ៏ចម្រើន ខ្ញុំព្រះករុណាត្រូវបាននូវទណ្ឌកម្មទាំង

ឡាុយ ខ្ញុំព្រះករុណានឹងដល់នូវសេចក្ដីសង្រួម គឺថានឹងប្រព្រឹត្តឲ្យល្អតទៅ 

ខាងមុខទៀត ។ (វិន័យសាមណេរ ទំ.២៣)

	 បុន ឯវរូបំ ន ករិស្សាមតិ ទណ្ឌកម្មេ កតេ សីលំ បរិបុណ្ណំ ហោតិ 

	នា កាលទណ្ឌកម្ម គឺសាមណេរធ្វើហើយដោយគិតថា "អាត្មាអញ

នឹង មិនធ្វើនូវអំពើកម្ម មានសភាពដូច្នេះទៀតទេ" ដូច្នេះ សីលរមែងពេញ

បរិបូរណ៌ វិញ ។ (សម្មោហវិនោទនីអដ្ឋកថា សិក្ខាបទវិភង្គោ)

ចប់ទណ្ឌកម្មទីបនី



ទសនាសនង្គទីបនី

&0'

	 សម័យនោះឯង សាមណេរឈ្មោះកណ្ដកៈ (ជាសិស្ស) របស់ព្រះឧប-

នន្ទ សក្យដ៏មានអាយុ ប្រទុស្ត (សេពមេថុនធម្ម) នឹងភិក្ខុនីឈ្មោះកណ្ដកី ។ 

ភិក្ខុ ទាំងឡាយក៏ពោលទោស តិះដៀល បន្តុះបង្អាប់ថា មិនសមបើសាមណេរ

មក ប្រព្រឹត្តអនាចារមានសភាពដូច្នេះសោះ ។ ភិក្ខុទាំងឡាយក្រាបទូលរឿង

នុ៎ះ ចំពោះព្រះដ៏មានបុណ្យ ។ 

ព្រះអង្គទ្រង់អនុញ្ញាតថាៈ 

	 អនុជានាមិ  ភិក្ខវេ ទសហង្គេហិ សមន្នាគតំ សាមណេរានំ នាសេតុំ

ម្នាលភិក្ខុទាំងឡាយ តថាគតអនុញ្ញាតឲ្យភិក្ខុញ៉ាំងសាមណេរដែល ប្រកប 

ដោយអង្គទាំងឡាយ ១០ ឲ្យវិនាស1 គឺ ៖

	 ១.បាណាតិបាតី ហោតិ សាមណេរធ្វើសត្វមាន ជីវិតឱ្យធ្លាក់ចុះកន្លង 

គឺសម្លាប់សត្វ ។

	 ២.អទិន្នាទាយី ហោតិ សាមណេរកាន់យកនូវវត្ថុដែលគេមិនបានឱ្យ

ដោយកាយ ឬដោយវាចា ។

1
 វិនាសមាន ៣ យ៉ាងគឺៈ

     ១-សំវាសនាសនា វិនាសខានបាននៅរួមជាមួយសង្ឃដោយការធ្វើកម្ម

     ២-លិង្គនាសនា វិនាសចាកភេទ គឺត្រូវផ្សឹកចេញ

     ៣-ទណ្ឌកម្មនាសនា វិនាសដោយត្រូវទណ្ឌកម្ម ។

	 ៣.អព្រហ្មចារី  ហោត ិ សាមណេរប្រព្រឹត្តនូវធម៌ មិនប្រសើរគឺសេពនូវ 

មេថុនធម្ម ។

	 ៤.មុសាវាទី ហោតិ   សាមណេរពោលនូវពាក្យ កុហក ។

	 ៥.មជ្ជបាយី ហោតិ   សាមណេរផឹកនូវទឹកស្រវឹងគឺសុរានិងមេរ័យ ។

	 ៦.ពុទ្ធស្ស អវណ្ណំ ភាសតិ   សាមណេរពោលតិះដៀលនូវព្រះពុទ្ធ ។

	 ៧.ធម្មស្ស អវណ្ណំ ភាសតិ  សាមណេរពោលតិះដៀលនូវព្រះធម៌ ។

	 ៨.សង្ឃស្ស អវណ្ណំ ភាសតិ សាមណេរពោលតិះដៀលនូវព្រះសង្ឃ ។

	 ៩.មិច្ឆាទិដ្ឋិកោ ហោតិ សាមណេរមានទិដ្ឋិខុស ។

	 ១០.ភិក្ខុនីទូសកោ ហោតិ សាមណេរប្រទូស្ដនឹងនាងភិក្ខុនី ។ 

	ម ្នាលភិក្ខុទាំងឡាយ តថាគតអនុញ្ញាតឲ្យភិក្ខុញ៉ាំងសាមណេរដែល 

ប្រកបដោយអង្គទាំងឡាយ ១០ ឲ្យវិនាស ។ (វិន័យបិដក ភាគ ៥/២៨២)

អដ្ឋកថា

	 ក៏ឯវិនិច្ឆ័យក្នុង អវណ្ណភាសនៈ គប្បីជ្រាបដូច្នេះ ៖

	 ក្នុងអដ្ឋកថា    កុរុន្ទីពន្យល់ថា    សាមណេរដែលពោលទោសព្រះពុទ្ធ  

ដោយអំណាចនៃពាក្យដែលជាសត្រូវដល់ព្រះពុទ្ធគុណ     ជាដើមថា    អរហំ 

សម្មាសម្ពុទ្ធោ ជាដើមក្ដី, ពោលទោសព្រះធម៌ ដោយអំណាចនៃពាក្យដែលជា 

សត្រូវដល់ធម្មគុណជាដើមក្ដី, ពោលទោសព្រះសង្ឃ ដោយអំណាចនៃពាក្យ 

ដែលជាសត្រូវដល់សង្ឃគុណជាដើមថា សុបដិបន្នោ ក្ដី បានដល់និន្ទា គឺតិះ-

ដៀលព្រះរតនត្រ័យដែលភិក្ខុទាំងឡាយ មានអាចារ្យ និងឧបជ្ឈាយ៍ជាដើម 

គប្បីសម្ដែងទោសក្នុងការពោលទោសហាមប្រាមថា លោកកំុធ្វើយ៉ាងនោះ 

បើភិក្ខុទាំងឡាយ ពោលប្រដៅលោកដល់ ៣ ដងនៅតែមិនលះបង់ ភិក្ខុទាំង 

ឡាយគប្បីឲ្យវិនាសដោយកណ្ដកនាសនា ។ 

	 ចំណែកក្នុងមហាអដ្ឋកថាពោលថា បើភិក្ខុទាំងឡាយ ពោលប្រដៅ 

លោកយ៉ាងនោះ ហើយព្រមលះបង់លទ្ធិនោះ គប្បីឲ្យធ្វើទណ្ឌកម្ម ហើយ 

សម្ដែងទោសដែលប្រព្រឹត្តកន្លង ។ បើមិនព្រមលះបង់ នៅតែប្រកាន់លើក 

តម្កើងជារហូតយ៉ាងនោះឯង គប្បីឲ្យវិនាសដោយលិង្គនាសនា ។ ពាក្យនៃ 

មហាអដ្ឋកថា នោះប្រពៃ ព្រោះនាសនានេះប៉ុណ្ណោះ ដែលព្រះមានព្រះភាគ 

ទ្រង់ប្រាថ្នាក្នុងអធិប្បាយនេះ ។ 

	 សូម្បីក្នុងសាមណេរដែលជាមិច្ឆាទិដ្ឋិ ក៏ន័យនេះឯង ។ សាមណេរមាន 

នូវសស្សតទិដ្ឋិ1 និងឧច្ឆេទទិដ្ឋិ2 ប្រភេទណាមួយ បើសាមណេរដែលភិក្ខុ

ទាំងឡាយ មានអាចារ្យជាដើម ដាស់តឿន  បើលះបង់ចេញបាន  គប្បីឲ្យធ្វើ

ទណ្ឌកម្ម ហើយឲ្យសម្ដែងទោស កាលមិនព្រមលះបង់នុ៎ះ​ឯង គប្បីឲ្យវិនាស 

ដូច្នេះឯង ។ 

	 អ្នកសិក្សាគប្បីជ្រាបសន្និដ្ឋានថា អង្គទី ១០ ដទៃ គឺ ភិក្ខុនី​ទូសកោ នេះ 

ដែលព្រះមានព្រះភាគទ្រង់ត្រាស់ទុក ដើម្បីសម្ដែងសេចក្ដីនេះថា ពិតមែន 

បណ្ដានាសនង្គៈទាំង ១០ នេះ   សាមណេរជាអ្នកប្រទូស្តនាងភិក្ខុនី    ដែល 

ព្រះអង្គទ្រង់កាន់យកដោយអព្រហ្មចារីសព្ទ ក៏ពិតមែនហើយ, តែថា ក៏

សមគួរ នឹងឲ្យសរណៈហើយឲ្យឧបសម្បទា អព្រហ្មចារីសាមណេរ ដែល

ប្រាថ្នានឹង​តាំងនៅក្នុងសំវរៈតទៅ ។ សាមណេរដែលប្រទូស្តនឹងនាងភិក្ខុនី 

  	 1  ទិដ្ឋដែលយល់ថា សត្វស្លាប់ហើយកើតទៀត
  	 2 

ទិដ្ឋិដែលយល់ថា សត្វស្លាប់ហើយសូន្យ គឺមិនកើតទៀត ។

សូម្បីប្រាថ្នា នឹងតាំងនៅក្នុងសំវរៈតទៅ រមែងមិនបានសូម្បីនូវបព្វជ្ជា មិនបាច់

ពោលដល់​ ឧបសម្បទានោះឡើយ ។ (សមន្ត. ៥/១៦៣-៦៤)

សាមណេរដាច់ត្រៃសរណគមន៍ ត្រូវរាប់វស្សាថ្មីវិញ

	 យថានិវត្ថបារុតស្សេវ សរណានិ ទាតព្វានិ, ឧបជ្ឈាយោ ទាតព្វោ, សិក្ខា

បទានិ បន សរណគមនេនេវ ឥជ្ឈន្តិ. សាមណេរានញ្ហិ សរណគមនំ ភិក្ខូនំ 

ឧបសម្បទកម្មវាចាសទិសំ, តស្មា ភិក្ខូនំ វិយ ចតុបារិសុទ្ធិសីលំ, ឥមិនាបិ ទស

សីលានិ សមាទិន្នានេវ ហោន្តិ, ឯវំ សន្តេបិ ទឡ្ហីករណត្ថំ អាយតិំ សំវរេ បតិដ្ឋា

បនត្ថំ បុន ទាតព្វានិ ។

	 ភិក្ខុគប្បីឲ្យសរណគមន៍ទំាងឡាយ គប្បីឲ្យឧបជ្ឈាយ៍ដល់លោកដែល 

នៅស្លៀកដណ្ដប់់ដូចពីដើមនោះឯង, ចំណែកសិក្ខាបទទាំងឡាយ រមែង 

សម្រេចដោយសរណគមន៍នោះឯង ។​ ពិតមែន សរណគមន៍របស់សាមណេរ 

ទាំងឡាយ ប្រាកដដូចគ្នានឹងកម្មវាចាក្នុងឧបសម្បទារបស់ភិក្ខុទាំងឡាយ 

ព្រោះហេតុនោះ សីល ១០​ ជាការដែលសាមណេរសូម្បីនេះសមាទានហើយ

ពិតដូចចតុប្បារិសុទ្ធិសីលដែលភិក្ខុទាំងឡាយសមាទានហើយដូច្នោះ។ សូម្បី 

ដូច្នេះ សីល ១០ ក៏គួរឲ្យទៀតដើម្បីឲ្យមាំ គឺដើម្បីញ៉ាំងសាមណេរឲ្យតាំងនៅ 

ក្នុងសំវរៈតទៅ ។ (សមន្ត. ភាគ ៥/១៦២ )

	 ភិក្ខូនំ ឧបសម្បទកម្មវាចាសទិសន្តិ ឯត្ថ យថា ឧបសម្បន្នោ សិក្ខំ 

បច្ចក្ខាយ យថានិវត្ថបារុតោវ ហុត្វា បច្ឆា ឧបសម្បន្នោ បុព្វេ អត្តនោ នវកតរស្ស 

សមានវស្សិកស្ស បុន វន្ទនាទីនិ ករោតិ, ឯវំ សាមណេរោបិ បុន គហិតសរណោ 

តតោ បុព្វេ អត្តនោ នវកតរស្ស សមានវស្សិកស្ស សាមណេរស្ស បុន វន្ទនាទីនិ 

ករោតិ ។ 

	 ពាក្យថា ប្រាកដដូចជាឧបសម្បទកម្មវាចា របស់ភិក្ខុទាំងឡាយ ដូច្នេះ 

នេះ មានសេចក្ដីថា ឧបសម្បន្នជាអ្នកស្លៀកដណ្ដប់យ៉ាងណា ហើយពោល

លាសិក្ខា, ក្នុងកាលជាខាងក្រោយមកជាឧបសម្បន្ន (វិញ) តែងធ្វើនូវកិច្ចមាន 

ការថ្វាយបង្គំជាដើម ដល់ភិក្ខុដែលមានវស្សាខ្ចីជាងខ្លួន ឬស្មើនឹងខ្លួនក្នុង 

កាលមុនវិញយ៉ាងណា សូម្បីសាមណេរជាអ្នកមានសរណៈ គឺខ្លួនកាន់យក 

ហើយម្ដងទៀត តពីនោះទៅ ត្រូវធ្វើនូវកិច្ចមានការថ្វាយបង្គំជាដើម 

ចំពោះសាមណេរ ដែលមានវស្សាខ្ចីជាងខ្លួន ឬស្មើនឹងខ្លួនក្នុងកាល មុនវិញ 

ក៏យ៉ាងនោះដែរ ។ (គម្ពីរវជិរពុទ្ធិដីកា)

	

ចប់
ទសនាសនង្គទីបនី



អនេសនាពោធិនី

	 អនេសនា គឺការស្វែងរកដែលមិនសមគួរដល់បព្វជិត បានដល់ ការ   

ចិញ្ចឹមជីវិតគ្រប់ប្រភេទដែលព្រះដ៏មានព្រះភាគទ្រង់ហាមទុក ដែលភិក្ខុកាល 

កន្លងល្មើសរមែងត្រូវអាបត្តិ (ដោយច្រើនជាអាបត្តិទុក្កដ) ដោយមានឈ្មោះ 

ហៅច្រើនយ៉ាង គឺ មិច្ឆាអាជីវៈ កុលទូសកកម្ម កុលសង្គហៈ ។1

	ជា ដំបូងខ្ញុំព្រះករុណា  នឹងវណ្ណនានូវអនេសនាដែលមានមកក្នុងព្រះ-

បាតិមោក្ខជាមុន ដូចតទៅ 

សិក្ខាបទដែលទ្រង់បញ្ញត្តិព្រោះការចិញ្ចឹមជីវិតជាហេតុមាន ៦ សិក្ខាបទ

	 ១-ការអួតឧត្តរិមនុស្សធម្មដែលមិនមានពិត ត្រូវអាបត្តិបារាជិក 

	 ២-ការនាំពាក្យ (ធ្វើមេអណ្ដើក) ត្រូវអាបត្តិសង្ឃាទិសេស

	 ៣-ការអួតឧត្តរិមនុស្សធម្មដែលមិនមានពិតដោយអម   ត្រូវអាបត្តិ 

ថុល្លច្ច័យ ។

        1 អនេសនា ហិ នាមេសា ពុទ្ធបច្ចេកពុទ្ធសាវកេហិ គរហិតព្ពា បដិកុដ្ឋា ។

អនេសនាយ ឧប្បន្នំ បិណ្ឌបាតំ ភុញ្ជន្តស្ស ហិ ហាសោ វា សោមនស្សំ វា នត្ថិ ។

ឯវំ ឧប្បន្នោ ហិ បិណ្ឌបាតោ មម សាសនេ ចណ្ឌាលស្ស ឧច្ឆិដ្ឋភោជនសទិសោ 

ពិតណាស់ ការស្វែងរកមិនគួរនេះ ព្រះពុទ្ធ ព្រះបច្ចេកពុទ្ធ និងសាវ័ករបស់

ព្រះពុទ្ធ តិះដៀល ជំទាស់ កាលភិក្ខុបរិភោគបិណ្ឌបាតដែលកើតដោយការ

ស្វែងរកមិនគួរ នឹងមិនមានសេចក្ដីរីករាយសោមនស្សឡើយ ព្រោះថា បិណ្ឌ-

បាតដែលកើតឡើងយ៉ាងនេះ ដូចជាអាហាររបស់មនុស្សចណ្ឌាល ។

	 ៤-មិនមានជម្ងឺសូមបណីតភោជនមកឆាន់ខ្លួនឯង    ត្រូវអាបត្តិ 

បាចិត្តិយៈ ។

	 ៥-ភិក្ខុនីមិនមានអាពាធសូមបណីតភោជនមកឆាន់ខ្លួនឯង  ត្រូវ 

អាបត្តិបាដិទេសនីយៈ  ។

	 ៦-ភិក្ខុមិនមានអាពាធសូមសម្លឬបាយមកឆាន់ខ្លួនឯង ត្រូវអាបត្តិ 

ទុក្កដ ។

	 ក្នុងបណ្ដាសិក្ខាបទទាំង ៦ នេះមានអធិប្បាយដោយសង្ខេបដូច្នេះ ៖

	 ១) ការពោលអួតឧត្តរិមនុស្សធម្មដែលមិនមានពិត

	 អួតគុណធម៌មានឈានជាដើមដែលមិនមានពិតក្នុងខ្លួនថា "យើង 

ចូលបឋមឈានហើយ" ជាដើម បើបុគ្គលណាមួយដែលភិក្ខុពោលអួតនោះ 

មានជាតិជាមនុស្ស មួយរំពេចដែលអួតហើយនោះឯង បុគ្គលនោះយល់

សេចក្ដីនោះដោយអាការៈយ៉ាងណាមួយថា "ភិក្ខុនេះបានឈាន ឬព្រះ -

អរិយៈ" ភិក្ខុនោះត្រូវអាបត្តិបារាជិក (បើគេមិនយល់ត្រូវអាបត្តិថុល្លច្ច័យ) ។ 

	 ២) ការនាំពាក្យ (ធ្វើមេអណ្ដើក)

	 ធ្វើនូវការនាំពាក្យ ដោយប្រាប់សេចក្ដីប្រាថ្នារបស់បុរសដល់ស្រ្តី ដើម្បី 

ឲ្យជាភរិយាក្ដី ប្រាប់សេចក្ដីប្រាថ្នារបស់ស្ត្រីដល់បុរសដើម្បីជាស្វាមីក្ដី ដោយ 

ហោចទៅសូម្បីប្រាប់ដល់ស្ត្រីពេស្យាដែលនឹងគប្បីនៅរួមមួយរំពេចក្ដី ត្រូវ 

អាបត្តិសង្ឃាទិសេស ។ 

	 ៣) ការពោលអួតឧត្តរិមនុស្សធម្មដែលមិនមានពិតដោយអម

	 កាលភិក្ខុអួតដោយអមថា "ភិក្ខុណានៅក្នុងវិហាររបស់លោក ភិក្ខុនោះ 

សម្រេចបឋមឈាន" ជាដើម បើអ្នកស្ដាប់យល់ ត្រូវអាបត្តិថុល្លច្ច័យ, បើមិន 

យល់ត្រូវអាបត្តិទុក្កដ ។ 

	 (នៅក្នុងព្រៃជាដើម ដើម្បីឲ្យគេសរសើរ ត្រូវអាបត្តិទុក្កដ, ពោលអួត 

ឧត្តរិមនុស្សធម្មតែម្នាក់ឯង ត្រូវអាបត្តិទុក្កដ) ។ 

	 ៤) មិនមានជម្ងឺសូមបណីតភោជនមកឆាន់ខ្លួនឯង

       មិនមានជម្ងឺ ចេញមាត់សូមអាហារដែលផ្សំដោយរបស់ប្រណីត ដូចជា 

ទឹកដោះស្រស់ ទឹកដោះថ្លា ប្រេង ទឹកឃ្មុំ ស្ករអំពៅ ត្រី សាច់ ទឹកដោះស្រស់ 

ទឹកដោះជូរ មកដើម្បីខ្លួនឯងហើយឆាន់ ត្រូវអាបត្តិបាចិត្តិយៈ ។ 

	 គឺកាលភិក្ខុហាមាត់សូមយ៉ាងនេះថា "លោកចូរឲ្យបាយលាយដោយ 

ទឹកដោះស្រស់ ចូរចាក់ទឹកដោះស្រស់ហើយឲ្យ ចូរឲ្យព្រមជាមួយទឹកដោះ 

ស្រស់ ចូរឲ្យទឹកដោះស្រស់និងបាយ" ដូច្នេះ ត្រូវអាបត្តិទុក្កដព្រោះហាមាត់ 

សូមមុន ត្រូវអាបត្តិទុក្កដព្រោះទទួលប្រគេន ត្រូវអាបត្តិបាចិត្តិយៈ គ្រប់ៗ វារៈ 

នៃការលេបពចូលទៅ ។ 

	 ៥) ភិក្ខុនីមិនមានអាពាធសូមបណីតភោជនមកឆាន់ខ្លួនឯង  

      មានអធិប្បាយដូចគ្នានឹងភិក្ខុ ផ្សេងគ្នាត្រង់ការឆាន់ អាបត្តិបាដិទេសនីយៈ 

គ្រប់ៗ វារៈនៃការលេបចូល ។

	 ៦) ភិក្ខុមិនមានអាពាធសូមសម្លឬបាយមកឆាន់ខ្លួនឯង 

	 មិនមានជម្ងឺ ហាមាត់សូមអាហារយ៉ាងណាមួយដទៃអំពីបណីតភោ-

ជនមានឆាន់ដោយខ្លួនឯង ត្រូវអាបត្តិទុក្កដ ។ 

	

&0'

អនេសនា ៨ យ៉ាង 

	 ដោយឡែក ការស្វែងរកដែលមិនសមគួរ មានប្រាកដក្នុងទីផ្សេងៗ 

ដែលបែងចែកប្រភេទខុសគ្នា ដោយក្នុងបទភាជនីយ៍របស់កុលទូសកសិក្ខា- 

បទ ពោលដល់ 

	 អនេសនា ៨ យ៉ាង បានដល់ ៖

	 ១-បុប្ផទានំ 		  ឲ្យផ្កាឈើ

	 ២-ផលទានំ 		  ឲ្យផ្លែឈើ

	 ៣-ចុណ្ណទានំ 		  ឲ្យគ្រឿងលំអិតសម្រាប់ងូត

	 ៤-មត្តិកាទានំ 		  ឲ្យដីស្អិត

	 ៥-ទន្ដកដ្ឋទានំ 		  ឲ្យឈើជម្រះធ្មេញ

	 ៦-វេឡុទានំ 		  ឲ្យឫស្សី

	 ៧-វជ្ជិកាទានំ 		  ឲ្យថ្នាំ

	 ៨-ជង្ឃបេសិកាទានំ 	 ឲ្យដោយការបម្រើដោយស្មង ។ 

មានពាក្យអធិប្បាយតាមលំដាប់ដូចតទៅនេះ 

១.ឲ្យផ្កាឈើជាទាន (បុប្ផទានំ)

	 ចែកចេញជា ២ ផ្នែកគឺៈ

	 ១.១) ផ្កាឈើដែលជារបស់ខ្លួន

	 បុគ្គលដែលឲ្យមិនបាន បុគ្គលទូទៅដែលមិនមែនជាញាតិ បើឲ្យត្រូវ 

អាបត្តិទុក្កដ ។

	 បុគ្គលដែលឲ្យបាន មាតាបិតា និងញាតិ ដោយឲ្យដើម្បីបូជាព្រះរតនត្រៃ 

ទើបគួរ ឲ្យដើម្បីការប្រដាប់តាក់តែង ឬដើម្បីការបូជាសិវៈលិង្គជាដើម មិន   

គួរ, នឹងឲ្យមាតាបិតាដើម្បីនាំទៅលក់ចិញ្ចឹមជីវិតក៏បាន ចំណែកញាតិ បើឲ្យ 

ដើម្បីប្រយោជន៍ដល់ការលក់ដូរចិញ្ចឹមជីវិត គប្បីឲ្យជារបស់ខ្ចី ។ 

	 ១.២) ផ្កាឈើជារបស់សង្ឃ

        បើឲ្យផ្កាឈើជារបស់គរុភណ្ឌ1 ដោយភាពនៃខ្លួនជាធំ ដល់បុគ្គល

ទូទៅ ត្រូវអាបត្តិថុល្លច្ច័យ និងទុក្កដ, ឲ្យដល់មាតាបិតា និងញាតិ ត្រូវអាបត្តិ

ថុល្លច្ច័យ តែម្យ៉ាងប៉ុណ្ណោះ ។ 

	 ការចែកផ្កាឈើរបស់សង្ឃ

	 -គួរឲ្យដល់ភិក្ខុមួយអង្គមួយចំណែក 

	 -គួរឲ្យកន្លះចំណែកដល់សាមណេរ

	 -គួរឲ្យ ១/៤ ចំណែក ដល់ពួកអ្នកស្រុកដែលមកដល់ក្នុងវេលាចែក

	 ករណីដែលឲ្យផ្កាឈើដល់ពួកអ្នកស្រុកបាន 

	 -បែងចែកផ្កាឈើដែលខ្លួនកំពុងបូជាឲ្យដោយមិនប្រាថ្នារបស់មកវិញ

	 -ត្រឹមតែប្រាប់អ្នកស្រុកថា "ផ្កាឈើក្នុងទីវត្តមានច្រើន ពួកលោកចូរ 

បេះយកមកបូជាចុះ"  ដោយមិនប្រាថ្នារបស់មកវិញ2 ។

២.ឲ្យផ្លែឈើ (ផលទានំ)

	 គប្បីជ្រាបសេចក្ដីតាមន័យមុននោះឯង ចំណែកសេចក្ដីផ្សេងគ្នា មាន 

ដូចតទៅនេះ ៖

	 ចំពោះផ្លែឈើដែលជារបស់ខ្លួន ក្រៅពីការឲ្យដល់មាតាបិតា និងញាតិ 

1
ផ្កាឈើដែលជាគរុភណ្ឌ គឺផ្កាឈើរបស់សង្ឃដែលកំណត់ដើម្បីដល់សេនាសនៈរបស់

សង្ឃ ក្រៅអំពីត្រូវអាបត្តិថុល្លច្ច័យហើយ នៅចាត់ជារបស់ដែលប្រើ ហើយជំពាក់សង្ឃផង ។ 
	 2 

បើជាផ្លែឈើ សូម្បីនឹងមិនប្រាថ្នាការតបស្នង ក៏មិនគួរឲ្យ ។

បានហើយ អាចឲ្យដល់ពួកចោរ, ឥស្សរជនដែលមកដល់, អ្នកអស់ស្បៀង 

និងឈ្មួញរទេះបាន សូម្បីពួកចោរ ឬឥស្សរជនជាដើមនឹងកាន់យកផ្លែឈើ ជា

របស់សង្ឃដោយពលការ (ដោយកម្លាំង) ក៏មិនគួរហាម ។1 

	 ក្នុងករណីគេមកសុំឲ្យអ្នកជម្ងឺ ភិក្ខុគប្បីពោលថា "បើញោមត្រូវការ 

ក៏ចូរដឹងខ្លួនឯងចុះ" ។ 

	 ការចែកផ្លែឈើជារបស់សង្ឃ 

	   -គួរឲ្យដល់ភិក្ខុម្នាក់ ១ ចំណែក 

	   -គួរឲ្យពាក់កណ្ដាលចំណែកដល់សាមណេរ និងពួកអ្នកស្រុកដែល 

មកដល់ក្នុងវេលាចែក ។

ការធ្វើកតិកាកំណត់ផ្លែឈើរបស់សង្ឃ

	 កាលផ្លែឈើក្នុងវត្តមានច្រើន  សង្ឃគួរធ្វើកតិកាទុកដោយការកំណត់ 

ផ្លែឈើ ឬដោយការកំណត់ដើមឈើ ដោយភិក្ខុដែលឈ្លាសប្រតិពលប្រកាស 

ឲ្យសង្ឃជ្រាបដោយអបលោកនកម្ម ៣ ដងថា៖

	 សាមន្តគាមេហិ   មនុស្សា   អាគន្ត្វា  គិលានាទីនំ  អត្ថាយ   ផលាផលំ 

យាចន្តិ,  ទ្វេ  នាឡិកេរានិ  ទ្វេ  តាលផលានិ  ទ្វេ បនសានិ  បញ្ច អម្ពានិ បញ្ច 

កទលិផលានិ  គណ្ហន្តានំ  អនិវារណំ,  អសុករុក្ខតោ  ច  អសុករុក្ខតោ ច ផលំ 

គណ្ហន្តានំ អនិវារណំ រុច្ចតិ ភិក្ខុសង្ឃស្ស ។

	 ពួកអ្នកស្រុកជំុវិញវត្តនំាគ្នាមកសូមផ្លែឈើតូចធំដើម្បីប្រយោជន៍ដល់ 

អ្នកជម្ងឺជាដើម ការមិនហាមពួកអ្នកកាន់យកផ្លែដូង ២ ផ្លែ, ផ្លែត្នោត ២ ផ្លែ 

 1 
ព្រោះបើពួកគេក្រោធ ក៏អាចនឹងទំលាយវត្តទាំងអស់បាន តែគួរនិយាយទោសឲ្យគេ

ស្ដាប់។

ផ្លែខ្នុរ ២ ផ្លែ, ផ្លែស្វាយ ៥ ផ្លែ, ផ្លែចេក ៥ ផ្លែ និងការមិនហាមពួកអ្នកកាន់ 

យកផ្លែឈើអំពីដើមឈើនោះ និងដើមនោះ គាប់ចិត្តដល់សង្ឃឬ ។ 

	ចា ប់តាំងពីការតាំងកតិកាហើយ កាលអ្នកស្រុកមកសូម  ក៏គប្បីប្រាប់ 

កតិកាវត្តឲ្យពួកគេដឹង  តែមិនគួរពោលថា "យកទៅចុះ" ឬ   "ផ្លែស្វាយដើម 

នេះមានផ្លែឆ្ងាញ់, លោកចូរបេះអំពីដើមនេះ" ជាដើម ។ 

៣.ឲ្យគ្រឿងលំអិតសម្រាប់ងូត (ចុណ្ណទានំ)

	 កាលឲ្យគ្រឿងលំអិតដើមស្រល់ ឬទឹកអម្ចត់ណានីមួយ ជារបស់ខ្លួន

ដើម្បីប្រយោជន៍ដល់ការសង្រ្គោះត្រកូល ត្រូវអាបត្តិទុក្កដ, កាលឲ្យគ្រឿង

លំអិតដែលជាគរុភណ្ឌ1 ត្រូវអាបត្តិទុក្កដ និងថុល្លច្ច័យ ។

៤. និង ៥. ឲ្យដីស្អិត (មត្តិកាទានំ) - ឲ្យឈើជម្រះធ្មេញ (ទន្តកដ្ឋទានំ) 

	 កាលឲ្យនូវដីស្អិត និងឈើជម្រះធ្មេញដើម្បីប្រយោជន៍ដល់ការទ្រុស្ត-

ត្រកូល ត្រូវអាបត្តិទុក្កដ, កាលឲ្យដីស្អិត និងឈើជម្រះធ្មេញ ដែលជាគរុ

ភណ្ឌ2 ត្រូវអាបត្តិថុល្លច្ច័យ និងទុក្កដ ។ 

     1 
គ្រឿងលំអិតដែលជាគរុភណ្ឌ គឺដើមស្រល់ដែលនៅមិនទាន់បានកិន តាំងនៅ

ត្រង់កន្លែងដើមឈើ ដែលសង្ឃហួងហែងរក្សាទុកសម្រាប់ជួសជុលសេនា-សនៈ 

(បើកិនហើយ មិនមែនជាគរុភណ្ឌទេ) ។

     2 ដីស្អិតដែលជាគរុភណ្ឌ គឺដីស្អិតដែលជារបស់សង្ឃ ខ្នាតប៉ុនផ្លែត្នោតទំុ  ទោះ

មានគេនាំមកថ្វាយក្ដី ទោះកើតក្នុងវត្តក្ដី ដែលសង្ឃហួងហែងទុកសម្រាប់ជួសជុល

សេនាសនៈ, ចំណែក ឈើជម្រះធ្មេញជាគរុភណ្ឌ គឺឈើរបស់សង្ឃដែលនៅមិនទាន់

បានកាត់ចេញមក ទោះមានអ្នកនំាមកថ្វាយក្តី ទោះកើតក្នុងវត្តក្ដី ដែលសង្ឃហួង-

ហែងរក្សាសម្រាប់ទុកជួសជុលសេនាសនៈ (បើកាត់ចេញមកហើយ មិនមែនគរុ-

ភណ្ឌទេ) ។

៦. ឲ្យឫស្សី (វេឡុទានំ)្

	 កាលឲ្យដើមឫស្សីដើម្បីទ្រុស្តត្រកូល ត្រូវអាបត្តិទុក្កដ, កាលឲ្យដើម

ឫស្សីដែលជាគរុភណ​្ឌ1 ត្រូវអាបត្តិថុល្លច្ច័យ និងទុក្កដ ។

	 សូម្បី ឲ្យស្លឹកឈើ (បណ្ណទានំ) ក៏រួមចូលក្នុងទីនេះផង គប្បីជ្រាបតាម

ន័យដូចបានពោលហើយ ។

	 ដ៏សេសអំពីនេះ ការឲ្យគរុភណ្ឌគ្រប់យ៉ាងក៏ចាត់ជាអនេសនា ដូចគ្នា 

ដោយគរុភណ្ឌ បែងចែកជា ៥ ប្រភេទ គឺៈ

	 ១)  សួន (អារាមោ) ទីដីដាំសួន (អារាមវត្ថុ)

	 ២)  កុដិ  (វិហារោ) ទីដីសម្រាប់សាងកុដិ (វិហារវត្ថ)ុ

	 ៣)  គ្រែ (មញ្ចោ) តាំង (បីឋំ) ពូក (ភិស)ិ ខ្នើយ (ពិម្ពោហនំ)

	 ៤)  ឆ្នាំងលោហៈ (លោហកុម្ភ)ី, ខ្ទះលោហៈ (លោហភាណក)ំ,   

             ក្អមលោហៈ (លោហវារកោ), ផើងលោហៈ (លោហកដាហ)ំ

		     កាំបិត (វាស)ី, ពូថៅ (ផរស)ុ, ដឹងចាំង (កុថារ)ី, ចប (កុទ្ទាលោ), 

		     ពន្លាក (និខាទន)ំ ។

	 ៥)  វល្លិ៍ (វល្ល)ិ, ឫស្សី (វេឡ)ុ, ស្មៅដំណេកទន្សាយ (មុញ្ជ)ំ,

		     ស្មៅយ៉ាប្លង (បព្វជ)ំ, ស្មៅធម្មតា (តិណ)ំ, ដីស្អិត (មត្តិកា)

		     គ្រឿងឈើ (ទារុភណ្ឌ)ំ, គ្រឿងធ្វើពីដី (មត្តិកាភណ្ឌ)ំ ។

	   1 
ដើមឫស្សីដែលជាគរុភណ្ឌ គឺដើមឫស្សីដោយហោចខ្នាតបុ៉នម្ចុល 

បណ្ដោយ ៨ ធ្នាប់ ទោះមានអ្នកថ្វាយក្តី ទោះកើតក្នុងវត្តក្ដី ដែលសង្ឃហួង-ហែង

រក្សាសម្រាប់ទុកជួសជុលសេនាសនៈ (តែដើមឫស្សីដែលសល់អំពីការងាររបស់

សង្ឃ ឬរបស់ចេតិយហើយ មិនចាត់ជាគរុភណ្ឌ) ។

	 រួមជាគរុភណ្ឌ ២៥ យ៉ាង កាលឲ្យគរុភណ្ឌពួកនេះដើម្បីទ្រុស្តត្រកូល

ជាអាបត្តិទុក្កដ និងថុល្លច្ច័យ ។ 

៧.ឲ្យថ្នាំ (វេជ្ជិកាទានំ)

	 បុគ្គលដែលភិក្ខុគួរឲ្យថ្នាំបានមាន ២៥ យ៉ាងគឺ៖

	 ១-៥​)	  សហធម្មិកទាំង ៥ 

	 ៦-៧)	  មាតា,បិតា

	 ៨)	  អ្នកបម្រើមាតាបិតា

	 ៩)	  វេយ្យាវច្ចៈរបស់ខ្លួន 

	 ១០)	  បណ្ឌុបលាស

	 ១១-២០)	 ញាតិ ១០ ជំពួក គឺ

 ១-បងប្រុស 

 ២-ប្អូនប្រុស 

 ៣-បងស្រី 

 ៤-ប្អូនស្រី 

 ៥-ម្ដាយមីង (ខាងម្ដាយ) 

 ៦-ម​្ដាយធំឬ អ៊ុំស្រី (ខាងម្ដាយ) 

 ៧-ឪពុកមា ឬពូ (ខាងឪពុក)

 ៨-ឪពុកធំ ឬអ៊ុំប្រុស (ខាងឪពុក) 

 ៩-ម្ដាយមីង (ខាងឪពុក) 

១០-ឪពុកធំ ឬអ៊ុំ (ខាងម្ដាយ)

	 ២១)	 អាគន្តុកៈ

	 ២២)	ចោ រ

	 ២៣)	 ឥស្សរជនល្បីឈ្មោះ

	 ២៤)	 ជនអនាថាគ្ម​ានញាតិមិត្រ

	 ២៥)	 អ្នកធ្វើដំណើរ ។

	 បើសហធម្មិកៈទាំង ៥ ឈឺ សូម្បីគ្រឿងបំរុងសម្រាប់ជាថ្នាំរបស់បុគ្គល

ពួកនោះ ឬរបស់ខ្លួនមិនមាន នឹងនាំគ្រឿងសម្រាប់ជាថ្នាំដោយ អកតវិញ្ញត្តិ1

ដើម្បីប្រយោជន៍ដល់មនុស្សឈឺ ហើយធ្វើឲ្យក៏បាន ។

	 ក្នុងករណីដែលបុគ្គលដទៃ (ក្រៅពីសហធម្មិកទាំង ៥) មកសូមថ្នាំ

ភិក្ខុមិនគួរឲ្យ កាលឲ្យត្រូវអាបត្តិទុក្កដ, ប្រសិនបើគេសួរដោយប្រើពាក្យដែល

ជាអកប្បិយៈ ដូចពាក្យថា "ម្ដាយរបស់ខ្ញុំមិនឈឺ សូមលោកមេត្តាប្រាប់ថ្នាំ"  

ដូច្នេះ ភិក្ខុអ្នកប្រាថ្នានឹងប្រាប់ថ្នាំ គួរធ្វើជាសន្ទនាគ្នាថា "អ្នកមានអាយុ 

រោគនេះរបស់ភិក្ខុឈ្មោះនោះ គេប្រលថ្នាំអ្វីខ្លះដើម្បីព្យាបាល?" ដូច្នេះជាដើម

គេស្ដាប់ហើយយល់បាន កាលដែលភិក្ខុសន្ទនាគ្នាដូច្នេះ សមគួរ, ប្រសិនបើ

គេសួរដោយពាក្យដែលជាកប្បិយៈ ដូចពាក្យថា "លោកម្ចាស់ គេប្រើថ្នាំអ្វី

សម្រាប់ព្យាបាលរោគនោះ?" ដូច្នេះ ភិក្ខុនឹងប្រាប់ (ដោយមិនប្រាថ្នាការតប

ស្នងវិញ) ក៏គួរដូចគ្នា​ ។ 

6

1  
អកតវិញ្ញត្តិ មានសេចក្ដីថា ការសូមក្នុងទីដែលគេមិនបានបវារណាទុកដែល

មិនមានទោសក្នុងពេលដែលខ្លួនមានអាពាធ ឬឲ្យដល់ភិក្ខុមានអាពាធ ។

សូត្រព្រះបរិត្ត

	   ក្រៅអំពីរឿងធ្វើថ្នាំឲ្យហើយ សូម្បីការសូត្រព្រះបរិត្តក៏មាន ចំណុច

ដែលគប្បីជ្រាបដូច្នេះ ៖

	    ភិក្ខុត្រូវអ្នកស្រុកអារាធនាថា  "មេត្តាធ្វើព្រះបរិត្តដល់មនុស្សឈឺចុះ

លោកម្ចាស់" ដូច្នេះមិនគួរធ្វើ1 តែកាលគេអារាធនាថា "មេត្តាធ្វើព្រះបរិត្តចុះ

លោកម្ចាស"់ គួរធ្វើ2  បើសូម្បីភិក្ខុមានសេចក្ដីត្រិះរិះថា  "ធម្មតាពួកគ្រហស្ថ

រមែងមិនដឹង កាលយើងមិនធ្វើ គេនឹងក្ដៅក្រហាយ" ដូច្នេះគួរធ្វើ ។

	 ចំណែកភិក្ខុត្រូវអារាធនាថា "មេត្តាធ្វើទឹកព្រះបរិត្ត (បរិត្តោទកំ) អំបោះ

ព្រះបរិត្ត (បរិត្តសុត្ត)ំ ឲ្យចុះ" ដូច្នេះ   គួរយកដៃកូរទឹក និងចាប់អំបោះដែលជា

របស់អ្នកស្រុកនោះហើយឲ្យទៅ, បើភិក្ខុឲ្យនាំទឹកពីវត្ត ឬអំបោះដែលជា

របស់ខ្លួន ត្រូវអាបត្តិទុក្កដ (ត្រូវអាបត្តិទុក្កដព្រោះឲ្យដល់ជនដែលមិនមែនជា

ញាតិប៉ុណ្ណោះ) ។

	 ពួកអ្នកស្រុកអង្គុយកាន់ទឹក និងអំបោះ ហើយពោលថា "សូមនិមន្ត

សូត្រព្រះបរិត្ត" ដូច្នេះរមែងគួរ, បើគេមិនដឹង3 គួរប្រាប់ ។ 

	 ពួកអ្នកស្រុកចាក់ទឹកទក្ខិណោទកចុះ (ក្នុងផ្តិល) និងដាក់សរសៃអំបោះ

          1 ព្រោះតាំងនៅក្នុងឋានៈជាការខ្វល់ខ្វាយឲ្យដល់ពួកគ្រហស្ថ (គិហិវេយ្យាវច្ច-

ករណដ្ឋានេ តិដ្ឋតិ) ។ (សារត្ថ.)
     2 លោកពោលថា​ គួរធ្វើ ព្រោះតាំងនៅក្នុងឋានៈអារាធសម្ដែងធម៌ (ធម្មកថាយ 

អជ្ឈេសនដ្ឋានេ ឋិតត្តា), ពិតមែន ព្រះធម៌សូម្បីភិក្ខុមិនបានទទួលអារាធនា ក៏គួរ

នឹងពោល  មិនបាច់ពោលទៅថ្វីដល់ភិក្ខុដែលបានទទួលអារាធនានុ៎ះ ។ (សារត្ថ.)
          3 មិនដឹងពាក្យនិយាយ ។	

ទុកជិតជើងទាំងឡាយរបស់ពួកភិក្ខុដែលអង្គុយហើយក៏ទៅ ដោយប្រាប់ថា 

"សូមនិមន្តធ្វើព្រះបរិត្ត សូត្រព្រះបរិត្តចុះ" ដូច្នេះ ភិក្ខុគួរសូត្រ ។ កាលរោគ ឬ

សេចក្ដីចង្រៃ កើតឡើងក្នុងរាជមណ្ឌបជាដើម ខាងក្នុងស្រុក  ឥស្សរជនមាន

ក្សត្រិយ៍ជាដើម ទទួលបង្គាប់ឲ្យអារាធនាភិក្ខុមកហើយ និមន្តឲ្យសូត្រ (ព្រះ-

បរិត្តជាដើម) ។ ភិក្ខុគប្បីសូត្រព្រះសូត្រទាំងឡាយ មានអាដានាដិយសូត្រជា

ដើម ។ 

	   សូម្បីកាលពួកអ្នកស្រុកបញ្ជូនមនុស្សទៅនិមន្តថា "សូមភិក្ខុទាំង-

ឡាយមកឲ្យសិក្ខាបទ សម្ដែងធម៌ដល់អ្នកជម្ងឺចុះ" ឬថា "មកឲ្យសិក្ខាបទ

សម្ដែងព្រះធម៌ក្នុងព្រះរាជវាំង ឬក្នុងផ្ទះរបស់អាមាត្រចុះ" ដូច្នេះ ភិក្ខុគួរទៅ

ឲ្យសិក្ខាបទ គួរសម្ដែងធម៌ ។ 

	 ពួកអ្នកស្រុកនិមន្តថា "សូមភិក្ខុទាំងឡាយ មកដើម្បីជាបរិវាររបស់អ្នក

ស្លាប់" មិនគួរទៅ, ភិក្ខុនឹងទៅដោយប្រាថ្នាកម្មដ្ឋានជាគោលថា "យើងនឹង

ត្រឡប់បានមរណស្សតិ ព្រោះឃើញឆ្អឹងក្នុងព្រៃជាទីចោលសាកសព និង

ព្រោះឃើញអសុភៈ" ដូច្នេះ គួរ1 ។​ 

6

1 សូម្បីពួកអ្នកស្រុកនិយាយថា ភិក្ខុទាំងឡាយចូរមកដើម្បីជាបរិវាររបស់

មនុស្សស្លាប់ ដូច្នេះ នឹងធ្វើទុកក្នុងចិត្តយ៉ាងនេះហើយទៅ ក៏គួរ ។ (សារត្ថ.)

អនាមដ្ឋបិណ្ឌបាត

	 សំរាប់អាហារជាដើមដែលសល់ មានចំណុចគប្បីជ្រាបដូច្នេះ ៖

         អនាមដ្ឋបិណ្ឌបាត គឺបិណ្ឌបាតដែលបានទទួលមកអំពីគ្រហស្ថ ដែល

ខ្លួនឬបព្វជិតរូបដទៃមិនបានកាន់យកចំណែកខាងដើម (ដំបូង) ។1

	 បុគ្គលដែលឲ្យមិនបាន : បុគ្គលទូទៅ បើឲ្យដោយប្រាថ្នាផលតប 

មកវិញ ត្រូវអាបត្តិទុក្កដ ទោះមិនត្រូវការការតបស្នង ក៏មិនគួរឲ្យ ព្រោះជាការ

ធ្វើសទ្ធាទេយ្យឲ្យធ្លាក់ចុះ ។

	 បុគ្គលដែលឲ្យបាន : មាតាបិតា អ្នកមើលថែមាតាបិតា វេយ្យាវច្ចករ 

បណ្ឌុបលាស2 និងអ្នកធ្វើដំណើរមកដល់វត្ត រួមមានចោរ ឥស្សរជន និងអ្នក

ដែរអស់ស្បៀង ។

	 បណ្ដាមនុស្សពួកនោះ សំរាប់បណ្ឌុបលាស នឹងដាក់ក្នុងភាជនៈឲ្យក៏

គួរ វៀរបណ្ឌុបលាសនោះចេញ នឹងដាក់ក្នុងភាជនៈឲ្យដល់គ្រហស្ថពួកដទៃ

សូម្បីមាតាបិតា ក៏មិនគួរ ។ 

បព្វជិតបរិភោគោ ហិ អាគារិកានំ ចេតិយដ្ឋានិយោ ។

	 មែនពិត គ្រឿងប្រើប្រាស់របស់បព្វជិតតាំងនៅក្នុងឋានៈជាចេតិយ

របស់ពួកគ្រហស្ថ ។

1 សារត្ថទីបនីដីកា, ចំណែកវិមតិវិនោទនីដីកា ពោលថា អនាមដ្ឋបិណ្ឌបាត 
គឺ អាហារដែលនៅមិនបានកាន់យកចំណែកខាងដើម គឺមិនបានឆាន់ ។
    2 បណ្ឌុបលាស គឺបុគ្គលអ្នកអាស្រ័យនៅក្នុងវត្ត ត្រៀមនឹងបួស ។

បដិសណ្ឋារៈ

         បដិសណ្ឋារៈ ដែលភិក្ខុគួរធ្វើដល់បុគ្គលណាមួយដែលចូលមកដល់វត្ត

ទោះជាអ្នកសញ្ចរមក  អ្នកក្រីក្រ ជាចោរ ឬជាឥស្សរជនក៏ដោយ ។ 

      អធិប្បាយថា កាលឃើញអាគន្តុកៈអ្នកអស់ស្បៀងធ្វើដំណើរមកដល់វត្ត

គប្បីឲ្យទឹកឆាន់  ទឹកសម្រាប់លាងជើង   អាគន្តុកៈមកក្នុងកាលគប្បីឲ្យយាគូូ

និងភត្ត, អាគន្តុកៈមកក្នុងវេលាវិកាល បើអង្ករមាន គប្បីឲ្យអង្ករ មិនគួរ

និយាយថា លោកមកដល់ខុសវេលាចូរចេញទៅដូច្នេះ ។ គប្បីឲ្យកន្លែងសឹង។ 

គួរធ្វើកិច្ចគ្រប់យាង ដោយមិនប្រាថ្នាការតបស្នងឡើយ ។ មិនគួរឲ្យគំនិត

កើតឡើងថា "ធម្មតាពូកអ្នកស្រុកជាអ្នកថ្វាយបច្ច័យ ៤ កាលយើងធ្វើការ

សង្គ្រោះដូច្នេះ ពួកគេនឹងមានសេចក្ដីជ្រះថ្លាឡើង ហើយក៏នឹងធ្វើឧបការៈ" 

ដូច្នេះឡើយ, សូម្បីវត្ថុរបស់សង្ឃ ក៏គួរឲ្យដល់ពួកចោរបាន ។

	 *  ក្នុងទីនៅរបស់ភិក្ខុ  នឹងរក្សាទុកបានត្រឹមប៉ុណ្ណេះ  គឺអង្ករ ១ នាឡិ  

ស្ករអំពៅមួយដុំ ទឹកដោះថ្លា​ប្រមាណ ៤ ចំណែក  ដើម្បីប្រយោជន៍សម្រាប់

ពួកអ្នកចូលមកខុសវេលា ។ ដោយថា ពួកចោរទាំងនោះ កាលមិនបាន

អាមិសបដិសណ្ឋារប៉ុណ្ណេះ គប្បីផ្ដាច់សូម្បីជីវិត ព្រោះដូច្នេោះ បើស្បៀង

ត្រឹមតែប៉ុណ្ណេះក៏មិនមាន សូម្បីនឹងឲ្យនាំមកដោយខ្លួនឯង រក្សាទុកក៏គួរ ។ 

        ចំណែកក្នុងកប្បិយកុដិ  សូម្បីនឹងរក្សាទុកច្រើនក៏មិនឈ្មោះថាសន្និធិ ។

តែចំពោះព្រះតថាគត ដែលនឹងឈ្មោះថា ទ្រង់រក្សាអង្ករមួយនាឡិ ជាដើម   

យ៉ាងណាមួយ   ឬផ្ទាំងសំពត់ចាស់ប្រមាណមួយធ្នាប់   ដោយមានព្រះពុទ្ធ

តម្រិះថា វត្ថុនេះនឹងមានដល់យើងក្នុងថ្ងៃនេះ ឬក្នុងថ្ងៃស្អែកនេះ ដូច្នេះ 

មិនមានឡើយ ។1

1 អដ្ឋកថា ព្រហ្មជាលសូត្រ ១៤/២០១

៨. ឲ្យការបម្រើដោយស្មងដល់ពួកគ្រហស្ថ (ជង្ឃបេសិកា)

	 កាលភិក្ខុទទួលសំបុត្ររបស់ពួកគ្រហស្ថហើយដើរទៅ ត្រូវអាបត្តិទុក្កដ

គ្រប់ៗ ជំហ៊ាន កាលឆាន់ភោជនដែលបានមកព្រោះអាស្រ័យកម្មនោះ  ក៏ត្រូវ

អាបត្តិទុក្កដគ្រប់ៗ វារៈដែលលេបចូល តែកាលភិក្ខុត្រូវគ្រហស្ថសួរថា "លោក

ម្ចាស់ អ្នកមានឈ្មោះនេះ ក្នុងស្រុកនោះ  មានដំណឹងដូចម្ដចខ្លះ" ដូច្នេះ  នឹង

ឆ្លើយប្រាប់ក៏គួរ ក្នុងបញ្ហាដែលគេសួរ មិនមានទោស ។

	 ដំណឹងដែលភិក្ខុអាចផ្ញើបាន 

១.ដំណឹងរបស់បុគ្គលទាំងនេះគឺ

	 ១-៥) 	 សហធម្មិកទាំង ៤

	 ៦-៧)	 មាតាបិតា

	 ៨)	 បណ្ឌុបលាសៈ

	 ៩)	 វេយ្យាវច្ចកររបស់ខ្លួន ។

២.ដំណឹងដែលសមគួររបស់ពួកគ្រហស្ថ ដូចជា សូមលោកម្ចាស់ ចូរថ្វាយ

បង្គំព្រះយុគលបាតរបស់ព្រះមានព្រះភាគតាមពាក្យរបស់ខ្ញុំព្រះករុណា ។

	 - សូមលោកថ្វាយបង្គំព្រះចេតិយ ព្រះបដិមា ដើមពោធិ៍ ព្រះសង្ឃថេរៈ

	 - សូមលោក ចូរបូជាដោយសំពត់ បូជាដោយផ្កាឈើព្រះចេតិយ

	 - សូមលោកនិមន្តឲ្យភិក្ខុទាំងឡាយប្រជុំគ្នា ខ្ញុំព្រះករុណាទាំងឡាយ 

នឹងថ្វាយទាន ស្ដាប់ធម៌ ដូច្នេះជាដើម ។

អនេសនៈ ២១1

១. វេឡុទានំ		  ឲ្យដើមឫស្សី
២. បត្តទានំ 		  ឲ្យស្លឹកឈើ
៣. បុប្ផទានំ 		  ឲ្យផ្កាឈើ
៤. ផលទានំ		  ឲ្យផ្លែឈើ 
៥. ទន្តកដ្ឋទានំ 		  ឲ្យឈើជម្រះធ្មេញ
៦. មុខោទកទានំ 		 ឲ្យទឹកលុបមុខ
៧. សិនានទានំ 	 	 ឲ្យទឹកងូត
៨. ចុណ្ណទានំ 	 	 ឲ្យគ្រឿងលំអិត 
៩. មត្តិកាទានំ	 	 ឲ្យដីស្អិត 
១០. ចាដុកម្យតំ 		 បញ្ជោរ
១១. មុគ្គសូប្យតំ 		 និយាយពិតលាយកុហក
១២. បារិភដយតំ 	 ចិញ្ចឹមកូនឲ្យគេ
១៣. ជង្ឃបេសនិកំ 	 ទទួលបម្រើគ្រហស្ថ
១៤. វេជ្ជកម្មំ 	 	 ធ្វើពេទ្យ
១៥. ទូតកម្មំ	 	 ធ្វើទូត 
១៦. បហិណគមនំ 	 ទទួលបញ្ជូនដំណឹងគ្រហស្ថ
១៧. បិណ្ឌបដិបិណ្ឌំ 	 ឲ្យរបស់ដើម្បីប្រាថ្នាផលដល់ខ្លួន
១៨. ទានានុប្បទានំ 	 ផ្លាស់ប្ដូរ
១៩. វត្ថុវិជ្ជំ 	 	ជា ហោមើលផែនដី
២០. នក្ខត្តវិជ្ជំ 	 	ជា ហោមើលឫក្ស

២១. អង្គវិជ្ជំ 		ជា  ហោមើលលក្ខណៈ

&0'
1 

អដ្ឋកថាខុទ្ទកនិកាយ ខុទ្ទកបាឋ មេត្តសូត្រ ៥២/៥៩៤)

	 ឯកវីសតិវិធំ អនេសនំ និស្សាយ ជីវិកំ កប្បេតិ. សេយ្យថិទំ? វេឡុទានំ, 

បត្តទានំ, បុប្ផ, ផល, ទន្តកដ្ឋ, មុខោទក, សិនាន, ចុណ្ណ, មត្តិកាទានំ, ចាដុក

ម្យតំ, មុគ្គសូប្យតំ, បារិភដុតំ, ជង្ឃបេសនិកំ, វេជ្ជកម្មំ, ទូតកម្មំ, បហិណគមនំ, 

បិណ្ឌបដិបិណ្ឌំ, ទានានុប្បទានំ, វត្ថុវិជ្ជំ, នក្ខត្តវិជ្ជំ, អង្គវិជ្ជន្តិ ។

(សុត្តនិបាតដ្ឋកថា ខុទ្ទកបាឋដ្ឋកថា មេត្តសុត្តវណ្ណនា)

	 ឯកវីសតិ អនេសនា នាម វេជ្ជកម្មំ ករោតិ, ទូតកម្មំ ករោតិ, បហិណកម្មំ 

ករោតិ, គណ្ឌំ ផាលេតិ, អរុមក្ខនំ ទេតិ, ឧទ្ធំវិរេចនំ ទេតិ, អធោវិរេចនំ ទេតិ, នត្ថុ-

តេលំ បចតិ, ចក្ខុតេលំ បចតិ, វេឡុទានំ ទេតិ, បណ្ណទានំ ទេតិ, បុប្ផទានំ ទេតិ, 

ផលទានំ ទេតិ, សិនានទានំ ទេតិ, ទន្តកដ្ឋទានំ ទេតិ, មុខោទកទានំ ទេតិ, ចុណ្ណ-

ទានំ ទេតិ, មត្តិកាទានំ ទេតិ, ចាដុកកម្មំ ករោតិ, មុគ្គសូបិយំ, បារិភដ្យំ, ជង្ឃបេ-

សនិយំ ទ្វាវីសតិមំ ទូតកម្មេន សទិសំ, តស្មា ឯកវីសតិ ។ 

(ធម្មសង្គណី-មូលដីកា តិកមាតិកាបទវណ្ណនា)

អនេសនា ៥ យ៉ាង 

ចំណែកក្នុងឯកកនិទ្ទេស ក្នុងគម្ពីរវិភង្គ និងសីលនិទ្ទេស ក្នុងគម្ពីរ

វិសុទ្ធិមគ្គពោលដល់ 

	 អនេសនា ៥ យ៉ាង បានដល់

១. កុហនា 	 ការលលួង	

២. លបនា 	 ការបញ្ជោរ

៣. នេមិត្តិកតា	 ការធ្វើនិមិត្ត

៤. និប្បេសិកតា	 ការប្រើសំដីជាខ្នោសកោសយកលាភ

៥. លាភេនលាភំនិជិគឹសនតា ការស្វែងរកលាភដោយលាភ ។

មានពាក្យអធិប្បាយតាមលំដាប់ដូច្នេ៖

	 បណ្ដាកិរិយាទាំងនោះ កុហនា តើដូចម្ដេច?

	 ការក្លែងធ្វើមុខ ចងចិញ្ចើម ក្លែងធ្វើងាកមុខ ឆបោកគេឲ្យវង្វេងវង្វាន់

ដោយវិធីលួង ពោលគឺ ការក្លែងបដិសេធបច្ច័យក្ដី ដោយការនិយាយបញ្ឆិត-

បញ្ឆៀងក្ដី ការក្លែងរៀបឫកពា តាំងឫកពា រៀបឥរិយាបថឲ្យល្អក្ដី របស់ភិក្ខុ

ដែលឃើញចំពោះលាភសក្ការៈ និងសេចក្ដីសរសើេរ មានសេចក្ដីប្រាថ្នាលាមក 

ត្រូវសេចក្ដីប្រាថ្នាគ្របសង្គត់ហើយ នេហៅថា ការលលួង ។

	 បណ្ដាកិរិយាទាំងឡាយ លបនា តើដូចម្ដេច?

ការនិយាយសាកសួរគេមុន និយាយអួត និយាយយកចិត្តគេ​ និយាយ

ចងសម្ពន្ធនឹងគេ និយាយបង្ខំគេ និយាយអែបអបគេ និយាយដាក់ខ្លួន 

និយាយ (លេងបន្លំមែន) ដូចសណ្ដែកស្ងោរ (និយាយខ្សឹបខ្សៀវដោយ

សេចក្ដីស្រឡាញ់) ជាបងចិញ្ចឹមក្មេង យ៉ាងណា របស់ភិក្ខុដែលឃើញចំពោះ 

លាភសក្ការៈ និងសេចក្ដីសរសើរមានសេចក្ដីប្រាថ្នាលាមក ត្រូវសេចក្ដីប្រាថ្នា

គ្របសង្កត់ហើយ នេះហៅថា លបនា ។

	 បណ្ដាកិរិយាទាំងឡាយនោះ ភាពជាអ្នកធ្វើមិត្តតើដូចម្ដេច?

	 ការបូញមាត់ពោលបញ្ឆិតបញ្ឆៀង និយាយដៀងដង និយាយចាក់ឆ្កឹះ

និយាយស្ទាបស្ទង់មតិ និយាយល្បួងលួងលោមចំពោះជនដទៃទាំងឡាយ

ណា របស់ភិក្ខុដែលឃើញចំពោះលាភសក្ការៈ និងការសរសើរមានសេចក្ដី

ប្រាថ្នាលាមក ត្រូវសេចក្ដីប្រាថ្នាគ្របសង្គត់ហើយ នេះហៅថា ភាពជាអ្នក

ធ្វើនិមិត្ត ។

	 បណ្ដាកិរិយាទាំងឡាយនោះ និប្បេសិកតា តើដូចម្ដេច?

	 ការជេរគេ ការនិយាយរំលោភគេ ការនិយាយរិះគន់គេ ការនិយាយ 

បណ្ដេញគេ ការនិយាយដេញតាមគេ ការនិយាយចំអកដាក់គេ ការនិយាយ

សើចចំអកគេ និយាយពន្លើសគេ និយាយមើលងាយគេ និយាយពោល 

ទោសគេ ចំពោះមុខអ្នកដទៃ និយាយសំឡុតបង្ខិតបង្ខំគេនៃភិក្ខុដែលឃើញ 

ចំពោះលាភសក្ការៈ និងសេចក្ដីសរសើរ មានសេចក្ដីប្រាថ្នាលាមក ត្រូវ

សេចក្ដីប្រាថ្នាគ្របសង្គត់ នេហៅថា និប្បេសិកតា ។

	 កិរិយាទាំងឡាយនោះ ការស្វែងរកលាភដោយលាភ តើដូចម្ដេច?

	 ភិក្ខុឃើញចំពោះលាភសក្ការៈ និងសេចក្ដីសរសើរ មានសេចក្ដីប្រាថ្នា

លាមក ត្រូវសេចក្ដីប្រាថ្នាគ្រប់សង្គត់ រមែងនាំអាមិសដែលខ្លួនបានពីផ្ទះនេះ

ទៅផ្ទះនោះ ឬនាំអាមិសដែលខ្លួនបានមកពីផ្ទះនោះមកផ្ទះនេះ ការចូលចិត្ត

រក ការស៊ើបរក ការស្វែងរកអាមិសដោយអាមិសបែបនេះ នេះហៅថា ការ

ស្វែងរកលាភដោយលាភ ។

	 [អ្នកសិក្សាទាំងឡាយ គប្បីសិក្សាដោយពិស្ដារក្នុងមហានិទ្ទេស ដែល

មានប្រាកដក្នុងគម្ពីរវិសុទ្ធិមគ្គ សីលនិទ្ទេសចុះ]

ន ភិក្ខវេ ឯកវីសតិវិធាយ អនេសនាយ បច្ចយា ឧប្បាទេតព្វា ។

ម្នាលភិក្ខុទាំងឡាយ អ្នកទំាងឡាយ មិនគួរញាំុងបច្ច័យឲ្យកើតឡើង

ដោយការស្វែងរកមិនគួរ ២១ យ៉ាងឡើយ ។

អនេសនាយ ហិ ឧប្បន្នោ បិណ្ឌបាតោ អាទិត្តលោហគុឡសទិសោ 

ហលាហលវិសូបមោ ។

ព្រោះបិណ្ឌបាតដែលកើតឡើងដោយការស្វែងរកមិនគួរ 

ដូចជាដុំទង់ដែងក្ដៅ ដូចជាថ្នាំពុលដ៏ពន្លឹក ។

(ជាតក-អដ្ឋកថា ទុកនិបាតោ សតធម្មជាតក)

